
Монгол Улсын Их Хурлын 2022 оны ээлжит бус чуулганы
Боловсрол, соёл, шинжлэх ухаан, спортын байнгын хорооны
08 дугаар сарын 23-ны өдөр /Мягмар гараг/-ийн
хуралдааны товч тэмдэглэл
 

Боловсрол, соёл, шинжлэх ухаан, спортын байнгын хорооны дарга Г.Дамдинням ирц, хэлэлцэх асуудлын дарааллыг танилцуулж, хуралдааныг даргалав. 
 

Ирвэл зохих 19 гишүүнээс 10 гишүүн хүрэлцэн ирж, 52.6 хувийн ирцтэйгээр хуралдаан 11 цаг 17 минутад Төрийн ордны “Үндсэн хууль” танхимд эхлэв. 

Томилолттой: Б.Баярсайхан, Ж.Чинбүрэн; 
Чөлөөтэй: А.Адъяасүрэн, П.Анужин, Х.Ганхуяг, Г.Мөнхцэцэг;
Эмнэлгийн чөлөөтэй: Э.Батшугар.
 

Нэг.Хичээлийн шинэ жилийн бэлтгэл ажил, цэцэрлэг, сургуульд хамрагдалт, боловсролын салбарын хөрөнгө оруулалтын гүйцэтгэлийн талаар Боловсрол, шинжлэх ухааны сайдын мэдээллийг сонсох
Хэлэлцэж буй асуудалтай холбогдуулан Боловсрол, шинжлэх ухааны сайд Л.Энх-Амгалан, Боловсрол, шинжлэх ухааны яамны Төрийн нарийн бичгийн дарга Л.Цэдэвсүрэн, мөн яамны Боловсролын ерөнхий газрын дарга Т.Ням-Очир, Санхүү, хөрөнгө оруулалтын газрын дарга О.Хуягцогт, Дээд болон мэргэжлийн боловсролын бодлогын удирдлага, зохицуулалтын газрын дарга Х.Тамир, Мэргэжлийн боловсрол, сургалтын хэлтсийн дарга Э.Түмэндэмбэрэл, Сургуулийн өмнөх боловсролын хөгжлийн дарга Ж.Мягмар, Суралцагчийн хоол үйлдвэрлэл, үйлчилгээний хэлтсийн дарга Т.Түмэнжаргал, Хэвлэл мэдээллийн албаны дарга Ц.Шинэбаяр, Хөрөнгө оруулалтын хэрэгжилт, зохицуулалтын газрын ахлах мэргэжилтэн Н.Амарбаяр, Хэвлэл мэдээллийн ажилтан Ц.Энхцэцэг нар оролцов.
 
Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Р.Болормаа, мөн газрын Байнгын хорооны асуудал хариуцсан хэлтсийн референт А.Болортуяа, Боловсрол, соёл, шинжлэх ухаан, спортын байнгын хороо хариуцсан ахлах зөвлөх Л.Лхагвасүрэн, референт Н.Монголмаа нар байлцав.

Хичээлийн шинэ жилийн бэлтгэл ажил, цэцэрлэг, сургуульд хамрагдалт, боловсролын салбарын хөрөнгө оруулалтын гүйцэтгэлийн талаар Боловсрол, шинжлэх ухааны сайд Л.Энх-Амгалан мэдээлэл хийв.

Мэдээлэлтэй холбогдуулан Улсын Их Хурлын гишүүн Ч.Ундрам, Т.Энхтүвшин, С.Чинзориг, Г.Амартүвшин, Т.Аубакир, Б.Жаргалмаа, Ц.Мөнхцэцэг, Г.Дамдинням нарын тавьсан асуултад Боловсрол, шинжлэх ухааны сайд Л.Энх-Амгалан, Боловсрол, шинжлэх ухааны яамны Төрийн нарийн бичгийн дарга Л.Цэдэвсүрэн, мөн яамны Боловсролын ерөнхий газрын дарга Т.Ням-Очир, Санхүү, хөрөнгө оруулалтын газрын дарга О.Хуягцогт, Дээд болон мэргэжлийн боловсролын бодлогын удирдлага, зохицуулалтын газрын дарга Х.Тамир, Сургуулийн өмнөх боловсролын хөгжлийн дарга Ж.Мягмар, Суралцагчийн хоол үйлдвэрлэл, үйлчилгээний хэлтсийн дарга Т.Түмэнжаргал, Хөрөнгө оруулалтын хэрэгжилт, зохицуулалтын газрын ахлах мэргэжилтэн Н.Амарбаяр нар хариулж, тайлбар хийв.

Үг хэлэх Улсын Их Хурлын гишүүн гараагүй болно.

Улсын Их Хурлын гишүүд Хичээлийн шинэ жилийн бэлтгэл ажил, цэцэрлэг, сургуульд хамрагдалт, боловсролын салбарын хөрөнгө оруулалтын гүйцэтгэлийн талаар Боловсрол, шинжлэх ухааны сайд Л.Энх-Амгалангийн мэдээллийг сонсов.

Уг асуудлыг 13 цаг 28 минутад хэлэлцэж дуусав.

Байнгын хорооны хуралдаанаар 1 асуудал хэлэлцэв.

Хуралдаан 2 цаг 12 минут үргэлжилж, ирвэл зохих 19 гишүүнээс 12 гишүүн хүрэлцэн ирж, 63.2 хувийн ирцтэйгээр 13 цаг 29 минутад өндөрлөв. 

Ц.АЛТАН-ОД
МОНГОЛ УЛСЫН ИХ ХУРЛЫН
2022 ОНЫ ЭЭЛЖИТ БУС ЧУУЛГАНЫ 

БОЛОВСРОЛ, СОЁЛ, ШИНЖЛЭХ УХААН, СПОРТЫН БАЙНГЫН ХОРООНЫ 

08 ДУГААР САРЫН 23-НЫ ӨДӨР /МЯГМАР ГАРАГ/-ИЙН 

ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 
Г.Дамдинням: Эрхэм гишүүд энэ өдрийн мэнд хүргэе. 

Боловсрол соёл шинжлэх ухаан, спортын байнгын хорооны 2022 оны 08 дугаар сарын 23-ны өдрийн хуралдааны ирц бүрдсэн учир нийт ирвэл зохих 19 гишүүнээс 10 гишүүн ирж, 52.6 хувь хүрсэн учир хуралдаан эхэлснийг мэдэгдье. 

Хэлэлцэх асуудлыг танилцуулъя. Хичээлийн шинэ жилийн бэлтгэл ажил, цэцэрлэг, сургуульд хамрагдалт, боловсролын салбарын хөрөнгө оруулалтын гүйцэтгэлийн талаар Боловсрол, шинжлэх ухааны сайдын мэдээлэл сонсох.

Хэлэлцэх асуудал дээр өөр саналтай гишүүн байна уу? Байхгүй байна. 

Хэлэлцэх асуудалдаа оръё. Хичээлийн шинэ жилийн бэлтгэл ажил цэцэрлэг, сургуульд хамрагдалт, боловсролын салбарын хөрөнгө оруулалтын гүйцэтгэлийн талаарх мэдээллийг Боловсрол, шинжлэх ухааны сайд Л.Энх-Амгалан танилцуулна. Л.Энх-Амгалан сайдад микрофон өгье. 

Л.Энх-Амгалан: Байнгын хорооны дарга, Улсын Их Хурлын эрхэм гишүүдийнхээ энэ өглөөний амар амгаланг айлтган мэндчилье. 

Тэгээд өчигдрийн Улсын Их Хурлын даргын зөвлөл хуралдаж өнөөдрийн манай Байнгын хороогоор Хичээлийн шинэ жилийн бэлтгэл ажил, цэцэрлэг, сургуулийн хамрагдалт, боловсролын салбарын хөрөнгө оруулалтын гүйцэтгэлийн талаар мэдээлэл өгөх чиглэл өгсөн учраас өнөөдрийн энэ мэдээллүүдийг хийж байна. 

Ингээд энэ мэдээллүүдийг би нэг хэд хэдэн дэд хэсэгтэйгээр хийчихье гэж бодож байна. 

Нэгдүгээрт нь, Сургуулийн өмнөх боловсрол, цэцэрлэгийн хүртээмжийг нэмэгдүүлэх чиглэлээр авч хэрэгжүүлж байгаа арга хэмжээнүүд. 

Хоёрдугаарт нь, Боловсролын салбарын хөрөнгө оруулалтын асуудлууд.

Гуравдугаарт нь, Ерөнхий боловсрол, мэргэжлийн боловсрол, дээд боловсролын чиглэл дээр шинэ хичээлийн жилтэй холбоотой бэлтгэл ажлуудын талаар товчхон мэдээллүүдийг хийе. 

Ерөнхийдөө яах вэ, би жаахан товчхон хүн явчихъя гэж бодож байна. Тэгэх үү дарга аа. Ерөнхий мэдээллүүд их олон удаа хийгдсэн. Тэгээд танилцуулгад хүргэчихсэн учраас.

Та бүхэн мэдэж байгаа. Улсын Их Хурал, Засгийн газраас тогтоол гаргаж энэ цэцэрлэгийн хүртээмжийг сайжруулах чиглэлээр авч хэрэгжүүлэх арга хэмжээний талаар Улсын Их Хурлын тогтоол, Засгийн газрын тогтоол гарч Улсын Их Хурал хаврынхаа чуулганаар Төсвийн хэмнэлтийн тухай хуулийг баталж, 100 тэрбумыг энэ цэцэрлэгийн хүртээмжийг нэмэгдүүлэх чиглэл рүү төсвийн тодотгол хийж баталсан байгаа. 

Энэ хүрээнд Улаанбаатар хотод ачаалал өндөртэй цэцэрлэг буюу нөгөө сугалааны гадна үлддэг хүүхдүүдийн цэцэрлэгийн хүртээмжийг нэмэгдүүлэх талаар авч хэрэгжүүлэх ийм арга хэмжээг авч хэрэгжүүлсэн. 

Өнөөдөр нийслэлийн хэмжээнд 2-оос 5 настай хүүхдийн тоо 141 мянга байгаа. Нийслэлийн цэцэрлэгүүдийн суурилагдсан хүчин чадал нь 102 мянга. Ингээд 2022-2023 онд сурах боломжтой хүүхдийн тоо нь 106 мянга. 

Ингээд хамрахгүй үйлдэгдэж байгаа эрсдэлтэй хүүхдийн тоо 38 мянга гэсэн ийм тоо байгаа. Энэ тоон дээр бид ажиллаад ерөнхийдөө хоёр үе шаттай арга хэмжээнүүдийг авч хэрэгжүүлж байгаа юм. 

Нэгдүгээрт нь, цэцэрлэгийн зориулалтаар орон сууцын нэг давхруудыг түрээслэх энэ арга хэмжээг авч хэрэгжүүлж байна. Энэ дээр одоогийн байдлаар бид 92 байр, орон сууцны нэг давхарт түрээсийн гэрээ хийсэн. Яг энэ орон сууцын нэг давхрын зориулалтаар түрээсэлж байгаа түрээсийн байрууд дээр бид 9 мянга 850 хүүхэд авах ийм боломж бүрдэж байна. 

Хувийн цэцэрлэгийн нэмэлт элсэлтээр 10 мянга 272 хүүхэд авах энэ боломжууд бүрдэж байна. Яагаад ийм боломжууд бүрдэж байна вэ гэхээр Та бүхэн санаж байгаа болов уу. Их Хурлын тогтоолоор нөгөө хувийн цэцэрлэгүүд дээр хувьсах зардлыг хоёр дахин үржүүлээд хоолны зардлыг нь нэмж өгөх ийм шийдвэр гарсан учраас манай хувийн цэцэрлэгүүд нэлээн их идэвхэжсэн. Хувийн цэцэрлэгүүд өөрийнхөө байгаа хүчин чадлыг даруй 40 хувиар нэмж 10 мянга 272 хүүхдийг авах энэ боломжууд нь нэмэгдсэн байгаа. 

Улсын цэцэрлэгт нэмэлт элсэлтээр салбар бүлэг байгуулж 39 байран дээр салбар бүлэг байгуулж, 3 мянга 811 хүүхдийг авах боломж бүрдлээ. 

Гэр цэцэрлэгт Баянзүрх дүүрэг, Сонгинохайрхан дүүргийн алслагдсан гэр хорооллын дүүргүүдэд гэр цэцэрлэгээр 240 хүүхдийг шийдэх боломжууд байна. 

Байгууллагын цэцэрлэгийг бид энэ жилээс нэлээн түлхүү ажиллуулж, энэ хувийн компаниудтай бас хамтарч ажиллаж байгаа. Ингээд нийтдээ байгууллагын цэцэрлэгээр энэ жил мянга орчим хүүхдийг шийдэх ийм сайн санал санаачилгууд гарч байгаа. 

Ер нь цаашдаа бид энэ байгууллагын цэцэрлэгийг дэмжих шаардлагатай юм билээ. Энэ дээр маш том потенциал байгаа юм байна гэж харагдсан. 

Хүүхэд харах үйлчилгээгээр 2 мянга гаруй хүүхдийг хүүхэд харах үйлчилгээгээр хамруулах боломжууд бүрдэж байна. 

Шинээр ашиглалтад орох 7 цэцэрлэг энэ жил шинээр ашиглалтад орно. Энэ цэцэрлэг дээр 1640 хүүхдийг цэцэрлэгт хамруулах боломжууд бүрдлээ. 

Ингээд 09 сарын 01-нээс өмнө 09 сарын 01-нээс хойш гэдэг ийм хоёр үе шаттайгаар бид хүүхдүүдээ хамруулъя гэж бодож байгаа юм. Яагаад 09 сарын 01-нээс хойш гэж байгаа юм бэ гэхээр нөгөө орон сууцны нэг давхрууд болон тусдаа цэцэрлэгийн зориулалтаар тусдаа байшин худалдаж авах, “Цомцог гэр” гэж шинэ технологид суурилсан энэ гэр цэцэрлэгүүдийг худалдаж авах дээр нөгөө тендерийн хуулийг барих шаардлага гарсан учраас энэ дээр нэлээн цаг хугацаа шаардагдсан. 

Ингээд ямар ч байсан тендерийн хуулийнхаа дагуу бид энэ тендерүүдийг зарлаж орон сууцын нэг давхрын 14 байрыг худалдаж авахаар болж байгаа. Бие даасан 7 барилгыг худалдаж авах боломж бүрдэж байна. 

Энэ дээр нийлээд 2 мянга 300 орчим хүүхдийг багтаах шингээх ийм боломжууд гарч байгаа. 

“Цомцог гэр” гэдэг нь энэ шинэ технологиор барьсан ариун цэврийн байгууламж бүхий энэ гэр дээр 11 гэр цэцэрлэг одоо энэ “Цомцог гэр” бүхий цэцэрлэгүүдийг барьж 11 сард ашиглалтад орно. Эхний цэцэрлэгүүд баригдаж эхэлж байгаа. Энэ дээр 1190 хүүхэд орох боломжууд бүрдэнэ. 

Шинээр ашиглалтад орох одоо бид 11, 12 сард шахаж ажиллах ийм цэцэрлэгүүд байгаа. Энэ дээр 3 мянга 600 хүүхдийг оруулах боломжууд байна гэсэн. 

Иймэрхүү хэлбэрээр шийдэж байгаа. Өнөөдрийн байдлаар ямар ч байсан нөгөө 34 мянган хүүхдээс яг 09 сарын 01-ний байдлаар 26 мянга 643 хүүхэд цэцэрлэгт хамрагдах. Ингээд 12 сарын 31-нээс өмнө 7 мянга 775 хүүхдийг цэцэрлэгт хамруулж чадах юм бол бид Монгол Улсад сугалааны цэцэрлэгийн тогтолцоог халах ийм бүрэн боломжууд гарч ирж байна гэдэг юу байгаа. Энэ ажлууд хийгдэж байна. 

Ингээд цэцэрлэгт шаардлагатай байгаа мянган багшийг энэ зун цахим болон танхимаар хослуулж мянган багш бид бэлдсэн. Үндсэндээ мянган багш бэлтгэж байна гэдэг чинь 34 мянган хүүхдийг цэцэрлэгтэй болоход гэр орондоо ажилгүй байсан мянга орчим эмэгтэйчүүд шинээр ажлын байртай болж, туслах багш болж бэлтгэгдэж гарч байгаа ийм ажлууд болсон гэдгийг бас хэлье. 

Энэ дээр түрээсийн дундаж үнүүдийг бас Та бүхэнд харуулж байна. Баянгол дүүрэг, Сонгинохайрхан дүүрэг, Чингэлтэй дүүргүүд дээр байгаа түрээсийн дундаж. Ер нь түрээсийг бид 30-аас 35 мянгад метр квадратыг нь түрээсийн гэрээнүүд хийж байгаа. Энэ Засгийн газраар орж энэ шийдвэрүүд гарсан. 

Ерөнхийдөө ингээд цэцэрлэгийн хүртээмжийн хувьд Улсын Их Хурал, Засгийн газраас гарсан тогтоолын хүрээнд бид ийм арга хэмжээнүүд авч ямар ч байсан энэ онд манай намын мөрийн хөтөлбөрт туссан сугалааны цэцэрлэгийг бүрэн халах. Улаанбаатар хот шүү дээ. Тийм ээ. Тэгээд цаашдаа Дархан, Эрдэнэт хотууд дээр үүсэж байгаа, Өвөрхангай дээр үүсэж байгаа асуудлуудыг бид үе шаттай шийдчих. Яг энэ жилийн маягаар ингээд шийдэх юм бол бид энэ төр хувийн хэвшлийн түншлэлийн хэлбэрээр шийдээд явчих ийм бүрэн боломжууд нь байгаа юм байна гэдгийг харсан. 

Сургуулийн өмнөх боловсрол. Бид энэ жил шинээр цахимаар e-mongolia гэдэг платформоор бид энэ элсэлтүүдийн хийж байгаа. 1 дүгээр анги, цэцэрлэгүүдийг e-mongolia платформоор хийж байгаа. Энэ бол нэлээн том дэвшил авчирсан ийм бүртгэлүүд болж байна. Нөгөө их тийм ачаалал үүсгэдэг харьяаллын бус хүүхдүүд авдаг сургууль, цэцэрлэгүүд дээр энэ асуудал нь шууд цахимаар явж байгаа учраас нэлээн олон нийтийн хяналтын дунд явагдаж байгаа. Нэлээн тийм дэвшилттэй ажил болж байгаа гэдгийг бас Та бүхэнд хэлье. 

Хөрөнгө оруулалтын хувьд. 2022 оны улсын төсөвт бид анх улсын төсөв батлаад хоёр удаа тодотгосон. Эхний батлагдсан улсын төсвөөр 1.4 их наяд төгрөгийн өртөгтэй 504 тэрбумын санхүүжилт хийх 470 гаруй объектуудыг бид баталсан байгаа. 

Ингээд нэг дэх тодотголоор нөгөө 2022 онд санхүүжигдэх дүн буурсан. Энд 30 гаруй тэрбум төгрөгөөр буурсан. Ингээд хаврын тодотголоор дахиад буурсан байгаа юм. Ингээд анхны хөрөнгө оруулалтын нөгөө санхүүжих дүн нь анхны хөрөнгө оруулалттай харьцуулахад 160 орчим тэрбум төгрөгөөр 2022 онд санхүүжих дүнг багасгасан. 

Энэ бол яагаад энэ дээр ингээд ийм акцент өгөөд байгаа юм бэ гэхээр яг ингээд үндсэндээ 2022 онд санхүүжигдэх дүнг нь багасгачихсан учраас энэ жилийн тендерийн гүйцэтгэл бол нэлээн муу гарах. Компаниудын тендерт орох оролцоо, идэвхүүд суларсан. Үнийн өсөлттэй холбоотой асуудлууд үүссэн учраас нэлээн хүндрэлүүд үүсэж байна. 

2022 онд нийт он дамнасан 266 төсөл, арга хэмжээ. Шинээр 174 төсөл, арга хэмжээг бид тендерийг зохион байгуулах, орон нутагт эрхийг нь шилжүүлж тендерийг зохион байгуулж байна. 

Ингээд энэ 2022 оны эхний хагас жилийн гүйцэтгэлээр энэ 06 сарын 30-аар. Энэ 08 сарын 01-ээр шинэчилсэн үү? Шинэчлээгүй байгаа юу? Шинэчилсэн үү. Тийм ээ. Энэ надад өгсөн 08 сарын 01-ээр байна уу. Тийм ээ. 

Ингээд 174 арга хэмжээнээс Улаанбаатар хотод 48, ингээд аймгуудаар ингээд байж байгаа. Энэ дээр гэрээ байгуулсан эрх олгогдоод эрх олгогдсон 14, одоо гэрээ байгуулаад ажил нь эхэлж байгаа 131, дахин зарлаж байгаа 8. Зарлаагүй 2 гэдэг нь бол энэ Улаанбаатар хот газрын асуудалтай 2 юу байгаа. Ингээд үнэлгээ хийгдэж байгаа 3. Ингээд ямар ч байсан энэ 174-өөс гүйцэтгэл 80 гаруй орчим хувьтай болж байна уу. Тийм ээ. Гэрээгээ оруулах юм бол, одоо зарлагдсанаа оруулах юм бол. Нэг иймэрхүү маягтай байна. 

2022 оны эхний хагас жилийн байдлаар салбарын санхүүжилтийн гүйцэтгэлийг бас нэг танилцуулчихъя. 

Төсвийн тухай хуулиар батлагдсан санхүүжилтээс хамгийн сүүлийн тодотголоор батлагдсан 353 тэрбум төгрөгөөс яг одоогийн байдлаар нийт санхүүжилтийн гүйцэтгэл 113 тэрбум буюу 31.0 хувийн гүйцэтгэлтэй байна. 

Барьцаа хөрөнгийн дансанд байршуулсан 80 тэрбумаас гүйцэтгэл 21 тэрбумын гүйцэтгэл гарсан буюу 27.0 хувийн гүйцэтгэлтэй байна. 

Эрдэнэт үйлдвэрийн санхүүжилтээр хийж байгаа ариун цэврийн байгууламжийн гүйцэтгэл 33.0 тэрбум төгрөгийн өртөгтэйгөөс энэ жил гүйцэтгэх 33 тэрбумаас 16.9 буюу 39.0 хувийн санхүүжилтийн гүйцэтгэлтэй байна. 

Ингээд 80-аас дээш хувийн гүйцэтгэлтэй төсөл, арга хэмжээнүүдийг танилцуулъя. 

Энэ дээр нийт сургууль бол 35 сургууль байна. 34 цэцэрлэг байна. Сургууль цогцолборын цэцэрлэг 4 байна. Дотуур байр 7 байна. Спорт заал 4 байна. 1 их дээд сургуулийн барилга, шинжлэх ухааны цогцолбор ингээд баригдаж байгаа. Нийт 86 төсөл, арга хэмжээний санхүүжигдэх төсөвт өртөг нь 308 тэрбум. Үүнээс 2022 онд санхүүжигдэн маань болжаран хоёр тэрбумын санхүүжилтийн гүйцэтгэл гарч байна. 

Ингээд нийт төсөл, арга хэмжээнүүдийг аймгаар нь гаргаад бас гишүүдэд тойрог тойргоор нь хүргүүлсэн учраас ингээд гишүүд өөрсдийнхөө тойргуудын төсөл, арга хэмжээний гүйцэтгэлүүдийг хараарай гэж бас хэлэхийг хүсэж байгаа юм. 

Энэ дээр бид сая Засгийн газарт асуудал оруулж ер нь 80-аас дээш хувийн гүйцэтгэлтэй байгаа энэ объектуудаа нөгөө 86 объектуудыг ер нь энэ жилд нь оруулъя гэдэг нэг ийм асуудлуудыг сая Засгийн газрын хуралдаанд орж шийдвэрлүүлсэн. 

Ингээд үндсэндээ нөгөө юу байгаа. Гүйцэтгэл сайтай байгаа объектуудаа жаахан түлхүү гүйцэд санхүүжилтүүдийг нь олгож явъя. Нэгд. 

Хоёрт болохоор нөгөө Улсын Их Хурлаас гарсан тогтоолын дагуу нөгөө үнийн өсөлтийг тооцсон объектууд бас байж байгаа. Үнийн өсөлтийг тооцсон объектууд дээр манайх нийт улсын хэмжээнд энд чинь нэг, би буруу санаагүй бол 400 орчим төсөл, арга хэмжээний нийт төсвийн яг нөгөө үнийн өсөлтөөр бол 560-аад тэрбум төгрөгийн үнийн өсөлт тооцох ийм тооцоо судалгаанууд гарч байгаа юм байна лээ. 

Энэ дээрээс манай дээр 160-аад тэрбум төгрөгийнх нь үнийн өсөлт тооцох ийм төсөл, арга хэмжээнүүд бас манай дээр явж байгаа. Энэ талаар сая Монгол Улсын Засгийн газарт оруулж бид тодорхой асуудлуудаа шийдвэрлэсэн. 

Энэ дээр нэгд одоо яг энэ жилдээ дуусах гэж байгаа төсөл, арга хэмжээнүүд дээр нь жаахан шахъя. Тийм ээ. Гүйцэтгэл муутай байгаа арга хэмжээнүүдээс тэр гүйцэтгэлүүдийг нь ер нь гүйцэтгэл сайтай байх арга хэмжээ рүү нь шилжүүлье. Ингээд нэгд. 

Хоёрт болохоор үнийн өсөлт тооцсон. Яг энэ ондоо дуусах байгаа төсөл, арга хэмжээнүүдийн бас үнийн өсөлтүүдийг тооцож олгох ийм боломжуудыг хаяад.

Гуравт нь бол 2023 оны төсөвт батлуулахдаа энэ үнийн өсөлтийг барилгын магадлан итгэмжлэл дээр хийлгэсэн энэ объектуудынхаа санхүүжилтүүдийг тусгаад явъя гэсэн нэг ийм зарчмуудыг барьж сая Засгийн газраар бас энэ асуудлуудыг орж шийдвэрлэсэн гэж хэлж болно. 

Иймэрхүү юутай байгаа. Тэгээд 2023 оны төсвийн хөрөнгө оруулалт дээр бид гол барих зарчим бол шилжиж хэрэгжиж байгаа ямар ч байсан 462 төсөл, арга хэмжээгээ 60-аас дээш хувийн гүйцэтгэлтэй байгаа төсөл, арга хэмжээнүүдээ 100 хувь дуусгавал яасан юм бэ гэсэн нэг ийм зарчим барья гэж бодож байгаа юм. 

Хоёрт нь, 60-аас доош гүйцэтгэлтэй барилга, байгууламжийн ашиглалтад газар зүйн мэдээллийн системийн шинжилгээ хийж нэгдүгээр эрэмбэд хамаарагдах гурван ээлжид орох үүссэн сургуулиудын барилга, ачаалал, насжилттай холбоотой эрмүүдийг хийж, бид 52 төсөл, арга хэмжээнүүдийг бас эрэмбэлж байгаа. Үүнийг ингээд удахгүй бас бүлэг дээр нэг дэх өдөр Сангийн сайдаас энэ ерөнхий нэг төсвийн төсөөллүүдээр мэдээлэл хийнэ гэсэн байгаа. 

Ийм зарчмаар ерөнхийдөө зарчим барьж ажиллая гэсэн ийм юутай байна. Төсвийн гүйцэтгэл ийм гүйцэтгэлтэй байна. 

Юуны хувьд. Ерөнхий боловсролын сургуулийн хувьд бол гурван ээлжид орчих болзошгүй магадлалтай нийт улсын хэмжээнд 41 сургууль байгаа. Эндээс дотооддоо гэдэг нь дотоод сургуулийн зохион байгуулалтаар хэв шинжүүдийг нь өөрчилж бид 20 сургуулийг хоёр ээлжид нь барихаар нэг ийм шийдлүүд гаргаж байгаа. 20 сургуулийг бид нэг байр түрээсэлж 20 сургуулийн асуудлыг шийдвэрлэнэ. 

Нэг сургууль дээр бид өргөтгөлийн санхүүжилтийг шийдвэрлэсэн учраас энэ өргөтгөлөө энэ ондоо шийдвэл бид ямар ч байсан гурван ээлжид орчих магадлалтай 41 сургуулийг 2022 ондоо гал унтраах маягаар ингээд нэг шийдчих ийм боломжууд нь байгаа болов уу гэж бодож байна. Тэгээд цаашдаа энэ 41 сургууль дээр өргөтгөл хийж байгаа 17 сургууль байгаа. Тэгээд 2023 оны төсөв дээр бид үүнийгээ гурван ээлжид орчих сургуулиуд дээр илүү хөрөнгө оруулалтаа нэлээн эрэмбэлж шийдэх ийм зайлшгүй шаардлага гарч байна гэдгийг бас энэ дашрамд мэдээлэл болгоод хэлчихье. 

Энэ дээр нийслэлийн хэмжээнд гурван ээлжинд шилжиж болзошгүй сургуулиудын мэдээллүүдийг бид бас дүүрэг дүүргээр нь гаргасан байгаа. Гишүүд ингээд гаргах.

1 дүгээр ангийн элсэлтийг бид бас үндсэндээ цахимаар авч байгаа. Энэ жил 1 дүгээр ангид 78 мянга 90 хүүхэд 1 дүгээр ангид элсэж орно. Энэ элсэлтийг одоогийн байдлаар бид 68.0 хувьтай буюу 64 мянга 842 хүүхдийн бүртгэлүүдийг хийж дуусаж байна. 

Сурах бичгийн хувьд бид 1-ээс 12 дугаар ангийн сурах бичгийн хэвлэл захиалах үнийн өсөлттэй холбоотойгоор 5, 6 сард энэ байгууллагуудтай хэлэлцээрт орж үнийн тохируулгуудыг хийсэн. Нийт үнийн өсөлтийг 32.3 хувиар өсгөх ийм шаардлага тавьсан. Тэгээд энэ дээр бас нэлээн хэлэлцээрүүд хийж энэ валютын ханшийн зөрүү тооцох хэлэлцээрүүд хийгдсэн учраас нэлээн цаг хугацаа бас нэлээн орсон байгаа. 

Ингээд ямар ч байсан энэ 08 сарын 03-аас 1 дүгээр ангийн сурах бичгүүдийг хэвлэж түгээх ажлууд бас эхэлсэн байгаа. Улсын төсвөөр 2.7 тэрбум төгрөгийн санхүүжилттэйгээр 1-ээс 2 дугаар ангийн 13 нэр төрлийн 687 мянган сурах бичгийг хэвлэсэн байна. Түрээсийн эргэлтийн сангаас 6.4 тэрбум төгрөгөөр 3-аас 5 дугаар ангийн 23, 9-өөс 12 дугаар ангийн 108 нэр төрлийн төлбөртэй сурах бичгүүдийг ашиглуулах сурах бичгүүдийг хэвлэж нийлүүлэх төлөвлөгөөтэй ингээд ажиллаж байна. 

Нэг иймэрхүү мэдээллүүдийг ерөнхий боловсролын сургуулийн түвшинд өгчихье.

Мэргэжлийн боловсрол юунд ирсэн байгаа. Боловсролын салбарт ирсэн байгаа. Үүнтэй уялдуулж бас бид энэ мэргэжлийн боловсролынхоо хуулийг бид сая Засгийн газраар хэлэлцээд Улсын Их Хуралд өргөн барихаар бэлэн болсон байна. Ингээд хууль батлагдаж гарах юм бол бид мэргэжлийн боловсролыг 2.5 жилийг 3 жил болгох энэ ажлууд бас хийгдэнэ. Мэргэжлийн боловсролын салбарт байгаа хөтөлбөрийн шинэчлэлүүд, багшийн асуудлууд, энэ санхүүжилтийн асуудлууд ингээд бүрэн шийдэгдээд явчих ийм боломжууд нь байгаа болов уу. 

Цаашдаа бид ер нь энэ мэргэжлийн боловсрол, техникийн боловсролыг яг эдийн засгийн Засгийн газрын 6 сэргэлтийн хүрээнд буюу зах зээлийн эрэлт нийлүүлэлттэй уялдсан энэ тогтолцоонд шилжүүлэх энэ ажлуудыг бас хийж эхлүүлж байна гэдгийг бас та бүхэнд мэдээлэл болгоод хэлчихье. 

Дээд боловсролын түвшинд 88 их, дээд сургууль байсан. Ингээд саяын 21 сургуулийн сургалтын үйл ажиллагааг зогсоосон. Ингээд 24 сургууль дээр 6 сарын хугацаатай үүрэг өгөгдсөн байгаа. Ингээд дээд боловсролын чиглэлээр авч хэрэгжүүлж байгаа юунууд дээр бол нэлээн томоохон Засгийн газрын хоёр удаагийн ийм шийдвэрүүд гарсан байгаа. 

Хөдөө орон нутгийнхаа сургуулиудыг нэлээн анхааръя. Хөдөө орон нутагт байгаа төрийн өмчит их, дээд сургуулиудаа нэлээн анхааръя гэдэг чиглэлээр бодлого явуулж байна. 

Ховдын их сургууль Монгол Улсын Их Сургуулийн харьяа салбар сургууль болсон. Баян-Өлгийн багшийн сургууль МУБИС-ийн шууд харьяа салбар сургууль болсон. Дорнодын сургууль Монгол Улсын Их Сургуулийн харьяа болсон. Эрдэнэт дээр байсан Монгол Улсын Их Сургууль, ШУТИС-ийн сургуулиудыг нэгтгээд Эрдэнэт их сургууль буюу ШУТИС-ийн салбар сургууль болж зохион байгуулагдаж байгаа. Өмнөговь аймаг дээр Оюу Толгойн хөрөнгө оруулалтаар ШУТИС-ийн уул уурхайн сургууль баригдаж эхлэх техник, эдийн засгийн үндэслэлүүд эхэлж байна. Өмнөговь дээр энэ жил 100 оюутны элсэлт авч яг Өмнөговь аймаг дээрээ бас энэ уул уурхайн сургуулийн үйл ажиллагаа, сургуулийн үйл ажиллагаа эхэлж байгаа гэдэг ийм төлөвлөлтүүд хийгдэж байгаа гэдгийг энэ ташрамд дурдъя гэж бодож байна. 

Тэгээд цаашдаа бид ерөнхийдөө энэ төрийн өмчит их, дээд сургуулиудаа хөдөө орон нутаг дээр нэлээн төвлөрүүлж зохицуулалтууд хийх ийм ажлуудыг энэ жилээс эхэлж байгаа. 

Орон нутагт 9 мянган оюутан сурч байна. Ингээд цаашдаа бид энэ орон нутагт ер нь нэгдүгээр курстээ орон нутагт сурдаг. 1 дээр нэмэх нь 3, 2 дээр нэмэх нь 2, 2 дээр нэмэх нь 1 гэсэн энэ тогтолцоонуудыг нэвтрүүлэх юм бол хөдөө орон нутагт энэ их, дээд сургуулиудыг төрөлжүүлэн байгуулах ийм боломжууд нь гарч байгаа юм. Дархан дээр бас энэ ажлууд хийгдэж байгаа. Дорноговь дээр хийгдэж байгаа. Говь-Алтай дээр хийгдэж байгаа. Нэг ийм ажлууд үлдэж байгаа гэдгийг хэлчихье. 

Сая хөтөлбөрийн чанарын шинэчлэлийн хүрээнд бид энэ индексүүд байсан. Нийт 2500 индекс байсан. Үүнийг бид 908 хөтөлбөрийг хаасан. Ингээд үндсэндээ цаашдаа 1656 хөтөлбөрөөр сургалт явуулах ийм боломжуудыг бид нээж өгч байгаа. 

Энэ хөтөлбөрүүдийг хааж байгаа гол шалтгаан бол үндсэндээ хөтөлбөрийн давхцалууд маш их байсан. Одоо зөвхөн менежментээр гэхэд ингээд задраад маш олон. Энэ 112 хөтөлбөр энэ тэр гээд ингээд оновчгүй агуулга ангиллууд хийгдэж байсан ийм хөтөлбөрүүд байсан учраас үүнийг бид нэлээн зохицуулалтууд хийж засаж янзалж байгаа гэдгийг бас та бүхэнд мэдээлэл болгож хэлье. Энэ бол дээд боловсролын хүрээнд хийгдэж байгаа нэлээн томоохон шинэчлэлтийн өөрчлөлтүүд болж байна. 

Ерөнхийдөө товчхондоо хэлэхэд зах зээлийн эрэлт, нийлүүлэлтийн бодлого нь алдагдчихсан. Ингээд яг Монгол Улсад эрэлт, нийлүүлэлттэй байгаа инженер, техникийн 38 мянган ажилтнууд хэрэгтэй байхад манай их, дээд сургуулиуд нийлээд, 88 их, дээд сургуулиудад нийлээд сүүлийн 5 жилд 12 мянга хүрэхгүй инженер, техникийн ажилтнуудыг бэлтгэсэн байна. 

Нөгөө талдаа одоо зах зээл дээр эрэлт, нийлүүлэлт нь хангагдсан нийгмийн ухааны чиглэлийн мэргэжилтнүүд, 50 мянган оюутнуудыг бэлдсэн ийм тооцоо судалгаанууд байна. 

Тийм учраас энэ их, дээд сургуулийн сургалтын чанар, сургалтын хөтөлбөр, энэ зүйлүүдийг зах зээлийнхээ эрэлт, нийлүүлэлттэй уялдсан ийм их, дээдийн сургуулиудын шинэчлэлүүдийг хийх ажлууд энэ намраас болох бодитой ажил хэрэг болж эхэлж байна гэдгийг та бүхэнд мэдээлэл болгож хэлье. 

Үндсэндээ ийм мэдээллүүдийг хэлье. 

Г.Дамдинням: Боловсролын сайдын мэдээллийг сонслоо. Байнгын хорооны хуралдаанд оролцож байгаа ажлын хэсгийг танилцуулъя.

Боловсрол, шинжлэх ухааны сайд Л.Энх-Амгалан, Боловсрол, шинжлэх ухааны яамны Төрийн нарийн бичгийн дарга Л.Цэдэвсүрэн, Боловсролын ерөнхий газрын дарга Т.Ням-Очир, Боловсрол, шинжлэх ухааны яамны Санхүү, хөрөнгө оруулалтын газрын дарга О.Хуягцогт, Боловсрол, шинжлэх ухааны яамны Дээд болон мэргэжлийн боловсролын бодлогын удирдлага, зохицуулалтын газрын дарга Х.Тамир, Боловсрол, шинжлэх ухааны яамны Мэргэжлийн боловсрол, сургалтын хэлтсийн дарга Э.Түмэндэмбэрэл, Сургуулийн өмнөх боловсролын хэлтсийн дарга Ж.Мягмар, Суралцагчийн хоол үйлдвэрлэл, үйлчилгээний хэлтсийн дарга Т.Түмэнжаргал, Хөрөнгө оруулалтын хэрэгжилт, зохицуулалтын газрын ахлах мэргэжилтэн Н.Амарбаяр.

Боловсролын сайд Л.Энх-Амгалангийн танилцуулгатай холбоотой асуулт асуух гишүүд байвал нэрсээ өгнө үү. 

Ч.Ундрам гишүүн. 

Ч.Ундрам: Ерөнхийдөө энэ мэдээллийг бас цаг үеэ олж хийж байна гэж бодож байна. Тэгээд хэд хэдэн асуулт байна. 

Нэгдүгээрт, одоо энэ их сургуультай холбоотой зарим шаардлага хангахгүй сургуулиудыг хаасан, заримыг нь нийлүүлсэн, хөтөлбөрийг цэгцэлсэн асуудал маш чухал тулгамдаж байсан асуудал учраас үүнийг зориг гаргаад хийсэн явдалд маш их талархалтай хандаж байгаа. 

Тэгээд сайдын хийсэн мэдэгдэлд энэ Шинэ сэргэлтийн бодлоготой холбоотойгоор манай Монгол Улсад олон тооны инженерүүд хэрэгтэй байна. Инженер, техникийн ажилтнууд. Мэдээж байгалийн шинжлэх ухааны хүмүүс хэрэгтэй байна гэж хэлсэн байгаа. 

Тэгэхээр өнөөдөр зарим. Одоо жишээлбэл Газрын тос боловсруулах үйлдвэр ч байдаг юм уу, металлургийн цогцолборт ажиллах хүмүүсийг нэг их сургууль дангаараа бэлтгэх бололцоогүй тийм нөхцөл байдалтай байгаа. Монгол Улс. Тэгэхээр магадгүй хоёр, гурван Шинжлэх Ухаан, Технологийн Их Сургууль, Монгол Улсын Их Сургууль ч гэдэг юм уу ингэж нийлээд салбар дундын, сургууль дундын хамтарсан хөтөлбөр хэрэгжүүлэх. Одооноос бид хүүхдээ бэлдэж эхлэхгүй бол нөгөө газрын тосны үйлдвэр нь ажилд орлоо. Хамаг гол инженер, технологийн ажлыг нь гадаадууд хийгээд доор нь хар ажлыг нь монголчууд хийдэг болчих вий дээ гэж санаа зовж байгаа юм. 

Тэгэхээр салбар дундын сургууль хоорондын ийм хөтөлбөрийг хэрэгжүүлэх тал дээр төлөвлөсөн ажил байгаа юу гэж нэгдүгээрт асуумаар байна. 

Хоёрдугаарт, бид “Үдийн цай” хөтөлбөрийг эмэгтэй гишүүд нийлж байгаад “Үдийн хоол” хөтөлбөр болгосон байгаа. Тэгэхээр энэ үдийн хоолтой холбоотой бэлтгэл ажил хэр хийгдэж байна? 09 сарын 01-нээс эхлээд хэдэн сургууль яг бидний ярьсны дагуу “Үдийн хоол” хөтөлбөрийг хэрэгжүүлж эхлэх вэ? Боловсон хүчин, орчин нөхцөл нь бүрдсэн үү гэсэн асуулт. 

Гуравдугаарт, 819 сургууль, цэцэрлэг, дотуур байрны нүхэн жорлонгийн асуудал байгаа. Бас эмэгтэй гишүүд энэ дээр хөөцөлдөөд ажлын хэсэг байгуулаад хоёр яамны Төрийн нарийн ажиллаад ингээд нэлээд хугацаа өнгөрлөө. 

Тэгэхээр одоо яг өнөөдөр 09 сарын 01 гэхэд хэдэн сургууль, цэцэрлэг, дотуур байр, орчин үеийн ариун цэврийн байгууламжтай болчихсон байна вэ гэдэг ийм асуулт байна. 

Дараагийнх нь энэ санхүүжилт нь хүрэхгүй зогссон энэ асуудал. Тэгээд үнийн хүсэлтийг тооцсон хэдэн объект байна гээд хэлж байна л даа. Манай Сэлэнгэ аймагтай холбоотой 3 боловсролын байгууллагын асуудал байна. 

Нэг нь Сэлэнгэ аймгийн Орхонтуул суманд 1 цэцэрлэг баригдаж байгаад гадна фасад нь л үлдчихсэн. Тэгээд одоо 09 сарын 01 гэхэд бид үүнийг оруулах боломжгүй. Мөнгө төгрөг байхгүй гээд хүүхдүүдээ хаана өгөх вэ бид нар гээд төрийн албан хаагчид над руу утасдаад байна. Яриад байна. Жишээлбэл, энэ сургууль яах юм? 

Сэлэнгэ аймгийн Мандал сум, Сүхбаатар сумдад сургуулийн өргөтгөл баригдаж байгаад бас ингээд гацчихсан ийм асуудлууд байна. 

Тэгэхээр энэ тухай бүрд нь гишүүдэд тойрог дээр нь байгаа объект нэг бүр дээр Та бүхэн мэдээлэл өгөхгүй бол. Тэгээд цаашид үүнийгээ яаж дуусгах юм бэ гэдэг мэдээлэл өгөхгүй бол бас хэцүү байна. Тойргоос бид нар луу хандаад байна. Тэгэхээр одоо жишээлбэл сая миний асуусан энэ 3 Сэлэнгэ аймагтай холбоотой объект дээр тайлбар авмаар байна. Мэдээлэл авмаар байна. 

Хамгийн сүүлд дотоод орчны агаарын чанартай холбоотой асуудлаар гишүүд асуулга тавьсан. Бас мэдээлэл авсан байгаа. Сонсгол хийсэн. Г.Ганбаяр дэд сайд оролцсон байгаа. Тэгээд энэ дотоод орчны агаарын чанар бохир байгаагаас болж энэ барилгын материал формальдегид, бензол гээд хорт хавдар үүсгэдэг бодис байгаа учраас. Тийм бодисоор барьж байгуулсан, зассан сургуульд хүүхдүүд өдөржин багш нартайгаа суудаг учраас…/минут дуусав/

Г.Дамдинням: Ч.Ундрам гишүүнд 1 минут нэмж өгье. 

Ч.Ундрам: Хүүхдийн хорт хавдар нэмэгдээд байна. Ээж аавууд гадаа талбай дээр уйлаад зогсож байна. Мөнгө гуйгаад зогсож байна. 

Тэгэхээр энэ асуудлаар бид ярилцсан байгаа. Тэгэхээр энэ шинээр баригдаж байгаа сургуулиуд, засвар орж байгаа сургуулиудын барилгын материал дээр, дотоод орчны агаарын чанарт нь тавьж байгаа хяналт байна уу гэсэн ийм хэдэн асуулт байна. 

Г.Дамдинням: Л.Энх-Амгалан сайдад микрофон өгье. 

Л.Энх-Амгалан: Саяын дээд боловсролын салбарт хийгдсэн энэ хийгдэж байгаа шинэчлэлүүд бол яг сая таны дурдсан ерөнхийдөө яг нөгөө Монгол Улсад хэрэгцээтэй байгаа, эрэлт нийлүүлэлттэй байгаа энэ мэргэжлээр сургадаг. Төгсөгч нь төгсөөд шууд ажлын байртай болдог энэ тогтолцоо руу шилжих ажлууд хийгдэж байгаа. 

Энэ хүрээнд бид цаашдаа их, дээд сургуулиудад сургалт, судалгаа, үйлдвэрлэлийн цогцолбор хэлбэрээр хөгжих ийм боломжууд нь гарч ирж байгаа. 

Бид нарт нэг том давуу ямар боломжууд гарч ирсэн гэхээр нөгөө мэргэжлийн сургалт, үйлдвэрлэлийн төв манай дээр ирээд техникийн боловсрол ярьж байгаа учраас цаашдаа бид шатлан суралцах. Тийм ээ. Дэвшин суралцах, энэ хоорондоо кредит тооцоод суралцах ийм боломжууд нь бас байгаа гэж харж байгаа. Бид хэрэв мэргэжлийн боловсролоо хоёр аравны биш гурван жил болгочих юм бол мэргэжлийн боловсрол төгссөн хүүхдүүд нь дахиад дээшээ дөрвөн жил сурах биш, дахиад нөгөө юуны түвшинд, бакалаврын түвшинд, магистрын түвшинд кредитэд тооцоод сургачих энэ боломжууд нь бас байгаа болов уу гэж харж байгаа. Энэ нэлээн аятайхан энэ нөгөө түвшин хооронд интеграц хийх ийм том боломжууд нь байгаа юм болов уу гэж харж байна. 

Газрын тосны мэргэжилтнүүд бэлтгэгдэж байгаа. Одоо 700 зуу гаруй мэргэжилтнүүд бэлтгэгдэж байна. Одоо ШУТИС дээр. Цаашдаа бид Эрдэнэт дээр ШУТИС-ийн уул уурхайн чиглэлийн зэсийн гүн боловсруулалтын чиглэл рүү хөтөлбөр давхцахгүй хэлбэрээр одоо энэ сургуулиудыг зохион байгуулъя. Дархан дээр бол төмөрлөгийн үйлдвэрлэлийн чиглэлээр энэ хөтөлбөрүүдийг бас хөтөлбөр давхцахгүй. Өмнөговь дээр бол яг одоо энэ уул уурхайн гүн боловсруулалтын чиглэл рүү энэ хөтөлбөр давхцахгүйгээр энэ сургуулиудыг эмхлэн зохион байгуулж байгаа. 

Тэгэхээр энэ жил бол Өмнөговь дээр бид чинь үндсэндээ 120 орчим оюутнууд авчихлаа шүү дээ. Улаанбаатар хотод ирэхгүй. Тэгэхээр яах вэ, өмнө нь хийгдэж байсан энэ нөгөө юунууд хөдөө аж ахуйн зарим сургуулиудыг тэнхимүүдийг нөгөө Дархан руу энэ тэр шилжүүлж байсан тийм тохиолдлууд байсан юм байна лээ. Гэхдээ энэ нь яагаад хэрэгжээгүй вэ гэхээр нөгөө тэнхим нь нүүдэг мөртлөө оюутнууд нь, багш нь нүүдэггүй. Хажуу талынх нь хувийн сургуулиуд нь хаагдсан хөтөлбөрүүдийг нээчихдэг. Ингээд нэг ийм үр дүн муутай арга хэмжээ байсан учраас энэ жилийн хүрээнд бидний хийж байгаа энэ арга хэмжээг хөдөө орон нутаг руу их, дээд сургуулиудын салбар, энэ хөтөлбөрүүдийг шилжүүлж байгаа арга хэмжээ бол нэгд Улаанбаатар хотод хөтөлбөр давхцахгүй байя.

Хоёрдугаарт, хөдөө орон нутагт сурч байгаа хүүхдүүд дээр бид яг эрэлттэй мэргэжил дээр сурч байгаа хүүхдүүд дээр яг нөгөө боловсролын зээлийн сангаас бид хөнгөлөлттэй зээлүүдийг нь олгоод явъя. Зээлийн сангаас хөнгөлөлттэй зээлүүдийг нь олгоод явъя. Тэгээд цаашдаа ер нь хоёр дээр нэмэх нь хоёр гэдэг хөтөлбөрүүдийг ер нь хэрэгжүүлээд явах нь зүйтэй юм биш үү гэдэг нэг ийм хэлбэр лүү шилжиж байгаа. 

Ер нь бол манай 6 их, дээд сургуулиуд чинь өнгөрсөн жил нөгөө магистрын түвшинд кредит солилцоод эхэлсэн. Одоо бид энэ жил энэ бакалаврын түвшинд кредит солилцох, тэр тусмаа хөдөө орон нутаг дээр сурч байгаа нэгдүгээр курс дээр Дорнодын Монгол Улсын Их Сургууль, Ховдын Монгол Улсын Их Сургууль, Архангай Монгол Улсын Их Сургууль, Завханы Монгол Улсын Их Сургуульд сурч байгаа хүүхдүүд нь шууд ингээд кредитүүдээ тооцуулаад, хоёр, гуравдугаар курстээ шилжин суралцах энэ боломжууд нь байгаа болов уу гэж харж байгаа. Энэ бол нөгөө салбарын хүрээнд хийгдэж байгаа томоохон ажлуудын нэг. 

Тэгэхээр одоо энэ уул уурхайн чиглэлийн сургуулиудаа бид Өмнөговь, Эрдэнэт, Дархан, Дорноговь гэсэн энэ аймгууд дээр байгаа мэргэжлийн сургалт үйлдвэрлэлийн төв болон мэргэжлийн боловсролынхоо коллежууд дээрээ үндэслээд явчихъя.

Ер нь коллеж болгочихсон юм билээ. МСҮТ-ийн ихэнх нь дандаа коллеж олгогдсон юм билээ. Нэгэнт коллеж болж байгаа учраас коллеж дээр нь үндэслэж энэ сургалтууд, хөтөлбөрүүдээ хийгээд явах нь зүйтэй юм болов уу гэсэн ийм бодолтой байна. 

Үдийн хоол дээр Т.Түмэнжаргал дарга нэлээн дэлгэрэнгүй мэдээллүүд өгчхөөрэй. 

Нүхэн жорлонгийн хувьд өнгөрсөн хавар энэ ажлыг эрчимжүүлэх Байнгын хорооноос Улсын Их Хурлын гишүүн Б.Баярсайхан гишүүнээр ахлуулсан ажлын хэсэг ажиллаж байгаа. Яах вэ, энэ нөгөө мордохын хазгай гэдэг шиг бас эхлэхдээ жаахан буруу эхэлчихсэн төсөл байсан шүү дээ. Юу вэ гэхээр нөгөө зураг төсөлгүй эхэлчихсэн байсан. Үүнийг ямар ч байсан…/минут дуусав/

Г.Дамдинням: Л.Энх-Амгалан сайдад микрофон нэмж өгье. 

Л.Энх-Амгалан: Үүнийг бид ямар ч байсан энэ алдаануудыг нь бүгдийг нь засаад ерөөсөө зураг төсөлгүй нэг ч объектуудыг эхлүүлэхгүй. Тэгээд эхлүүлсэн зураг төсөлгүй эхэлсэн объектуудыг хойноос нь гүйцээж зураг төслүүдийг нь хийж энэ барилгын магадлангаар оруулах энэ ажлууд хийгдээд. 

Өнөөдрийн байдлаар бид энэ ажлыг дөрвөн үе шаттай хийнэ гэж төлөвлөж байгаа. 

Нэгдүгээр үе шат дээр 14 аймгийн 50 сумын 173 объект өнөөдөр 09 сарын 01 гэхэд бэлэн болно. Ингээд хоёрдугаар ээлж нь 14 аймгийн 42 сумын 134 объект бэлэн болно. 

Ямар ч байсан энэ жил бид нөгөө 820 объектынхоо 50 хувьд нь буюу 400 гаруй орчим объектуудын сургууль, цэцэрлэг, дотуур байруудыг яг ариун цэврийн шаардсан, нөгөө стандарт шаардсан тэр хэмжээнд нь хүргэчих ийм бодитой боломжууд бүрдэж байна. Ер нь яах вэ, чуулган эхлэхээр бас тойргуудынхаа сургуулиуд дээр яваад үзэж болно. Бид нөгөө гүйцэтгэлүүд гарч байгаа учраас явчих болов уу гэж бодож байна. 

Гол асуудал юу байсан бэ гэхээр нөгөө орон нутгаас дандаа буруу мэдээллүүд ирсэн. Одоо сургууль цэцэрлэг, нөгөө юунууд нь хоорондоо хол байхад тэрийг ойрхон байгаа мэтээр. Тийм ээ. Тэгээд холболтууд хийх ямар ч боломжгүй болсон гэх мэтчилэнгээр. Тэгээд зарим юу гэдэг юм, сургууль, цэцэрлэгүүд давхацсан дэд бүтцүүд хийсэн ч гэдэг юм уу нэг ийм юу байсан учраас одоогийн бидний гаргаж байгаа энэ 820 гэдэг тоо арай жаахан багасах юм байна гэж харж байгаа. 

Тэгээд энэ дээр одоо ингээд тодорхой ажлууд хийгдээд нэг дэх хоёр дахь ээлжийн гүйцэтгэлүүд нэгдүгээр ээлж нь 57 хувьтай, хоёрдугаар ээлж нь 69 хувьтай. Яагаад хоёрдугаар ээлж 69 хувьтай байгаа гэхээр нөгөө зураг төсөлтэй эхэлж байгаа байхгүй юу. 

Тийм учраас гүйцэтгэл сайн гарч байгаа. Ингээд гуравдугаар ээлж, дөрөвдүгээр ээлжүүд дээр бид нөгөө юунуудаас орон нутгуудаас нь ирж байгаа объектуудын байршлууд, энэ кадастрын зураг, нөгөө хөрсний зургууд нь их өөр өөр болж байгаа учраас үүнтэйгээ уялдуулж бид нөгөө гүйцэтгэлүүдээ хийх шаардлага гарч байгаа учраас жаахан цаг хугацаа шаардана. Тэгээд бид гурав дахь ээлж, дөрөв дэх ээлжийг. Ер нь өвөл ч гэсэн бид явуулчих ийм боломжууд нь байгаа юм байна лээ. Яагаад гэвэл зураг байгаа учраас. Тэгээд энэ жилдээ 50 хувь, ирэх жил гэхэд бид ямар ч байсан Монгол Улсын хэмжээнд нэг ч сургууль, цэцэрлэг, нүхэн жорлонгүй болох ийм боломжууд нь бүрдэнэ гэж ойлгож болно. 

Гишүүний яг тойрогтой холбоотой тэр хоёр объектууд байна. Үүнийг манай Боловсролын ерөнхий газрын хөрөнгө оруулалтынхан ирсэн байгаа. Ингээд яачих. 

Тав дахь асуудал бол энэ агаарын чанартай холбоотой. Энэ сургуулиуд дээр хэрэглэгдэж байгаа нөгөө будаг, засварын барилгын материалуудын стандарт, эрүүл ахуйн шаардлага хангасан чиглэлээр бид Барилга, хот байгуулалтын яамтай хамтарч бас ажлын хэсэг гаргаж ажиллаж байгаа. Тэгээд удахгүй бид ерөнхийдөө энэ цэцэрлэгийн хүртээмжийг нэмэгдүүлэхтэй холбоотойгоор бид Засгийн газарт энэ асуудлуудыг оруулна. 

Тийм учраас Засгийн газар дээр ингээд тодорхой барилгын хуульд стандарт, норм дүрэмд шаардлага оруулах, мэргэжлийн хяналтын байгууллагуудын зарим зохицуулалтууд дээр шаардлагаар оруулах ийм хэрэгцээ шаардлага үүсэж байгаа юм байна лээ. 

Яах вэ, ерөнхийдөө бид эхний ээлжинд ямар ч байсан бид энэ ерөнхий боловсролын сургууль дээр байж байгаа химийн лабораториуд дээр байж байгаа тэсэрч дэлбэрэх болзошгүй, нөгөө хугацаа нь дууссан хортой юмнуудыг бүгдийг нь цэвэрлэж байна. Тэр арга хэмжээнүүдийг хийж байна. Тэгээд дараагийн шатанд бид энэ ямар барилгын материалууд дээр шаардлага тавих юм, тэд ямар будаг хэрэглэх юм, тэр агааржуулалтын асуудлууд ямар байх вэ гэдэг дээр бас тодорхой үе шаттай арга хэмжээнүүд хийгдээд явчих болов уу гэж бас бодож байна. 

Г.Дамдинням: Хоол үйлдвэрлэл, үйлчилгээтэй холбоотой асуултад Т.Түмэнжаргал. Суралцагчийн хоол үйлдвэрлэл, үйлчилгээний хэлтсийн дарга. Ажлын хэсгийн 2 дугаар микрофон.

Т.Түмэнжаргал: Та бүхний асуултад Хоол үйлдвэрлэлийн хэлтсийн дарга Т.Түмэнжаргал миний бие хариулъя. 

Одоо 2022 оны 09 сарын 01-нээс бага ангийн сурагчид буюу 1-ээс 5 дугаар ангийн 370 гаруй мянган хүүхэд үдийн хоолны үйлчилгээнд хамрагдах байгаа. Үүний бэлтгэл ажлын хүрээнд бид ерөнхийдөө үдийн хоол яг 5 өдөр халуун хоол өгч байгаа бол 371 мянган сурагчаас 80 хувьд нь бид 5 өдөр яг халуун хоолоо өгч чадаж байгаа.

Үлдсэн 20 хувьд нь бэлэн бүтээгдэхүүн буюу долоо хоногийн 2-оос 3 өдөрт нь халуун хоол өгөх маягаар ийм холимог байдлаар өгч байгаа. 

Энэ маань ямар учиртай гэхээр 20 хувьдаа бид мэдээж нөгөө хүний нөөц, тоног төхөөрөмж, гал тогооны асуудлаас болоод үндсэндээ 80 хувьдаа халуун хоолоо өгч байгаа. 

Өнгөрсөн хугацаанд бид бас тоног төхөөрөмжийн асуудлуудыг улсын төсөв болон олон улсын байгууллагын тусламжийн хүрээнд шийдсэн байгаа. 

Тэгэхээр яг хичээлийн шинэ жил эхлэхтэй холбоотойгоор бид үндсэндээ 30, 40 орчим хувь буюу 238 сургуульд тоног төхөөрөмжийн асуудлыг дээрх асуудлын хүрээнд шийдвэрлэсэн байгаа. 

Улсын хэмжээнд бид нарт тулгамдаж байгаа бас нэг асуудал бол түрээсийн гал тогооны асуудал байж байгаа. Тэгэхээр энэ маань нийт сургуулийн үндсэндээ 25 хувь буюу улсын хэмжээнд 165 сургууль түрээсээр ажиллуулж байгаа. 

Тэгэхээр хууль дээр түрээсээр ажиллуулахыг хориглоно гэсэн заалт байж байгаа. Тэгэхээр үүнийг бид үе шаттайгаар түрээсийн үйл ажиллагааг дуусгавар болгож байгаа. Энэ жилийн тухайд нийслэлд 43 сургуулийг бид түрээсээс гаргах ийм үйл ажиллагааг үе шаттай хэрэгжүүлээд явуулж байна. Энэ дээр мэдээж нөгөө тоног төхөөрөмжийн асуудал, хүний нөөцийн асуудлыг шийдвэрлээд бид үе шаттай энэ жил 43 сургуулийг түрээсээс гаргана гэсэн ийм төлөвлөгөөтэй байж байгаа. 

Дараагийн асуудал бол мөн хоол зүйчийн асуудал байгаа. 

Тэгэхээр энэ дээр манай яамны зүгээс орон нутгийн боловсролын газруудад хоол зүйчийг томилон ажиллуулж байгаа. Энэ дээрээс одоо өнөөдрийн байдлаар 30 газар томилогдож ажиллахаас 21 газар нь ингэж томилогдоод ажиллаж байна. Мөн бид төсөл, хөтөлбөрүүдийн хүрээнд Хүүхдийг ивээх сантай хамтраад яг сургууль дээр хоол зүйч ажиллуулах ажлыг бас эхлүүлчихсэн байж байгаа. 

Тэгэхээр 09 сарын 01-нээс бид хамгийн эрсдэлтэй тэр олон хүүхэдтэй сургууль дээр яг хоол зүйчийг Шинжлэх Ухаан, Технологийн Их Сургуультай хамтраад бэлтгээд ингээд 09 сарын 01-нээс ажиллуулах ийм гэрээ контрактыг байгуулаад ингээд явуулж байгаа. 

Тэгэхээр цаашдаа сургууль дээр хоол зүйчийг ажиллуулах энэ ажлыг эрчимжүүлээд явна. 

Бидний өмнө бас нэг тулгамдаж байгаа нэг асуудал бол хоолны норматив зардлын асуудал байж байгаа юм. Тэгэхээр сургуулийн ч бай, цэцэрлэгийн ч бай хүүхдийн өнөөдөр хоолны норматив зардал үндсэн авах ёстой илчлэг дөнгөж 50 хувьд л хүрч байгаа. Энэ өөрөө нөгөө инфляцын түвшинтэй, сая КОВИД-той холбоотой бүтээгдэхүүний үнийн өсөлтөө бид хаана нь ч хүрэхгүй байгаа. Ерөөсөө 50 хувиа л өгч байгаа. 

Тийм учраас энэ хоолны норматив зардлыг нэмэгдүүлэх асуудлыг бид 2023 оны төсөвтөө тавьсан байгаа. Мөн эндээс эцэг эхийн оролцоог бас хангах гэсэн ийм төлөвлөгөөтэй явж байгаа. 

Цаашдаа ер нь энэ сургуулийн хүүхдийн хоолны асуудал дээр бид мэргэжил сургалт, үйлдвэрлэлийн төвөө түшиглэх, мөн өртөгт суурилсан санхүүжилтийн хэлбэрийг нэвтрүүлэх гээд хэлбэрийг нь арай өөр аргаар ингэж явуулах төлөвлөгөөтэй. 2023 оны төсөвтөө тусгаад ажиллаж байгаа. Баярлалаа.

Г.Дамдинням: Т.Энхтүвшин гишүүн. Тийм. Боловсролын ерөнхий газрынхан. Уучлаарай. Боловсролын ерөнхий газрынхан энэ Сэлэнгэд дутуу байгаа тэр барилгуудтай холбоотой. Төсөв, дутуу байгаа барилгуудынх нь талаар тодорхой хариу өгчих. Хэн хариулах юм. Ажлын хэсгийн 1 дүгээр микрофон. Боловсролын ерөнхий газрын дарга Т.Ням-Очир.

Т.Ням-Очир: Боловсролын ерөнхий газрын дарга Т.Ням-Очир байна. 

Мандал сумын 3 дугаар сургуулийн барилга дээр Боловсролын ерөнхий газрын Хөрөнгө оруулалтын хэрэгжилтийн хэлтсээс 5 дугаар сард ажилласан. Тэгээд 5 дугаар сард ажиллаад ажил эхлэх мэдэгдэл өгөөд сая 8 дугаар сард ажил эхлээгүй учраас гэрээ цуцлах мэдэгдлийг дахин огцорсон байгаа. Тэгэхээр энэ дээр энэ “Си Эйч Си” гэдэг компанийг энэ гэрээг нь цуцална гэсэн ийм мэдэгдлийг өгөөд ажиллаж байна. 

Мандал сумын 100 ортой цэцэрлэг байгаа. Уг нь “Талын Монголын групп” гэдэг компани барьсан. Улсын комисс ажиллаад үүнийг ашиглалтад хүлээж авах боломжгүй гэсэн ийм дүгнэлт гаргачхаад ингээд асуудал бас хүндэрчихсэн байгаа. 

Тэгэхээр нэгэнт улсын комисс ашиглан хүлээж авах боломжгүй байна гэж байгаа учраас энэ дээр бас дараагийн шатны арга хэмжээ авах. 

Орхонтуул сумын хувьд энэ 10 сарын барилга ашиглалтад орох боломжтой гэж ингэж үзэж байгаа. 

Г.Дамдинням: Л.Энх-Амгалан сайд тодруулаад хариулчихъя. Л.Энх-Амгалан сайдын микрофоныг өгөөрэй. 

Л.Энх-Амгалан: Ийм байгаа Ч.Ундрам гишүүн ээ.

Ерөнхийдөө бид энэ “school mapping” гээд нэг ийм системийг нэвтрүүлэх гээд үзээд байна. Тэгээд одоо Та бүхэн энэ энэ “эс эс” дээр ороод ингээд үзэх юм бол яг тойрог тойргоороо ерөнхийдөө ингээд нөгөө юуны хөрөнгө оруулалтын гүйцэтгэлүүд бас ингээд зурагтайгаа гүйцэтгэлтэйгээ ингээд энэ мэдээллүүд бас байгаа. 

Тэгээд үүнийг яах вэ, бид ямар ч байсан сар тутам нэг аптет хийгээд ингээд байя гэсэн. Ерөнхийдөө бид энэ 2023 оныхоо төсвийг бол энэ “school mapping” буюу одоо газар зүйн мэдээллийн систем дээр үндэслэсэн энэ төлөвлөлтүүдээр хийх нь зүйтэй юм байна. Энэ нь бол илүү аймаг, сумын бодит хэрэгцээнүүд дээр тулгуурласан, мөн одоогийн байгаа сургуулиудын насжилт, тэгээд нөгөө Улсын онцгой комиссын газар хөдлөлтөд тэсвэргүй болсон насжилт өндөртэй буулгаж барих жагсаалтууд, мөн ачаалал ихтэй байгаа нийслэлийн хорооллууд гэх мэтчилэнгээр хүн амынхаа өсөлттэй уялдуулсан ийм төлөвлөлтүүдийг бид цаашдаа явж энэ жинхэнэ утгаараа…/минут дуусав/

Г.Дамдинням: Сүхбаатар сумын 4 дүгээр сургуультай холбоотой мэдээллээ харсан юм уу, та нар. Ч.Ундрам гишүүн дараа нь ажил хэргийн шугамаар авчихъя гэж байна. 

Т.Энхтүвшин гишүүн.

Т.Энхтүвшин: Би хоёр, гурван асуудал байж байгаа юм. 

Нэгдүгээр асуудал. Энэ мэргэжил сургалт, үйлдвэрлэлийн төвүүдийн энэ мэргэжлийн ангиудыг яаж тодорхойлдог юм бэ гэдэг дээр нэг хариулт хэлж өгөөч. 

Ялангуяа сайд сая зах зээлийнх нь эрэлт, нийлүүлэлт дээр тулгуурлаж энэ ангиудыг явуулах нь зүйтэй гэж ярьж байна. Манай Дорноговь аймаг дээр байж байгаа мэргэжил сургалт, үйлдвэрлэлийн төв дээр энэ төмөр замын анги, баяжуулах болон боловсруулах үйлдвэрүүдийн анги, машин механизм, барилгын засал, авто замчин ч гэдэг юм уу ийм ангиудыг олноор нээж өгч чадах юм бол олон хүүхдүүд сурах ийм бололцоо боломж байна. 

Одоо мэргэжил сургалт, үйлдвэрлэлийн төвүүдийг хараад байхад нэг оёдолчин, тогооч гээд янз янзын ийм мэргэжлээр, үсчин ч гэнэ үү. Ийм хүмүүсийг сургаад байх юм. Одоо мэргэжил сургалт, үйлдвэрлэлийн төвүүд юу хийж байна гэхээр ерөөсөө л нэг хүүхдийн тоо нэмэх гэсэн. Нэг 12 жилийн гэрчилгээ өгөх гэсэн нэг ийм л ажлуудыг хийгээд явж байна. Тэгээд яг энэ тухайн аймгуудынх нь бүс, онцлог дээр нь тохирсон ийм сургалтуудыг та хэд нээж өгөөч ээ. 

Хоёрдугаарт, нэг квот гэдэг юмаа нэг болиоч. Өнөөдөр төмөр замын мэргэжилтэн асар их дутагдалтай байж байна шүү дээ. Тэгээд Дорноговь аймаг дээр 200 ч билүү, 300 хүүхдийн нэг квот өгчихдөг. Хүүхэд нь нэмэгдээд байдаг. Төмөр замчнаар ажиллах хүүхэд олдохгүй байна. 

Тийм учраас та хэд орон нутагтаа явж ажиллаач ээ. Орон нутгийнхаа бас нэг онцлогийг мэдрээч ээ. Дорноговь аймаг хамгийн урт төмөр замтай аймаг. Хамгийн урт авто замтай аймаг. Тэгээд Монгол Улсын Засгийн газраас хэрэгжиж байгаа нефть боловсруулах үйлдвэр байж байна. Баяжуулах болон боловсруулах үйлдвэрүүд дээр хамгийн их шүү дээ. Жижиг л болохоос биш. Тийм ч учир яг энэ чиглэл дээр нь бас нэлээн анхаарч энэ чиглэлүүдийнх нь ангиудыг нэлээн нэмж өгөөч ээ гэдгийг бас нэг хэлмээр байна. 

Тийм учраас энэ ангиудыг яаж тодорхойлж явж байгаа юм бэ гэдэг дээр. 

Хоёр дахь асуудал бол энэ улсын төвлөрсөн төсвийн хөрөнгө оруулалтаар 2022 онд хоёр сургууль эхлээд явж байгаа. Замын-Үүд дээр 640 хүүхдийн сургууль, Хатанбулаг гэж хилийн суман дээр бас нэг 320 хүүхдийн сургууль бариад явж байгаа. Ний нуугүй хэлэхэд 2023 онд дуусах гэж орон нутагт нэлээн ажиллаж байгаа. 

Тийм учраас улсын төсөв, орон нутгийн төсвийг холиод явж байгаа шүү. Холиод явж байгаа юм. Энэ жил улсын төвлөрсөн төсвөөр юу гэдэг юм 640 сая ч билүү нэг тийм мөнгө тавьсан байсан. Нэг сургууль дээр нь 2 тэрбум төгрөг тавьсан байсан. Орон нутаг бол одоо юу гэдэг юм. Дээр нь тав, таван тэрбум төгрөг ч байна уу, гурав гурван тэрбум төгрөг нэмэгдүүлээд ингээд ажлыг нь ямар ч байсан нэг энэ жилдээ багтаагаад 70, 80 хувьтай болгоё гэдэг ийм зорилт тавиад ажиллаж байгаа шүү. 

Тийм учраас та хэд 2023 онд юу гэдэг юм энэ 2022 онд эхэлсэн энэ сургууль, сургууль 2023 онд нь дуусгах тал дээр анхаарч ажиллаач ээ. Үүнийг бүгдийг нь тавьж өгч чадах уу? Мэдээж юу гэдэг юм улсын төвлөрсөн төсөв дээр тавиад өгөх юм бол аймаг, орон нутаг бас гаргасан мөнгөө суутгаж авах ийм ажлуудыг л хийгээд явна шүү дээ. 2023 онд. Тэгээд энэ дээр нэг хариулт хэлж өгөөч ээ гэдгийг бас хэлмээр байна. 

Гурав дахь асуудал бол 2019 онд Дорноговь аймаг дээр 320 хүүхдийн сургууль эхэлсэн. Одоо 4 жил болж байна. Тэгээд дуусдаггүй. Тэгээд сая би аймгийн Засаг даргатай холбогдлоо. Үндсэндээ цагдаагийн байгууллагад шилжүүлсэн гэж ярьж байна. Тэгээд энэ нь хэзээ дуусах вэ? Хэзээ дуусах вэ? Тендер нь худалдан авах ажиллагааны газар дээр зарлагдсан байж байгаа. 2019 онд…/минут дуусав/

Г.Дамдинням: Т.Энхтүвшин гишүүнд 1 минут нэмж өгье. 

Т.Энхтүвшин: Орон нутагт шилжүүлсэн тендерүүдийн ажил ингээд дуусаад байдаг. Дээр нь Дорноговь аймаг өөрөө өөрийгөө санхүүжүүлдэг аймгийн хувьд энэ жил бас 640 хүүхдийн сургууль бас бие дааж ашиглалтад оруулж байгаа. 

Тийм учраас энэ сургуулийг энэ онд нь багтааж дуусгах талаар тодорхой арга хэмжээ авч өгөөч ээ. Ер нь ямар арга хэмжээ аваад явж байгаа вэ гэдгийг бас хэлмээр байна. 

Тэгээд Ч.Ундрам гишүүн түрүүн асууж байсан. Тэр дээр та хэд бас нэлээн ойлголт муутай учир би бас нэмэлт мэдээлэл өгье. Энэ газрын тос боловсруулах үйлдвэрийн одоо суурилагдах тоног төхөөрөмж дээр суурилсан шинэ программаар техникийн их сургууль дээр газрын тосны инженерчлэлийн анги нээгдээд явж байгаа шүү. Энэ жил эхлэх байгаа юм. Тэгээд энэ хүүхдүүд бол төгсөөд яг энэ газрын тосны энэ үйлдвэрийн юу гэдэг юм, инженер, техникийн ажилтнаар ажиллах ийм чиглэлээр элсэлт аваад явж байгаа. 

Г.Дамдинням: Хэн хариулах юм? Боловсрол, шинжлэх ухааны сайд Л.Энх-Амгалан Т.Энхтүвшин гишүүний асуултад хариулъя. 

Л.Энх-Амгалан: Т.Энхтүвшин гишүүн мэргэжлийн боловсролын тогтолцооны асуудал л хөндөж байгаа юм л даа. Тэгээд одоо үндсэндээ мэргэжлийн боловсрол Боловсролын яаманд ирээд ингээд энэ тогтолцоогоо ерөнхийдөө ерөнхий боловсролынхоо сургууль, их, дээд сургуулиудынхаа тогтолцоотой уялдуулж нэг засах, залруулах ийм зайлшгүй шаардлага байгаа. 

Хоёрдугаарт, яг хөдөлмөрийн зах зээлийн эрэлт, нийлүүлэлттэй уялдсан энэ хөтөлбөр, сургалтуудыг явуулах ийм зайлшгүй шаардлага байгаад байгаа юм. 

Тэгэхээр яах вэ, ерөнхийдөө бол нэг мэргэжлийн болон техникийн боловсролын сургалтын байгууллагууд 76 байгаа. Эндээс политехникийн коллеж нь 28, МСҮТ нь 43 байгаа. Эндээс төрийнх нь бол 43, төрийн бус нь 33 байна. Улаанбаатарт 37, орон нутагт 39 МСҮТ, коллежууд үйл ажиллагаа явуулж байгаа. 

Яах вэ, энд нэг ийм л нэг бодлогын алдаанууд л гарсан юм байна лээ л дээ. Тэгээд С.Чинзориг гишүүн маань битгий эмзэглээрэй. Энэ олон жил ужгирсан ийм тогтолцоо учраас эмзэг битүү хүлээж байгаарай гэж бодож байна. 

Ингээд засаж залруулах. Үүнийг бид бас суугаад ерөнхийдөө энэ нөгөө мэргэжлийн боловсролын хуулиа бид Засгийн газраар хэлэлцээд Улсын Их Хурал дээр өргөн барихад бэлэн болсон байгаа. Энэ хууль маань батлагдаж гарах юм бол яг таны ярьж байгаа яг энэ хөдөлмөрийн зах зээлийн эрэлт, нийлүүлэлттэй уялдсан энэ тогтолцоо.

Ер нь бидний гол алдаа бол ерөөсөө энэ ажил олгогч нарынхаа оролцоог хангаж чадаагүй юм байна лээ. Ажил олгогч нар нь өөрсдөө энэ хөтөлбөрийнхөө тэр мэргэжлийнхээ индексүүдийг тодорхойлдог энэ тогтолцоо руугаа ингээд бид хийж чадаагүй учраас манай энэ мэргэжлийн боловсролын гол алдаа. 

Ер нь товчхондоо дүгнээд хэлэхэд манай дээд боловсрол, энэ мэргэжлийн боловсрол залгисан юм байна лээ шүү дээ. Залгичихсан. 

Тэгэхээр энэ алдаа дутагдлыг бид энэ тогтолцооны шинэчлэлтийн хүрээнд шинэчлэх, сайжруулах ийм хэрэгцээ шаардлагууд нь бас байгаа болов уу гэж бодож байна. Одоо нэг хэдэн үсчин бүх л аймгууд байдаг МСҮТ-үүд нь нэг хэдэн үсчин, хэдэн оёдолчин л бэлдэж байдаг, тогооч бэлдэж байдаг нэг ийм тогтолцооноос илүү тухайн бүс нутагт ямархуу том бүтээн байгуулалтууд хэрэгжиж эхлэх гэж байна. Түүнд шаардлагатай байгаа эрэлт хэрэгцээтэй байгаа хүүхдүүдээ бэлддэг.

Тэгээд ер нь бол энэ мэргэжлийн боловсролынхон энэ сургалтын нөгөө цагийн хуваариудыг ч гэсэн бид ирж хармаар юм байна лээ. Одоо жишээ нь барилгынхан, зам ангийнхан гээд зун амарчихаж байгаа байхгүй юу. Уг нь бол тэд нар чинь яг дадлагаа хийгээд яг тэр сезоны барилгын бүтээн байгуулалтын үеэр дадлагаа хийгээд, тэгээд сургалтууд нь намар нь ингээд явагддаг, танхимын сургалтууд нь явагддаг гэх мэтчилэнгээр ингээд тогтолцооны хувьд харж засах залруулах юм зөндөө ажлууд байна гэдгийг хэлчихье. 

2023 оны төсөв дээр ерөнхийдөө бас нэлээн хүндрэл байна. Т.Энхтүвшин гишүүн ээ. Юу гэхээр сая Засгийн газраас нөгөө хавар Улсын Их Хурал дээр төсвийн хүрээний мэдэгдэл батлагдсантай холбогдуулаад энэ Засгийн газар дээр төсвийн хүрээний хязгаар гэж өгсөн. Ингээд төсвийн хүрээний хязгаар дээр манай дээр бол 2023 онд 2.2 их наяд гэдэг тоо байгаа. Энэ дээр урсгал зардал дээр 1.8 их наяд, хөрөнгө оруулалт дээр ерөөсөө 356-хан тэрбум төгрөг. Гэтэл одоо бид нарын яг өнөөдөр хэрэгжүүлээд эхэлчихсэн байгаа 470 объектын төсөвт өртөг нь 1.4 их наяд. Одоо үүнийгээ бид 2023 он дээр л бид дуусахгүй юм бол энэ чинь яг цаашдаа бол ингээд балгас болчих нэг ийм асуудал байна. 

Хоёрдугаар асуудал бол би түрүүн хэлж байсан. Энэ барилгын үнийн өсөлттэй холбоотой манай дээр 209 төсөл, арга хэмжээний 101 тэрбум. Одоогийн байдлаар 101 тэрбумын үнийн өсөлтийн асуудлууд байж байна. 

Мнгээд нэмэлт ажил магадлангаар баталгаажсан дүгнэлтээр төсөвт өртөг нэмэгдүүлэх саналтай 268 төсөл, арга хэмжээ, нэмэгдсэн төсөвт өртгийн нийт зөрүү нь 275 тэрбум төгрөг. Ингээд 2023 онд өмнөх онуудаас шилжин хэрэгжих 462 төсөл, арга хэмжээний төсөвт өртөг нь эд нартай нийлэхээр нийт 1.8 их наяд төгрөгийн санхүүжилт шаардлагатай байна. 

Г.Дамдинням:  Л.Энх-Амгалан сайдын хариултыг гүйцээе. Минут нэмж өгье. 

Л.Энх-Амгалан: Сая нөгөө гишүүдээс ерөнхийдөө энэ 2023 оны төсөв дээр бид ингээд санал авахад шинээр эхлүүлэх 475 төсөл, арга хэмжээний төсөвт өртөг нь 3 их наядын санал ирж байгаа юм. Ингээд 2023 он дээр 3 их наядын санал байна. 2022 он, 2023 онд дамнаад ирсэн 1.8 их наяд. Тэр дээр нь үнийн өсөлт тооцох гээд ингээд байх юм бол бараг үндсэндээ энэ чинь 5 их наядын хэрэгцээ шаардлага үүсэж байна гэсэн үг шүү дээ. 

Тэгэхээр одоо нэгэнт төсөв дээр ийм бололцоо байхгүй учраас 2023 оны төсөв дээр барих бодлого бол өмнө нь эхлүүлсэн объектуудаа л дуусгаж шинэ объектууд байх ийм орон зай угаасаа төсвийн орон зай байхгүй байгаа юм байна лээ. Үүнийг мэдээж Улсын Их Хурлын бүрэн эрх учраас Улсын Их Хурал дээр төсөв орж ирэхээр энэ шийдлүүдээ ярилцах болов уу гэж бодож байна. 

Т.Энхтүвшин гишүүн ээ, тойрогтой холбоотой хоёр, гурван объектын асуудал дээр нэг тодруулга өгөөдхөөч. Манайхан. Дорноговийн.

Г.Дамдинням: Ажлын хэсгийн 1 дүгээр микрофон дээр. Боловсрол, шинжлэх ухааны яамны Санхүү, хөрөнгө оруулалтын газрын дарга О.Хуягцогт хариулт өгье. 

Тэр Дорноговь аймгийн хөрөнгө оруулалтын ажлуудын тухай ярьж байна шүү дээ. 

О.Хуягцогт: Т.Энхтүвшин гишүүний асуултад хариулъя. Дорноговь аймаг дээр Хатанбулаг сум болон Замын-Үүд суманд 320, 640 суудалтай барилга баригдаж байгаа. Энэ жил Хатанбулаг сумынх бол санхүүжих дүн 2 тэрбум, төсөвт өртөг 7 тэрбум 890 сая. Замын-Үүдийнх бол 640 хүүхдийн суудалтай. Төсөвт өртөг 9 тэрбум 465.9 сая төгрөг. Энэ жил санхүүжих дүн нь 400 сая төгрөг. 

Ингээд сая Л.Энх-Амгалан сайдын танилцуулснаар энэ бол шилжих 462 объектод орж байгаа ийм төсөл, арга хэмжээ байгаа. Тэгэхээр эндээс эрэмбэлж санхүүжүүлнэ. 

Сайншанд сумын 6 дугаар хороонд 2020 онд эхэлсэн 320 хүүхдийн суудалтай сургууль байна. Анхны төсөвт өртөг нь 2020 онд 3.2 тэрбум төгрөг байсан. “Жинсийн орой” гэж компани 3 тэрбум төгрөгөөр гэрээ байгуулсан. Энэ төсөл, арга хэмжээ 2021 онд дуусах ёстой байсан. 

Тэгээд 2021 онд авсан санхүүжилт нь 1 тэрбум 592.0 төгрөг. Ингээд барьцаа хөрөнгийн дансанд үлдэж байгаа санхүүжилт буюу 1 тэрбум 457.0 төгрөгийг нь авч үлдсэн. Одоо энэ барьцаа хөрөнгийн данснаасаа гүйцэтгэлээрээ санхүүжилт аваад цаашаа явж байгаа. Гэхдээ энэ компанийн хувьд материалын үнийн өсөлт бол 1 тэрбум 270.0 сая төгрөг шаардлагатай гэсэн ийм магадлалаар батлагдсан учраас энэ асуудлыг ирэх оны төсөвт тусгаж шийдвэрлэх шаардлагатай байгаа. 

Энэ төслийн хувьд гүйцэтгэл 85 хувь байгаа учраас яамнаас 80-аас дээш хувийн гүйцэтгэлтэй сургууль, цэцэрлэгийн барилгаа ирэх оны төсөвт 100 хувь тусгаж шийдвэрлэе гэсэн ийм бодлого, зарчмыг баримталж байгаа.

Г.Дамдинням: Т.Энхтүвшин гишүүн 1 минут.

Т.Энхтүвшин: Тэр Замын-Үүд чинь гурван ээлжтэй болчхоод байгаа. Тэгээд 2023 онд нь дуусгахын тулд орон нутгийн төсвийг бас нэлээн өгөөд явж байгаа шүү. Тэгээд энэ жил ямар ч байсан Замын-Үүдийн 640 хүүхдийн сургууль, Хатанбулагийн 320 хүүхдийн сургуулийн гүйцэтгэлийг 80 хувьтай болгоод ямар ч байсан орхичихъё гэж байгаа юм. Тэгж байж 2023 онд дуусахгүй бол энэ улсын төвлөрсөн төсвийг ингээд хараад байх юм энэ чинь үндсэндээ дуусаж чадахгүй юм болчхоод байгаа юм. Тийм. Тавьсан мөнгө нь 400 сая төгрөг байгаад байгаа байхгүй юу. Тэгээд аймгаас 3 тэрбум байна уу, 6 тэрбум төгрөг хийгээд. 

Тийм учраас энэ үлдэгдэл мөнгүүдийг нь л 2023 онд бөөнд нь тавиад өгчихвөл энэ 640 хүүхдийн сургууль, 320 хүүхдийн сургууль ингээд ашиглалтад орчих юм. 2023 онд гэдэг дээр бас та нэг анхаараач ээ гээд. Баярлалаа. 

Г.Дамдинням: Сахилга бат сайтай С.Чинзориг гишүүн асуулт асууна.

С.Чинзориг: За ашгүй уйдаад байсан юм. Л.Энх-Амгалан сайдаас хэдэн юм асууя даа. 

Энэ нөгөө яамны бодлого гээд л байгаа. Нэг бодлын зөв ч юм шиг, нөгөө талдаа бас эргэлзээтэй л байгаа юм л даа. Харьяаллын бус сургууль, цэцэрлэгийн хүүхэд авахгүй гээд байгаа юм. Тэгээд энэ бол амьдрал дээр хэр нийцэх бол. Ялангуяа энэ ажил албатай эцэг, эхчүүд чинь ажил, алба нь өөр. Ажилдаа явах замдаа л хүүхдээ сургууль, цэцэрлэгтээ өгье гэдэг бас нэг ийм амьдрал байдаг шүү дээ. Тэгээд үүнтэй хэр нийцэж байгаа бол? Гэнэт үүнийг ингээд барина гээд хатуурхвал бас сөрөг юм гарах болов уу гэсэн ийм нэг юм байгаа юм. Энд одоо яг бодитоор яаж хэрэгжиж байна вэ гэж.

Хоёр дахь асуудал. Энэ жил энэ зөвлөмж гаргасан л гээд байна. Чиглэл өгсөн л гээд байна. Оюутны сургалтын төлбөр нэмэгдэхгүй юу гэж одоо яг бодитой юу, үгүй юу. Одоо ингээд л сургуулийн төлбөр эхэлнэ. Тэгээд жил жил л сайд нэмэгдэхгүй чиглэл өгсөн гээд байдаг. Тэгээд л дараа нь нэмэгдлээ гээд л бөөн хэрүүл болдог ийм асуудал гарахгүй байх ийм боломж байгаа юу, үгүй юу? 

92 байр түрээсийн цэцэрлэг ажиллуулна гээд байна. Эдгээр маань нөгөө эрүүл ахуй, аюулгүй байдал, чанар стандартынхаа шаардлагыг хангаж байгаа биз дээ. Сүүлд нь нөгөө мэргэжлийн хяналт нь баахан акт тавиад бас хүүхэд хохироосон гээд ингээд асуудал гараад байх уу, үгүй юу гэсэн асуудал байна. 

Нөгөө модон жорлон чинь манай Өвөрхангайд ерөөсөө явахгүй л байгаа юм даа. Сайд яах вэ. Өнгөрсөн жил манайд 3 сум оруулна гэсэн. Тэгээд би сая зун очиж үзсэн. Ерөөсөө ажил нь олигтой яваагүй. Тэгээд зогсчихсон байна лээ. Тэрийг эрчимжүүлэх ямар арга байдаг юм. 

Хоёрдугаарт, нь би хавар Л.Цэдэвсүрэнгээс нэг тушаал авч үзсэн. Тэгээд та Байнгын хороон дээр байсан. Тэгээд тэр тушаалаар чинь 2022, 2023 онд үндсэндээ тэр жорлонд чинь Өвөрхангай аймгаас сургууль, цэцэрлэг байхгүй л байсан даа. Тэгээд би нэг ялгамжтай болчихлоо гээд хэрүүл хийгээд байсан шүү дээ. Би тэр худлаа юм яриагүй. Яг тэр таны сайдын 3 сард байсан байх аа. Л.Цэдэвсүрэн. Тийм ээ. 3 сард гарсан тушаалыг чинь би хараад хэлсэн шүү. 

Хэрвээ боломж байдаг бол тэр тушаалаа эргэж хараад нэг аймагт ихэнх нь орж байгаа аймгууд Архангай, Увс, Завхан энэ тэр гээд байсан. Тэрийгээ хасаад энэ Өвөрхангайг бас ганц нэг жорлон нэмэхгүй бол. Ядаж жорлонг нь хүртэл дарга нар хуваагаад авчих юм гэж би нэг маазраад яриад байсан. Тэр бас бодитой юм байгаа юм шүү. 

Энэ их, дээд сургуулиудыг нүүлгэн шилжүүлнэ гэж яриад байсан. Одоо тэр маань бодит ажил болох уу, үгүй юу? Хэзээ бодит ажил болох вэ гэдэг асуудал. Энэ 20 их, дээд сургуулийн үйл ажиллагааг зогсоосон гээд байгаа. Энэ бол бас зөв болов уу гэж л бодож байна. Үүнээс чинь болоод хүүхэд хохирохгүй биз дээ. Тэр хувийн сургуулиудад сурч байсан хүүхдүүд бусад сургуулиуд руу хуваарлагдаад очиж байгаа юм байна. Тэр нь хүүхэд хохирохгүй байх. Гэхдээ энэ дээр чинь бас чирэгдэл үүсээд, нөгөө сургалтын хөтөлбөрийн бас зөрүү гарах уу, үгүй юу? Нөгөө кредит цагийн зөрүү гаргана гээд. Тэрийгээ нөхөж өгнө энэ тэр гээд л бөөн асуудал болох уу, үгүй юу? Тэрийг яаж зохицуулж байгаа вэ?

100 тэрбум төгрөг чинь энэ чинь орон нутгийн тойргийн гишүүдээс аваад өгчихсөн гэж би бол тэгж ойлгоод байгаа шүү дээ. Тэр чинь тэгээд түрээсийнхээ төлбөрт өгөөд дуусчих юм уу? 100 тэрбумаар би бол шинээр цэцэрлэг барина, хөрөнгө оруулалтын мөнгө гэж ойлгож байгаа шүү дээ. 

Тэгэхээр яг тэр 100 тэрбумаар нь тэдэн цэцэрлэг, газар нь шийдэгдсэн, нийслэлд хэчнээн цэцэрлэг баригдаж байгаа гэдгийг нь би сая мэдээлэл сонссонгүй дээ. Энэ бол хөрөнгө оруулалтын мөнгө учраас тэр түрээсийн төлбөр гэдэг нь тусдаа байгаа болов уу гэж би ойлгох юм. Энэний нэг ялгааг нь хэлж өгөөч.

Хоёр юм байна. Энэ хувийн цэцэрлэгүүд нэмэгдэж байгаа юм байна. Сайн хэрэг. Гэхдээ энэ чинь нөгөө зардлыг нь хоёр дахин нэмэгдүүлж өгч байгаа учраас төлбөр нэмэгдэхгүй юм байгаа биз дээ. Өнгөрсөн жил хэд байсан юм? Энэ жил одоо энэ хувийн цэцэрлэгүүдийн төлбөр хэд байгаа юм? Олгож байгаа зардлыг нь хоёр дахин, хувьсах зардлыг нь хоёр дахин нэмэгдүүлж өгчхөөд. Тэгээд нөгөө талдаа төлбөрөө хувийн цэцэрлэгүүд нь нэмчих юм бол энэ чинь бодитой ажил чинь бас үр дүнгүй болчихно шүү дээ. Тэгээд төлбөр дээр нь анхаарч байгаа юу, үгүй юу? Нэмэгдсэн үү, нэмэгдээгүй юу? Би 1 минутаа авчихъя. Дарга аа. Нэг мөсөн. 

Г.Дамдинням: С.Чинзориг гишүүнд 1 минут нэмье. 

С.Чинзориг: Хоёр юм байна. Төгсгөлд нь. 

Байнгын хороон дээр нэлээн сайн ярих болов уу гэж. Хоёр юм байгаа юм. Энэ чанар, үр дүнд суурилсан санхүүжилтийн системд шилжинэ гээд ингээд шийдвэр гараад явж байгаа. Энэ маань хэр бодитой хэрэгжиж байгаа юм бэ? 

Би хэлээд байгаа шүү дээ. Гарааны ижил нөхцөлгүй учраас энэ чинь бас үр дүн муутай болчих юм биш биз дээ. Ялангуяа сумын сургуулиуд, багийн сургуулиуд санхүүжилт авч чадахгүй болчих вий гэж би хавраас хойш яриад байгаа. Сайд бол үгүй л гээд байгаа юм. 

Сая бид хөдөөгөөр явж байхад манай Нарийнтээл гээд хүн ам цөөтэй сум, Уянга сумын Жаргалант баг гээд сургуулиуд санхүүжилт буучихсан. Энэ санхүүжилтийн чанар, үр дүнд суурилсан энэ санхүүжилтийн тогтолцоо чинь болохгүй байна. Жижиг сургуулиуд бид ерөнхийдөө цаашдаа үүд хаалгаа хаах нь. аймгийн төв рүү бүх хүүхдүүдээ алдах нь байна шүү гэдэг ийм асуудал яриад байна лээ. Би үүнийг ганцаараа яриагүй. Д.Тогтохсүрэн гишүүн бас яриад байгаа юм. 

Цалин нэмэгдүүлсэн асуудлыг эргэж нэлээн сайн ярьж хуульд нийцүүлэх арга хэмжээ авах хэрэгтэй байх. Сайд тушаалаар цалин нэмж ч арай болохгүй гэж би хэлээд л байгаа юм. 

Хоёрдугаарт, тэр нэг шатлалтай болгох. 

Г.Дамдинням: С.Чинзориг гишүүнд нэмээд 1 минут өгчихье.

С.Чинзориг: Цалинтай холбоотой юмыг чинь бол яах вэ нэг шатлалтай болгоход чинь би эргэлзээд байгаа. Зөв үү буруу юу, би бол буруу л гэх гээд байгаа юм. 

Олон жил багшилсан багшид чинь тодорхой хэмжээгээр хүүхэдтэй ажиллах, хүүхдийг сургах, дадлага туршлага их сууж байгаа шүү дээ. Тэрийг нь шинэ сургууль төгссөн хүүхэдтэй адилтгаад ингээд үндсэн цалинг нь тогтоочих чинь бас шударга ёсонд нийцэх үү, үгүй юу гэдэг нэг асуудал.

Хоёр дахь асуудал одоо хөдөө явж байхад нөгөө олон жил ажиллачихсан 15-аас дээш 20 жил ажиллачихсан багш нар чинь би одоо шинэ сургууль төгсөөд ирж байгаа хүүхэдтэй адилхан цалин аваад энэ шударга бус байна гээд ингээд ийм асуудал гараад байгаа юм. 

Тэгэхээр үүнийг ер нь цаашдаа яах юм. Би бол олон шатлалтай байх ёстой гэж боддог. Цэвэрлэгч бол яах вэ өөр. Тэр илүү ур чадвар шаардахгүй байж болно. Багш гэдэг бол та бүхэн мэдэж байгаа шүү дээ. Багшийн ажил чинь л олон жил энэ чинь дадлага туршлага, тэгж байж хүүхэдтэй ажиллах арга барил нь тогтож байгаа нарийн мэргэжил. Тэгээд үүнтэй холбоотой юмнуудыг дахиж нэг санхүүжилт энэ цалинтай холбоотой…/минут дуусав/

Г.Дамдинням: Манай С.Чинзориг гишүүн бас энэ цалин урамшуулалтай холбоотой асуудлыг байнга ярьдаг. Тэгээд манай боловсролын салбар дээр бас энэ дээр нэг ийм асуудал үүсчихээд байгаа юм. Нэг.

Хоёрдугаарт, сая тойргуудаар ингээд хөдөө орон нутгаар явж байхад тэр ялангуяа тэр асуугаад байсан тэр жижиг сургууль, үр дүнд суурилсан санхүүжилтийн хувилбар чинь жижиг сургууль дээр, жижиг сургуулиуд дээр итгэлцлүүр хийхгүй бол бас тэд нар чинь улам л санхүүгийн хувьд хүндрэх юм байна лээ л дээ. 

Л.Энх-Амгалан сайд хариулъя.

Л.Энх-Амгалан: Нэгдүгээрт нь, С.Чинзориг гишүүн ээ, энэ харьяаллаар нь хүүхдүүд авах гэж байгаа асуудал бол сургуулиудыг хавтгайруулж хийх гэж байгаа асуудал биш ээ. 

Энэ Улаанбаатар хотод зөвхөн яг нөгөө 1 дүгээр сургууль, 23, 18 гээд 17 сургууль байгаа юм. Нийт 20 орчим цэцэрлэг байгаа юм. Тэгээд энэ хүүхдүүдийг нь аваад үзэхээр дандаа харьяаллын бус хүүхдүүд нь 40-өөс 50 хувь нь байдаг. Тэгээд ямар байх вэ. Дандаа төрийн албан хаагчдын хүүхдүүд нь ингээд орчихдог. Тэргүүн ээлжид орчихдог. 

Тэгээд эргээд энэ нь бас хиймлээр нөгөө, одоо энэ чинь бүр ийм сүлжээ үүсчихсэн байна шүү дээ. 1 дүгээр сургуульд бүртгэж өгөхийн тулд сая төгрөгийн өртөгтэй. Юу гэхээр нөгөө 1 дүгээр сургуулийн хажуу талд байгаа орон сууцны ордер дээр нь нэг хүүхдийн нэр шилжүүлэг хийхэд сая төгрөг авдаг. Тухайн айл нь. Ингээд ордер дээрээ тэр хүүхдийнхээ нэрийг бичүүлээд 1 дүгээр сургууль нь бүртгэчихдэг. Тэгээд нөгөө нэг сарын дараа нэгдүгээр ангид орсныхоо дараа тэр ордероосоо тэр хүүхдээ хасуулаад ингээд явчихдаг гээд нэг ийм бүр, одоо мэргэжлийн бүртгэлийн газартай нийлээд ингээд ингээд ийм бүр сүлжээ үүсчихсэн маягтай байсан юм байна лээ. Яах вэ, тэгээд хүмүүсийг буруутгах албагүй. Сайн сургуульд хүүхдүүдээ өгөхийг хүн бүхэн хүсэж байгаа. Эцэг хүн бүр хүсэж байгаа. 

Тийм учраас бид аль болохоор 1 дүгээр сургуулийн чанарыг тэр захын сургуулийн чанартай адилхан байхаар л багшийн ур чадварууд, энэ боловсролын чанарууд нь адилхан байх энэ шинэчлэлүүдийг л бид хийхийг зорьж байгаа. 

Тийм учраас энэ хавтгайруулсан бүх сургуулиудыг харьяаллаар нь гэсэн ийм хавтгайруулж байсан ойлголтууд, зохицуулалтууд байхгүй шүү гэдгийг бас хэлчихье. 

52 түрээсийн цэцэрлэгийн байруудын стандарт эрүүл ахуйн шаардлага хангаж байна уу гэж. Энэ угаасаа нөгөө Ерөнхий сайдын захирамжаар нэг ажлын хэсэг гараад 3 яамны дэд сайдууд, мөн мэргэжлийн хяналтууд, мэргэжлийн хяналт агентлагуудын төлөөлөл орсон ажлын хэсгүүд ажиллаад тэгээд яг ингээд түрээслэх гэж байгаа болон худалдаж авах гэж байгаа барилгууд дээр урдчилсан дүгнэлтүүд гаргасан. Тэгээд ингээд шаардлага хангасан байруудыг л түрээсэлж байгаа болов уу гэж бас бодож байна. 

Өвөрхангай аймаг дээр жорлон бага тавиад бусад аймгууд дээр юу ариун цэврийн байгууламж их тавьсан тохиолдол ерөөсөө байхгүй. Энэ бол үндсэндээ би түрүүн танд тайлбарлалаа. Нэгдүгээр ээлж хоёрдугаар ээлж бол. Нэгдүгээр ээлж бол зураггүй эхэлсэн байсан учраас ажлын удаашралтууд нэлээн хүнд байсан. Одоо бид хоёрдугаар ээлж, гуравдугаар ээлж, дөрөвдүгээр ээлжид дандаа зурагтаар зарлаж байгаа учраас үүний гүйцэтгэлүүд нь шахаад явчих бололцоотой. 

Тэгэхээр та түрүүн нэг зүйлийг анзаарсан уу, үгүй юу. Гурав, дөрөвдүгээр ээлжинд орсон нь хойтон гэсэн үг биш ээ. Одоо зураг төслүүд нь дуусчихсан бол тэгээд бид аль болохоор шахаад ямар ч байсан 820 объектынхоо 50 хувийг энэ жилдээ гүйцэтгэчих ийм боломжууд нь байгаа болов уу гэж бодож байна. Тийм. Нөгөө юуг нь гүйцээж байгаа шүү дээ. Нөгөө зураггүй эхэлчихсэн юмнуудын хойноос нь зургуудыг нь гүйцээж байгаа байхгүй юу даа. Тийм. 

Уг нь бол энэ ариун цэврийн байгууламж чинь их сүйдтэй юм биш юм байна лээ шүү дээ. Яг үнэхээр л яг тэр бодитой зураг төслүүд нь зөв хийгдсэн бол бас нэг их тийм том барилга байгууламжийн асуудал биш байгаа байхгүй юу. Энэ чинь бараг үндсэндээ компаниа сонгочиход бол 20-иос 30 хоногийн дотор гүйцэтгэчих ийм л. Нэг их том ажил биш юм байна лээ. Тэгээд үүнийгээ бид нэлээн шахаад хийчих болов уу гэж бодож байна. 
Яг Өвөрхангай дээр аль аль суман дээр яг ямар ямар юунууд байгаа гэдгийг Төрийн нарийн бичгийн дарга энэ дээр тодорхой мэдээллүүд өгчих үү. С.Чинзориг гишүүнд.

Их, дээд сургуулиуд дээр бол ийм байгаа шүү дээ. С.Чинзориг гишүүн ээ. Одоо 147 мянган оюутан 88 их, дээд сургуульд суралцаж байгаа гэсэн тоо байгаа. Гэтэл 108 мянган оюутан зөвхөн 14-хөн их, дээд сургуульд сурч байгаа байхгүй юу. 108 мянган оюутан зөвхөн 14-хөн их сургуульд. Саяын үйл ажиллагааг нь зогсоосон их, дээд сургуулиудын оюутнууд дээр нийт 1500 хүрэхгүй л оюутнууд байгаа юм. 
Тийм учраас энэ 1500 оюутнууд болон тэнд ажиллаж байгаа 230, 240-өөд багш нарын асуудлуудыг ямар ч байсан эрх ашиг нь хөндөгдөхгүйгээр ингээд шийдэгдчих ийм боломжууд нь байгаа болов уу. Ийм зохицуулалтууд бас хийнэ гэдгийг бас хэлье. Гайгүй болов уу гэж бодож байна. 
Энэ дээр Х.Тамир дарга нэлээн нэмэлт юунууд өгчихсөн нь дээр болов уу гэж бодож байна. 
Сая таны анхааруулаад байгаа, Байнгын хорооны дарга хоёрын…/минут дуусав/

Г.Дамдинням: Л.Энх-Амгалан сайдын хариултыг гүйцээж өгье. Минут өгөөрэй. 
Л.Энх-Амгалан: Саяын С.Чинзориг гишүүн Байнгын хороон даргын анхааруулж байгаа асуудал бол бас бид үүнийг судалж үзэж байгаа. Энэ үр дүнд суурилсан санхүүжилт дээр ороход яг хөдөөгийн алслагдсан багууд дээр байгаа бага сургуулиуд гэдэг юм уу. Тийм ээ. Энэ сургуулиуд дээр санхүүжилт. Энэ ч яах вэ хувьсах зардал нь хүүхдээ дагаж явж байгаа учраас тухайн сургуулийн урсгал зардалтай холбоотой хүндрэлүүд, ийм бодитой эрсдэлүүд бий. 
Нийт 70 орчим сургууль дээр байх аа, О.Хуягцогт дарга аа. Тийм ээ. 70 орчим сургууль дээр нэг ийм асуудал байгаа юм билээ. 
Тэгэхээр үүнийг бид индексжүүлэх ийм аргуудыг хийчих болох боломжууд нь байх болов уу гэж бодож байна, нэгдүгээрт.

Хоёрдугаарт, нь цаашдаа бид энэ сургуулийн нөгөө энэ үр дүнд суурилсан санхүүжилт рүү шилжүүлэхэд нөгөө сургуулийн орчин байгаа юм. Мэдээллийн технологийн лабораторитой байх. Байгалийн ухааны лабораторитой. Гэх мэтчилэнгээр ингээд нөгөө үнэлэх үнэлгээний аргачлалууд нь бас ийм ойр өөр байх болов уу гэсэн ийм төсөөлөлтэй байна. 
Тэр цалин хөлсний хувьд бол бид нарт 5 шатлалтай байсныг шууд хамгийн дээд талын шатлал руу шилжүүлсэн. Энэ бол хамгийн зөв шийдвэр байсан болов уу гэж бас бодож байна. Багш нарын ажлын хөдөлмөрийн үнэлэмжийг зөв үнэлэхэд. 
Ер нь хөдөлмөрийн байгууллагын зөвлөмж байдаг юм байна лээ шүү дээ. С.Чинзориг гишүүн ээ. Тийм ээ. Яг нэг төрлийн ажил гүйцэтгэж байгаа хүмүүсийн цалин урамшуулал нэг байх ёстой гэсэн зарчим байдаг юм байна лээ. Та Хөдөлмөрийн сайд байсан. Үүнийг маш сайн мэдэх байх. 
Тэгэхээр олон жил ажилласан улсууд чинь бол, энэ багш нар чинь бол ихэнх урамшлуудаа авч байгаа байхгүй юу. Нөгөө зөвлөх багш, тэргүүлэх багш, тэгээд нөгөө төрийн албанд олон жил ажилласан урамшуулал. Нийт бараг үндсэндээ энэ хүмүүсийн чинь 70, 80 хувийнх нь урамшуулал авдаг энэ хүмүүс нь аль болохоор нөгөө олон жил ажилласан ийм багш нар. 
Гэхдээ бид нар чинь энэ багш нар дээрээс индексийн зохицуулалтууд бас хийчихсэн шүү дээ. Одоо нэг тийм сэтгэл дундуур үлдсэн багш байхгүй болов уу л гэж бодож байна. Харин ч одоо сая сумын төв, хөдөөгүүр орж ажиллахад чинь манай багш нар чинь сая таван мянган төгрөгийн доод хамгийн доод талын цалингийн жишиг ийм болсон юм байна лээ. Суман дээр хамгийн өндөр цалинтай хүн болсон юм байна лээ. Одоо сумын Засаг дарга бол 980 мянган төгрөгийн цалинтай байхад. Үүгээрээ дагаж энэ багш нарын статус, нийгэмд эзлэх байр суурь нэлээн сэргэж байгаа. Урам зориг сэргэж байгаа нэг ийм асуудлууд бас байгаа. 
Ер нь энэ юугаар илэрч байна гэхээр энэ жилийн багшийг бэлтгэх Монгол Улсын Боловсролын Их Сургуулийн элсэлтэд нэмэгдэж байгаа. Хүүхдүүд Боловсролын Их Сургууль руу орох энэ хүсэл зоригууд нэмэгдсэн байна гэдэг бол үүгээр бас хэмжигдэх болов уу гэсэн ийм бодолтой байна. 
Энэ цэцэрлэгийн төлбөр дээр нөгөө. Энэ чинь ийм юм байгаа юм. Бид үнэтэй цэцэрлэгүүд одоо жишээ нь 3 сая төгрөгийн төлбөртэй, 2 сая төгрөгийн үнэтэй, 1 сая төгрөгийн. 550 мянга төгрөг хүртэлх төлбөртэй цэцэрлэгүүд ер нь энэ хувьсах зардал авахгүй гэж байгаа юм байна лээ. Өөртөө тийм хүсэх сонирхол багатай юм билээ. 

Бид нарын одоо ингээд энэ хувьсах зардлыг хоёр дахин үржүүлж өгч байгаа юмнууд чинь дандаа 350 мянган төгрөгөөс доошоо төлбөртэй байсан цэцэрлэг. Тэгэхдээ энэ нийт цэцэрлэгийн бараг 80 хувь. Үндсэндээ бид тэгвэл төлбөр авахгүйгээр ингээд хувьсах зардлаа хоёр дахин үржүүлээд хоолны зардлаа авчихад одоо нэмж энэ дээр төлбөр авахгүй байх ийм бололцоонууд нь байх юм байна гэж харж байгаа. 
Гэхдээ нөгөө зарим үнэтэй цэцэрлэгүүд бол зөрүүгээ бас авах нь нээлттэй байгаа шүү дээ. Нээлттэй. Түүнээс биш одоо юу гэдэг юм 550 мянган төгрөгийн үнэтэй цэцэрлэгийг 350 мянга болгоё гэж бид хэлж чадахгүй шүү дээ. Яагаад гэвэл энэ чинь хувь хүний сонголт байгаа учраас нэгд.

Хоёрт бол би таны нөгөө түрүүн Их Хурлын баталж өгсөн 100 тэрбум хөрөнгө оруулалтад зарцуулагдах ёстой гэж. Энэ үгүй. Энэ ерөөсөө Улсын Их Хурлын тогтоол батлагдаж гарахдаа өндөр ачаалалтай байгаа байрлал дээр хувийн цэцэрлэгүүдийн хувьсах зардлыг хоёр дахин үржүүлж хоолны зардлуудыг нь олгох. Зөвхөн урсгал зардлыг санхүүжүүлэх 100 тэрбум бид нарт баталж өгсөн байхгүй юу. Одоо энэ мөнгийг бид нэг ч мөнгийг бид хөрөнгө оруулалтад зарцуулж болохгүй. Энэ дээр нөгөө яг гадуур байгаа сугалааны гадуур үлддэг 38 мянган хүүхдийн хувьсах зардлын асуудлууд, түрээсийн зардлын асуудлууд, багш нарыг бэлтгэх асуудлуудын зардлууд л над дээр баталж өгсөн. 

Тэр нөгөө цэцэрлэг худалдаж авч байгаа, нэг давхрын цэцэрлэг худалдаж авч байгаа, байшин худалдаж авч байгаа бол нийслэлийн хөрөнгө оруулалт дээр тавигдсан нөгөө 100 тэрбумаар тэр худалдан авалтууд хийгдээд явж байгаа. 
Г.Дамдинням: Л.Цэдэвсүрэн дарга. Ажлын хэсгийн 3 дугаар микрофон.

Л.Цэдэвсүрэн: С.Чинзориг гишүүний асуултад хариулъя. 
Ариун цэврийн байгууламжийн хувьд сая сайдын хэлснээр ер нь яамнаас барьж байгаа гол бодлого бол зураг төсвөө түрүүлж хийх асуудал дээр нэлээн анхаарч ажиллаж байгаа. 
Өнөөдрийн байдлаар Өвөрхангай аймгийн Есөнзүйл, Бүрд сум маань нэгдүгээр ээлжийн 7 объект, хоёрдугаар ээлжинд Баян-Өндөр, Нарийнтээл, Хужиртын 13 объект, гуравдугаар ээлж дээр Гучин-Ус, Зүүнбаян-Улаан, Нарийнтээл, Баянтээл, Сант, Төгрөг, Уянга сумуудын 7 объектыг ариун цэврийн байгууламжид хамруулаад явж байна. 
Өнгөрсөн хугацаанд аймгийн Засаг дарга болон аймгийнхантай нэлээн бас хамтарч ажиллаад дөрөвдүгээр ээлжинд Өвөрхангай аймгийн бүх үлдсэн объектуудыг хамруулах чиглэлээр бас сайдаас аймгийн Засаг дарга руу бичиг өгчихсөн байгаа. 
Г.Дамдинням: Ажлын хэсгийн 1 дүгээр микрофон. Х.Тамир дарга. Тэр нөгөө их, дээд сургуулиудын асуудал. 
Х.Тамир: Та бүхний энэ өдрийн амгаланг айлтгая. 
21 сургуулиас 13 сургууль нь хувийн сургуулиуд сургалтын үйл ажиллагаа шууд зогсож байгаа. Энэний оюутан нь 1560 гаруй оюутан байгаа. Тухайн мэргэжлийн чиглэлээрээ хөтөлбөрөөр төрийн болон төрийн бус өмчийн сургууль руу шилжин суралцахад кредит элсэлтийнхээ журмаар шууд үдсэн судалсан кредитыг нь тооцоод, дүйцүүлэн тооцоод явах ийм зохицуулалт байгаа учраас зөрүү байгаа байх гэж бодож байна. Ганц нэг хичээлийн зөрүү гарч магадгүй. Тэрийг нэмээд судална. 
Оюутны сургалтын төлбөр 03 сарын 02-ны Засгийн газрын тогтоолоор Боловсрол, шинжлэх ухааны сайдад нэмэгдүүлэхгүй байх арга хэмжээ авч ажиллах чиглэл өгсөн. Энэ чиглэлийн дагуу Боловсролын яамнаас төрийн өмчийн сургуулиудад бас тодорхой чиглэл хүргэсний дагуу 03 сарын 02-ноос хойш хуралдсан бүх Удирдах зөвлөл дээр төлбөр нэмсэн шийдвэр нэг ч шийдвэр гаргаагүй. Шийдвэр гаргахгүй байх үндсэн чиглэлийг бас сайдаас ингэж ажилласан байгаа учраас төлбөр төрийн өмчийн сургуулиуд дээр 03 сарын 02-оос хойш нэмэгдээгүй гэдгийг хэлэх гэсэн юм. 
Сургууль их, дээд сургуулиудыг нүүлгэх асуудалтай холбоотойгоор өнөөдрийн байдлаар орон нутагт 9 мянга гаран оюутан суралцаж байгаа. Тэгээд саяын салбар сургууль болсонтой холбоотойгоор төв сургууль, салбар сургуулийн хооронд “Хоёр дээр нэмэх хоёр” хөтөлбөр, “Нэг дээр нэмэх нь хоёр, нэмэх нь нэг” хөтөлбөр гээд ингээд хөтөлбөрийн сэндвич хэлбэрийн хөтөлбөрүүдийг хамтарсан хөтөлбөрүүдийг хэрэгжүүлэхтэй холбоотойгоор нэг жил Улаанбаатарт сураад хоёр жил орон нутагт дадлагын сургалттай хослон суралцах. Одоо жишээ нь агрономын ангийн оюутнууд Дарханы сургууль дээр очиж хоёр жил энд газар тариалангийнхаа бүс нутаг дээр сургалт үйлдвэрлэлийнхээ дадлага хэлбэрээр суралцах ийм боломжийг нээж өгөх ч гэдэг юм уу. Ийм хэлбэрээр ойрын үед зохицуулалт хийгээд 21 мянган оюутан болгох ийм төлөвлөлт хийгээд явж байгаа. 
Тэгэхээр энд саяын төрийн өмчийн, орон нутагт байгаа сургуулиудыг бүгдийг нь том их сургуулиудын салбар сургууль болгосон нь энэ хөтөлбөрт шилжүүлэх, багш солилцож тэнд багш очиж ажиллах, багшийн орон нутагт байгаа багшийг чадавхжуулах, оюутан солилцох энэ үйл ажиллагааг нэгд нээж байгаа ийм үйл ажиллагаа явуулж байгаа гэж үзэж байгаа. 

Төрийн өмчийн сургуулиуд дээр бол сонгож байгаа кредит дээр нь суурилаад энэ жилийнхээ төлбөрийг хувааж авах. Өргөдөлтэй бол хувиар график гаргаад өргөдлөөр нь аваад сургалтынх нь төлбөрийг нь авах ийм чиглэл өгчихсөн. 15-наас бүртгэл эхлээд явж байгаа. Энэ долоо хоногт бол сонголтын долоо хоног явж байгаа. Ирэх долоо хоногийн нэг дэх өдрөөс нэгдүгээр ч хичээлийн тоонууд эхэлж байгаа. 
Тэгэхээр өнөөдөр харьцангуй бас уян хатан зохицуулалт хийгээд явж байгаа гэж ойлгож байна. Яах вэ, энд нэг нэмээд хэлэхэд бол сүүлийн 4 жил төлбөрийг их сургуулиуд дээр төрийн өмчийн сургуулиуд дээр нэмэхгүй байх чиглэл өгөөд ингээд явсаар байтал одоо бас нийт санхүүгийн бүтцийнх нь 90 гаруй хувь нь цалин болчхоод явж байгаа. Өнөөдрийн байдлаар. Тийм. 
Тэгээд энд бол яах вэ гэхээр 2017 онд төрөөс их сургуулиудад олгож байсан тогтмол зардлыг зогсоосонтой холбоотойгоор сургуулиуд дээр бас санхүүгийн нэлээн ачаа ирж байгаа. Тэгээд ер нь цаашид энэ төлбөрийг бариад яваад байх боломж байхгүй. Их сургуулиуд дээр бол багш нарын цалинг сүүлийн 4 жил 5-аас 15 хүртэл үе шаттай нэмж ирсэн. Тэгээд энэ багш нарынх нь цалин нэмэгдээд яваад байдаг. Төлбөр нь зогсоод байдаг. 
Тэгэхээр энд төлбөр барьсныхаа хэмжээгээр бас санхүүгийн дэмжлэг үзүүлэхгүй бол энэ сургуулиуд ирэх жилээс алдагдалд орж ингээд явж байгаа гэдгийг хэлэх нь зүйтэй байх гэж бодож байна. 
Г.Дамдинням: Энэ их, дээд сургуулиудыг Улаанбаатар хотоос гаргах, тэгээд л энэ орон нутгуудад, ялангуяа энэ ажил мэргэжлийн дадлага баазтайгаа ойрхон газрууд руу нүүлгэх чиглэл рүү наад их, дээд сургуулийн удирдлагууд аа энд тэндхийн хурал зөвлөгөөн хэрэгтэй хэрэггүй ухаантай юм яриад тэнээд явж байхаар наад ажлаа хий гэж хэл гээч. Х.Тамир аа, Л.Энх-Амгалан сайд аа. 
Энэ хүмүүсээ бас тэр ажлыг нь хийлгэ. Тэгээд энэ их сургуулиуд дээр яг ямар төлөвлөгөө боловсруулчхаад суугаад байгаа юм. Тэрийгээ авчирч танилцуул гэж хэл. 
Дараа нь Байнгын хороон дээр энэ их, дээд сургуулиудын хөдөө орон нутаг руу нүүх, шилжих асуудлыг яг тодорхой яг энэ асуудлаар мэдээлэл бэлд. 
Г.Амартүвшин гишүүн.

Г.Амартүвшин: Дэгээ баримаар байна. С.Чинзориг гишүүн. 

Л.Энх-Амгалан гишүүнээс хэдэн асуулт асууя. Яг Хан-Уул дүүргийн. С.Чинзориг гишүүн ээ. Би асуултаа асуучихъя. Тэгэх үү.

Г.Дамдинням: С.Чинзориг гишүүн. Дараа нь үг дээр ярь. Г.Амартүвшин гишүүн.

Г.Амартүвшин: Миний минут яваад байдаг. Л.Энх-Амгалан сайд аа, Хан-Уул дүүрэгт 2152 хүүхэд энэ жил ямар ч байсан цэцэрлэгт хамрагдах боломжгүй юм байна гэсэн нэг тийм мэдээлэл авлаа. 

Тэр нь юутай холбоотой вэ гэхээр, ялангуяа энэ 17, 18 дугаар хороо буюу Хурд хороолол, Академи хавийн айл өрхүүдийн хүүхдүүд цэцэрлэгийн хүртээмж байхгүй болохоор ерөнхийдөө энэ жилдээ цэцэрлэгт орж чадахгүй юм байна. Үүнийг тэгэхдээ тодруулж өгнө үү? Энэ яг тийм үү, үгүй юу гэдгийг бас мэдмээр байна. 
Хөрөнгө оруулалттай холбоотой асуудал байгаа. Өлзийт хорооллын цэцэрлэгийн хөрөнгө оруулалт зогссон байна. Царцсан. Буянт-Ухаа-II хорооллын цэцэрлэг хөрөнгө оруулалт бас зогссон. 18 дугаар хорооны цэцэрлэгийн хөрөнгө оруулалт бас зогссон. Газар нь шийдэгдээгүй гэсэн тийм мэдээлэл байна. 
Ер нь энэ газар нь шийдээгүй юм уу, асуудалтай байгаа тийм хөрөнгө оруулалтыг анхнаасаа төсөвт суулгахгүй байх уг нь Б.Жавхлан сайдын журам болон чиглэл өгөөд байсан. Тэгээд тэр чиглэл журмыг нь баримтлаагүй юм уу? Ямар учиртай юм. Араас нь ингээд хөөцөлдөөд л яваад байх болоод байх юм. 
Хоёрдугаарт, 8 дугаар хорооны 640 хүүхдийн цэцэрлэгийн тендер зарлаагүй, аль эсвэл зарлаад хэн ч оролцоогүй юм уу? Энэ ямар учиртай юм? Үүнийг нэг тайлбарлаж өгөөч? 4 дүгээр хорооны бага сургууль, цэцэрлэгийн бас тендер зарлаагүй байна. 

Ер нь энэ шинээр баригдаад юм уу, өргөтгөл нь ашиглалтад орж байгаа цэцэрлэг, сургуулиудын тоног төхөөрөмжийн асуудал бас их хүндрэлтэй байдаг юм байна. Байшин барилгыг нь барьчихдаг. Яг нөгөө ашиглалтад оруулъя гэхээр нөгөө парт, компьютер юу байдаг юм, тоног төхөөрөмж нь шийдэгдэхгүй төсөв байдаг уу ч юм уу. Ингээд яг нөгөө 09 сарын 01 гэхэд ашиглалтад орох боломжгүй болчхоод байдаг тийм асуудал байна аа. Сайд аа. Үүнийг та бас нэг тодруулж өгөөч. Баярлалаа.

Г.Дамдинням: Л.Энх-Амгалан сайд хариулъя. 
Л.Энх-Амгалан: Яг хэзээний мэдээлэл юм бол доо. Г.Амартүвшин гишүүн ээ. Бид чинь одоо яг үнэнийг хэлэхэд энэ цэцэрлэгийн хүртээмжээр бараг үзсэн ч сар л нойргүй үзэж байна. 
Би ч бас дүүргүүд дээр очиж ажиллаж энэ Хан-Уул дүүргийг хороо хороогоор нь л ажиллаж байгаа. Хамгийн хүнд дүүрэг чинь. Ерөөсөө энэ Хан-Уул дүүрэг л дээ. Баянзүрх дүүрэг, Хан-Уул дүүрэг хоёр л юм байгаа юм. Тэгээд Хан-Уул дүүргийн хамгийн гол асуудлууд бол тэр нөгөө нэг том хорооллууд байгаа шүү дээ. 

Тэгээд тэр хорооллууд дээр зохицуулалт хийгээд ямар ч байсан бид анх эхлэхэд бол 5144 хүүхэд бол цэцэрлэггүй сугалааны гадна үлддэг байсан нэг ийм тооцоо байгаа. Одоогийн яг өчигдрийн би одоо энэ Цэрэн даргатай ингээд тоогоо тулгаад сууж байна. Одоо бол нэг мянга дотор орчих нэг ийм боломжууд нь байгаа болов уу гэж харж байгаа юм. 
Яах вэ, бид нэг 09 сарын 01-нээс өмнө 26 мянга 643 хүүхэд, 12 сарын 31-д багтаагаад нөгөө 7 мянга 722 хүүхэд. Ингээд нийлээд 34 мянган хүүхэд гэж тооцоо гараад байна шүү дээ. 
Тэгэхээр магадгүй таны саяын авсан тоо бол нөгөө 09 сарын 01-нээс хойш үлдэх гээд байгаа хүүхдүүд байж магадгүй. Нөгөө юунууд нь байрууд нь, түрээсийн байрууд нь бэлэн биш. Худалдан авах байрууд нь шийдвэрүүд нь энэ долоо хоногт гарна. Тийм ээ. Тэгэхээр энэ маягаар яах болов уу. 

Зүгээр ер нь Хан-Уул дүүрэг дээр нэг асуудал бол юу юм билээ. Тэр нөгөө стадионы орчимд бол маш их хүндрэлүүд үүсчихсэн байгаа. Тэрийг бол бид тодорхой шийдлүүд гаргаад нэг бага сургуулийг бид цэцэрлэгийн зориулалтаар засаад тэр компани нь хаяад явчихсан байсан засварыг орж засаад ингээд энэ дээр нэлээн том ачааллууд авчих болов уу гэсэн ийм төлөвлөлтүүдээ байна. 

Гол нөгөө Хан-Уул дээр гол асуудлууд бол тэгээд тэр нөгөө энэ одоо яг хаяг дээрээ байдаггүй. Тэгээд түрээслэгч нар их олон юм байна. Тэгээд зарим нөгөө байрууд нь орчихсон мөртлөө ордероо бичиж өгөөгүй. Тэгээд ордероо аваагүй улсуудыг чинь бүртгэх гээд нөгөө e-mongolia руугаа ороод бүртгэх гэхээр ингээд нэг ийм зовлонгууд үүсэж байгаа. Хан-Уул дээр яг л ийм асуудлууд орчхоод байгаа юм. 
Одоо зөвхөн цэцэрлэг дээр ямар асуудлууд үүсэж байна вэ гэхээр сая бид e-mongolia гэдэг энэ платформоор бүртгэл хийхэд бид энэ намар Улаанбаатар орно, хүүхдээ цэцэрлэгт өгнө гээд 2700 хүн бүртгүүлчихсэн байгаа байхгүй юу. 
Тэгэхээр хэзээ Улаанбаатарт ирэх юм, аль аймгаас ирэх юм, аль дүүрэгт ирэх юм, айл хамран сурах тойрогт хамрагдах юм гэдэг юмнууд нь тодорхойгүй. Ингээд ийм баахан ийм ачааллууд үүсчихсэн юмнууд бас байгаад байгаа юм. 
Тэгэхээр бид энэ удаа бол энэ цэцэрлэгийн бүртгэлийг чинь 3 удаа ирэх гээд байгаа шүү дээ. Г.Амартүвшин гишүүн ээ. Одоо эхнийхийгээ хийчхээд бид 24, 25-ндаа эхний хуваарилалтуудаа хийгээд дахиад залгуулаад хоёр дахь, дахиад залгуулаад гурав дахь гээд. Тэгээд бид нөгөө бүртгэсэн хүүхдүүддээ тухайн хамран сургах тойрог дээр аль цэцэрлэг дээр хамрагдах юм. Тэр цэцэрлэг чинь яг хэзээ бэлэн болох юм бэ гэдэг нь эцэг, эхчүүд дээр бас нэлээн дэлгэрэнгүй утасных нь мессежээр энэ мэдээллүүд нь хүрэх болов уу гэсэн ийм зохицуулалтуудыг л хийж ажиллаж байгаа. 
Өмнө нь ямар асуудал болоод ингээд ийм цэцэрлэгийн асуудал Хан-Уул дээр хүндэрчихсэн юм бэ гэхээр нэгдүгээрт маш том олон хорооллууд баригдсан. Цэцэрлэггүй.

Хоёрдугаарт, энэ хамран сургах тойргийг зөвхөн төрийн өмчийн цэцэрлэг дээрээ зарладаг байсан. Одоо бол бид шинээр энэ аргачлалыг нь өөрчлөөд хамран сурах тойргийг тухайн тойрог дээр байгаа төрийн болон төрийн бус өмчийн хувийн цэцэрлэгүүдийнхээ багтаамжуудыг тооцоолж байгаа хамран сургах тойргууд зарлаж байгаа учраас энэ дээр бол тодорхой өмнөхөөсөө болдвол шийдэл гарчих болов уу. Тэгээд ганц нэгэн хүүхэд үлдэх магадлал бий л дээ. Бид 100 хувь өргөс авсан юм шиг гоё болохгүй. Гэхдээ л 38 мянган хүүхэд сугалуулаад сугалааны цаана үлдэж байсан хүүхдүүдээс өнөөдөр ингээд ямар ч байсан 33, 34 мянгад хийчих шийдэл олно гэдэг бол энэ Засгийн газар, Их Хурлын хувьд бас нэлээн том авч хэрэгжүүлж байгаа ийм арга хэмжээ л болов уу л гэж бодож байна. 
Таныг яг одоо Хан-Уулын бүх хороогоор нь ингээд танд бүх мэдээллүүдийг. Маргааш нөгөө юунаас Э.Бат-Амгалан гишүүний ахалсан Нийслэлийн хөгжлийн төв хороон дээр нийслэлээс сонгогдсон бүх гишүүд дээр яг дүүрэг дүүргийнхээ нарийвчилсан мэдээллүүдийг өгөхөөр бэлтгэгдэж байгаа. 
Г.Дамдинням: Энэ Хан-Уул дүүргийн тэр хөрөнгө оруулалттай холбоотой асуултууд байсан. Тэд нарт нь Боловсролын ерөнхий газрынхан хариулаарай.

Ажлын хэсгийн 1 дүгээр микрофон. 

Н.Амарбаяр: Хөрөнгө оруулалтын хэлтсийн ахлах мэргэжилтэн Н.Амарбаяр байна. Гишүүний асуултад хариулъя.

4 дүгээр хороон дээр 2 төсөл, арга хэмжээ байгаа. 2021 онд туссан 150 хүүхдийн цэцэрлэгийн барилга худалдаж авах гээд. Энэ бол ерөөсөө тендер удаа дараа зарлаад амжилттай болохгүй байгаа. Яг худалдах барилга байхгүй байна гэсэн үг. Тийм. 
4 дүгээр хороон дээрээ концессын барилга буюу энэ бага сургууль, цэцэрлэгийн цогцолборын барилга Засгийн газар дээр тэмдэглэл гараад шууд гэрээ байгуулах, анхны шууд гэрээ байгуулах зөвшөөрөл олгогдсон. Гэвч бид үндсэн гүйцэтгэгчтэй нь урилга өгөөд барилгаа үргэлжлүүл ээ гээд урилга өгсөн боловч нөгөө үндсэн гүйцэтгэгчийн маань тусгай зөвшөөрлийн хугацаа дууссан. Тусгай зөвшөөрлөө сунгуулаад ирээч ээ гээд тусгай зөвшөөрөл сунгагдах боломжгүй болсон байгаа юм билээ. 
8 дугаар хороон дээр бас мөн 2 барилга явж байгаа. 8 дугаар хорооны 640 хүүхдийн суудалтай сургуулийн барилга 2022 он дээр тусаад 2, 3 дахь удаагийн тендер шалгаруулалт дээр гэрээ байгуулах мэдэгдлээ авсан. “Алтайн бумбат өргөө” гэдэг компани ирэх долоо хоногт гэрээ байгуулна. 
Мөн бас концессын барилга явж байгаа. Үндсэн гүйцэтгэгч нь болохоор Хаш-2” гээд компани. Бид хоёр удаа урилга өгөөд нэг урилга өгсөн боловч хугацаандаа материалаа ирүүлээгүй. Ингээд маш хариуцлагагүй байгаа. Одоо сүүлийн боломжийг олгоно гэсэн төлөвлөгөөт байгаа. 
Г.Дамдинням: Т.Аубакир гишүүн.

Т.Аубакир: Баярлалаа. Асуулт ер нь давхцах маягтай болоод байна.

Энэ төсвийн хөрөнгө оруулалттай холбоотой асуудлууд байгаад байгаа юм. О.Хуягцогт дарга аа, та нэг хариулаад өгөөч? Яг манай аймаг дээр байж байгаа. Үндсэндээ яг танай салбартай холбоотой нийтдээ 26, 27 объект хөрөнгө оруулалтын ажлууд явж байгаа. 60 орчим тэрбум төгрөгийн гэсэн үг. 
4, 5 жил болчихсон, барилгын ажил нь зогсчихсон, мэргэжлийн хяналтаас мөн барилгын ажил буруу хийгдсэн гээд зогсоосон объектууд байж байна. Сая одоо энэ үнийн өсөлт янз бүрийн юмтай холбоотой, хөрөнгө оруулалт нь хүрэлцэхгүй, хөрөнгө оруулалтаа төсвөө нэмүүлэх хүсэлтүүдээ ирүүлсэн манай аймгаас одоо яг ямар ямар объект байна? Жишээлбэл, Баян-Өлгий аймгийн Буянт сум дээр байгаа. Цэнгэл суман дээр 4, 5 жил болчихсон 2 ч объект байна. Нэг сургууль, нэг цэцэрлэг. Баяннуур суман дээр байгаа спорт заалны асуудал. Аймгийн төв дээр байж байгаа 3-аас 4 сургууль, цэцэрлэгийн асуудлууд гэх зэрэг маш олон объектууд зогсчихоод байгаа юм. 
Энэ нэг талаасаа төсвийн сахилга баттай холбоотой. Төсөв тендерт оролцсон компаниуд шүүхдэлцээд одоо хэчнээн жил дамжчихдаг. Ажил нь зогсчихдог. Гэтэл энэ улсын төсвийн мөнгө чинь эргээд нийгэмд гүйцэтгэх үүргээ бас биелүүлэх ёстой байдаг. 
Одоо танай яаман дээр судалгаа юмнууд байдаг байх. Энэ төсөв тендерт оролцчихоод будилуулдаг энэ нэг аж ахуйн нэгжүүдийг нэг учрыг нь олмоор байна. Энэ нийгмийн үүргээ гүйцэтгэх тэр хүүхдүүдийн сургууль, цэцэрлэгт явах эрхийг нь зөрчиж байгаа. Энэ ажилд гай болсон нэг хэдэн компаниудыг тэр хар жагсаалтад оруулдаг юм уу, яадаг юм. Одоо та нар яг салбар дээр нь байж байгаа хүмүүс ямар ямар аж ахуйн нэгжүүд орж яадгийг нь биднээс илүү сайн мэдэж байгаа. 
Улсын Их Хурлын гишүүд нь хөөцөлдөж байж улсын төсөв дээр нэг хэдэн хөрөнгө оруулалт тавьдаг. Хүн ам тогтмол өсөж байгаатай холбоотой цэцэрлэг, сургуулийн хэрэгцээ гарч ирдэг. Ингээд бид улсын төсвөөс бас нэг хэдэн төгрөгийн хөрөнгө оруулалт аймаг дээрээ зарлуулъя. Улаанбаатар хотод биш. Аймаг дээр байж байгаа аж ахуйн нэгжүүд нь бас нэг барилга бариад хэдэн төгрөг орлоготой болог гэдэг. Гэтэл эргээд нэг хүниймсэг сэтгэлээр хандаад энэ улсын төсөв ажилд гай болсон нэг хэдэн компаниудыг хар жагсаалтад оруулж өгөөч. 
Манай аймаг дээр бол байгаа. Төсөв тендер авдаг. Ажлаа хийдэггүй. Ялагдангуутаа эргээд шүүхдэлцээд шүүх дээр маргаан үүсчихээр нөгөө ажил нь зогсчихдог гэх зэрэг одоо энэ нэг төсвийн сахилга баттай холбоотой асуудал, ажлуудыг ер нь яаж цэгцлэх бодолтой байгаа юм. О.Хуягцогт дарга аа. Та үүнийг надад яг тодорхой хариулаад өгөөч. Нэгдүгээр асуулт. 
Хоёрдугаар асуулт. Л.Энх-Амгалан сайд аа, энэ сургууль, цэцэрлэгүүд аймаг, орон нутаг дээр одоо нийслэлээс хол байгаатай холбоотой гэдэг юм уу. Зарим аймгийн төвөөс алслагдсан зарим сумдуудын сургууль, цэцэрлэгийн энэ хатуу зөөлөн эдлэлүүд ширээ партны асуудлууд гэж очихоор бас нээрээ нүд халтирмаар юмнууд байх юм. Одоо мэдээжийн хэрэг төсөв мөнгөтэй л холбоотой асуудал. Гэхдээ тэр хүүхдүүд маань бас нэг зөвхөн Улаанбаатарт ирээд байдаг ч юм уу, нэг аятайхан өнгөтэй өөдтэй сургууль, цэцэрлэгийн орчинд байх ёстой юм шиг л. Нөгөө хөдөө орон нутгийн хүүхдүүдийг үнэхээр бас хэцүү байна. Энэ багш нарын компьютерын хэрэгслийн хангамжийн асуудлууд. Мэдээжийн хэрэг танай яаман дээр төсөв янз бүрийн асуудлууд байдаг байх. Гэхдээ л одоо бас л тэнд энэ улсын аль ч өнцөг буланд сурч байсан ч гэсэн бас нэг сурч байгаа орчин, амьдарч байгаа орчин нь аятайхан байх ёстой гэсэн үүднээс энэ сургууль, цэцэрлэгийн анги танхим, ширээ сандал, хатуу зөөлөн эдлэлүүд. 
Сая хэллээ. Манай энэ хүнсний асуудал гэсэн байх аа. Үдийн цайны газруудын тоног төхөөрөмжүүдийн шинэчлэлийн асуудлууд гэх зэрэг маш олон тулгамдсан асуудлууд байгаа. Одоо ингээд удахгүй улсын төсөв хэлэлцэж ер нь хэдүүлээ нийлж байгаад ч болтугай зарим нэг үнэхээр шаардлага хангахаа байчихсан сургууль, цэцэрлэгийн орчин хатуу, зөөлөн эдлэлийн хэрэгслүүдийн, багш нарын компьютерын хангамжийн асуудал энэ тэрийг бас нийлээд…/минут дуусав/

Г.Дамдинням: Т.Аубакир гишүүнд 1 минут өгье.

Т.Аубакир: Гэх зэрэг энэ сургууль, цэцэрлэгийн бас нэг эдлэл, эд хогшилтой холбоотой асуудлуудыг ямар байдлаар шийдэх бодолтой байгаа юм? Л.Энх-Амгалан сайд аа.

Яах вэ, Боловсролын яамны хувьд бол манай аймгийг бол маш сайн мэдэж байгаа. Олон удаа очиж ажилласан. Талархаж байгаа. Мөн энэ Ховд их сургуулийн харьяа байсан сургуулийг МУБИС-ийн харьяа болгосон. Түүнд бас энэ багш, сурагчдын нэрийн өмнөөс талархсанаа илэрхийлье. Бас нэг алслагдсан аймаг ч гэсэн бас нэг сургууль нь өөдтэй явчих бололцоо бүрдэж байгаа юм. Бас талархлаа илэрхийлье. 
Энэ Биеийн тамир, спортын улсын хорооны дарга гэж хүн ер нь байгаа юу? Дарга аа. Нэг даргыгаа нэг харчих юмсан юм. Сүүлд солигдсон гэж сонссон. Манай Байнгын хорооны харьяа. Мөн спорттой холбоотой асуудлууд бас яримаар байна. Дараагийн хурал дээр гэгээн дүрийн нэг харуулаач дарга аа.

Г.Дамдинням: Л.Энх-Амгалан сайд хариулт хэлье. 

Л.Энх-Амгалан: Т.Аубакир гишүүний асуултад хариулъя. 
Үнэхээр энэ худалдан авалт гэдэг асуудал бол энэ олон жил бугширсан асуудал байгаа юм аа. Энэ тэгээд ямар сайндаа бид тендерийг яам зарлахаа болиод энэ тендерийн худалдан авах агентлаг руу бүрэн шилжүүлсэн. Тэгээд ч ингээд энэ дээр нэг тодорхой бас өөрчлөлтүүд орж чадахгүй байна. Ахиц дэвшлүүд орж чадахгүй байна. 
Ерөнхийдөө ингээд нэг ийм тендер авч мэргэшсэн гэдэг юм уу цүнхний компаниуд олон байдаг. Үүнээс үүсэлтэй олон жил. Сүхбаатар аймаг дээр ч байгаа, Баян-Өлгий аймаг дээр 5, 6 жил үүсчихсэн ийм объектууд сэглээд хаячихдаг нэг ийм компаниуд байгаа юм. Үүнийг ямар ч байсан бид 5 компанийг ямар ч байсан хар жагсаалтад оруулж зарласан байгаа. Тэгээд цаашдаа манай боловсролын салбарын тендерт оролцохгүй гэсэн үг. 
Ер нь яах вэ, хэд хэдэн өөрчлөлтүүд бас хийх гэж оролдож байгаа. Сая нөгөө бид нарын Их Хурал дээр баталсан тендерийн хууль дээр ч тодорхой зохицуулалтууд орсон. Нэг. 
Хоёрт, нөгөө тендерт бас нэг тодорхой орж байгаа компаниуд дээр босго тавих. Хамгийн наад зах нь гэхэд л боловсон хүчнийхэн тэр судалгаанууд дээр нь лавлагаанууд авдаг болох яг бодитойгоор тэр инженер, техникийн ажилтнууд нь байдаг юм байна уу, үгүй юу гэдэг лавлагаа авдаг болдог. 
Ингээд нөгөө өмнө нь нэг тендерт ялагдахаар бие биеийгээ маргаан гаргаад шүүхдээд ингээд нэг хоёр гурван жил болдог байсан бол тодорхой маргаан үүссэн тохиолдолд тэр нь хууль бус байх юм бол тэр нөгөө барьцаанд тавьсан мөнгө нь хураагддаг гэх мэтчилэнгээр энэ жилийн бас энэ тендерийн хуулийн шинэ өөрчлөлтөөр бол жаахан давуу талууд гарах ийм нөхцөл байдлууд бас үүсэж байна. 

Баян-Өлгий аймаг бол их хүнд юм байна лээ шүү дээ. Баян-Өлгий аймаг бол үндсэндээ яг үнэндээ бол тэр иргэдийн Төлөөлөгчдийн Хуралд байгаа хэдэн нөхдүүд л тендерээ хувааж авдаг юм байна лээ шүү дээ. Хатуухан хэлэхэд. Тийм нөхцөл байдлаас л үүсэж байгаа учраас. 
Ер нь цаашдаа тэгээд энэ Баян-Өлгий дээр ийм асуудлууд үүсэхийг цаашдаа зогсоох ганц арга бол ерөөсөө л энэ тендерийн худалдан авах агентлаг дээрээ зарлаж байдаг нэг ийм л тогцолцоо хийхгүй бол Баян-Өлгий аймаг дээр эрх шилжүүлэхэд хөрөнгө оруулалтын хамгийн муу гүйцэтгэл гардаг ийм аймаг юм билээ. 
Хоёрт нь, тэр хатуу зөөлөн эдлэлтэй холбоотой, компьютертэй холбоотой энэ хангамжийн асуудалтай холбоотой зүйлүүд байна. Энэ дээр ямар ч байсан бид сургуулийн өмнөх боловсролын түвшинд цэцэрлэгийн бид хувьсах зардлыг өөрчилж байгаагийн гол шалтгаан бол энэ тоглоом, хатуу зөөлөн эдлэл, өөрсдийнхөө тэр зардлаар, хувьсах зардлаараа одоо ингээд авчихдаг энэ зохицуулалтуудыг бас хийж байгаа. 
Цэцэрлэг дээр 3-аас 4 сая төгрөгийн ийм боломж гарах юм байна лээ. Тэгээд үүгээрээ хийгээд явчих болов уу гэж бодож байна. Мэдээж сургуулийн дотуур байрны асуудлууд, ингээд тэр тоног төхөөрөмжийн асуудлуудыг бол бид үе шаттай л шийдэхгүй бол эргээд яг нөгөө хөнжлийнхөө хэргээр хөлөө жийнэ гэдэг шиг төсөвт тавьсан мөнгө чинь их бага болчхоод байгаа шүү дээ. 
Одоо ер нь улсын төсөвт төвлөрсөн төсөв дээр чинь ер нь хөрөнгө юуны тоног төхөөрөмжийн мөнгүүд тавигдахаа больсон шүү дээ. Та мэдэж байгаа. Тийм ээ. Ихэнх нь дандаа чиг үүргүүд нь орон нутаг руугаа шилжиж байгаа учраас орон нутгийн төсөвтэй холбоотой ийм асуудлууд байна. 
Ер нь тэгээд цаашаа энэ хатуу зөөлөн эдлэл, энэ бүх юмнууд чинь яг орон нутаг өөрөө хариуцаж төсвийн эх үүсвэрийг нь шийддэг энэ тогтолцоонд бас шилжиж байгаа гэдгийг хэлье. 
Тэр Баян-Өлгийн яг тэр тухайлсан объектуудтай холбоотой, гүйцэтгэлтэй холбоотой юунууд дээр манайхан тодруулгууд хийчихэв үү. 
Г.Дамдинням: Боловсрол, шинжлэх ухааны яам. Хөрөнгө оруулалтын газрын дарга О.Хуягцогт. Ажлын хэсгийн 1 дүгээр микрофон. 

О.Хуягцогт: Т.Аубакир гишүүний асуултад хариулъя.

Баян-Өлгий аймагт 2022 онд хэрэгжиж байгаа төсвийн хууль дээр туссан нийтдээ 26 төсөл, арга хэмжээ байна. Үүнээс шилжих нь 18, шинээр эхлэх 8 төсөл, арга хэмжээ байна. Хуульд тусаагүй өмнөх онуудад хэрэгжиж байгаа боловч бас тодорхой асуудлуудтай 3 төсөл, арга хэмжээ байна. Ингээд нийтдээ 29 төсөл, арга хэмжээ байна. Эдгээр 29 төсөл, арга хэмжээнээс 2020 оноос өмнө хэрэгжиж байгаа буюу 2-оос дээш жил хэрэгжиж байгаа 21 төсөл, арга хэмжээ байна. Энэ 21 төсөл, арга хэмжээ нь нийт төсөвт өртөг нь 64.1 тэрбум төгрөг. Ирэх онд үнийн өсөлт, материалын үнийн өсөлт тооцуулах шаардлагатай гээд магадлалын нэгдсэн дүгнэлтээр баталгаажсан 20.8 тэрбум төгрөг байна. 
Энэ 21 төсөл, арга хэмжээг өмнөх 2018, 2019 онд хэрэгжсэн буюу 2020 оноос өмнө хэрэгжсэн 8 төсөл, арга хэмжээ байна. Энэ 8 төсөл, арга хэмжээг аваад үзвэл үнийн өсөлт ирэх онд нэмж тусгах шаардлагатай 1.5 тэрбум төгрөгийн асуудал яригдаж байгаа. Энэ 8 төсөл, арга хэмжээнээс 4 нь бол ашиглалтад орчихсон. Гэхдээ үнийн өсөлт 2021 оны гүйцэтгэл дээр үнийн өсөлт тооцуулж байгаа. 
Ашиглалтад ороогүй 4 төсөл, арга хэмжээний хувьд Уэнгэл сумын гурван 360 хүүхдийн суудалтай бага сургууль. Нийт гүйцэтгэл нь барилга угсралтын ажил нь 36 хувьтай. “Ган барс” гэдэг компани хэрэгжүүлж байна. Мөн Цэнгэл сумын дотуур байр. Энэ 100 хувийн гүйцэтгэлтэй. Үнийн өсөлт яригдаж байна. Өлгий сумын 640 суудалтай сургуулийн барилга 43 хувийн гүйцэтгэлтэй. Цэцэрлэгийн “Кошелек” гэдэг компани хэрэгжүүлж байна. Өлгий сумын 250 хүүхдийн ортой цэцэрлэг мөн 2019 онд хэрэгжсэн боловч 25 хувийн гүйцэтгэлтэй байна. Энэ бол “Мураф” гэж компани хэрэгжүүлж байна. 
Эдгээр компаниуд дээр барилгын ажлыг дуусгах ийм хяналтыг холбогдох байгууллагуудаас хийж байгаа. Тэгээд 2023 онд санхүүжих үнийн өсөлт тооцох ийм асуудлууд байгаа. Үүнийг нь бол бас төсөв дээр түрүүний Л.Энх-Амгалан сайдын тайлбарласан зарчмыг харгалзаж бид 2020 оноос өмнө хэрэгжиж байгаа. Гүйцэтгэл нь 60-аас дээш хувийн гүйцэтгэлтэй төсөл, арга хэмжээг 100 хувь хэрэгжүүлэх ийм зарчим барьж байгаа. 
Компаниудын хувьд бол гэрээний үүргээ удаа дараа зөрчсөн тохиолдолд яамнаас Сангийн яам руу хар жагсаалтад оруулах хүсэлтийг явуулдаг. 2020, 2021 онд 2 удаа явуулсан. Энэ жилийн хувьд бол нөгөө КОВИД-ын үед материалын үнийн өсөлтийн зөрүүгээс шалтгаалж ажил гүйцэтгэх явцад нөлөөлсөн. Мөн КОВИД-ын үед хөл хорио тогтоосны улмаас ажил хийгдэж чадаагүй гэдэг нийтлэг шалтгаанууд байгаа учраас бид шууд хар жагсаалтад оруулахад хүндрэлтэй. Гэхдээ 2022 оны гүйцэтгэл дээрээ бид шаардлагаа тавиад энэ үнийн өсөлттэй холбоотой асуудлыг Их Хурлаас өгсөн чиглэлийн дагуу эцэслэн шийдвэрлэсэн тохиолдолд ингээд гэрээний гүйцэтгэлийг хангуулах ийм арга хэмжээ авч байгаа. 
Мөн Засгийн газрын тогтоолоор 80-аас дээш хувийн гүйцэтгэлтэй төсөл, арга хэмжээг бол аль болохоор 2022-2023 оны хичээлийн жилд багтаах ийм арга хэмжээнүүд авч байна. 
Г.Дамдинням: Т.Аубакир гишүүн тодруулах юм байна. 
Т.Аубакир: Ирэх оны улсын төсөвт үндсэндээ манай Баян-Өлгий аймгаас нэг сургууль, цэцэрлэг дахиж шинээр барих хүсэлт миний зүгээс оруулахгүй гэж бодож байгаа. Яагаад гэхээр урьд өмнө нь дуусаагүй энэ чинь 60 гаруй тэрбум төгрөг улсын хөрөнгө мөнгө царцчихсан тэнд байж байгаа. Урьдах өмнөх ажлуудаа цэгцлээгүй байж дахиад шинэ хөрөнгө оруулалт суулгахгүй гэсэн байр суурьтай байгаа. 
Тийм учраас О.Хуягцогт дарга аа, манай дээр дуусаагүй, үнийн энэ төсөвт өртөг нэмүүлье энэ тэр гэсэн энэ бүх бололцоогоор нь хэдүүлээ нийлж байгаад нэгэнт танай салбарын асуудал учраас нийлж байгаад нэг аймаг дээр ч гэсэн дуусаагүй хөрөнгө оруулалтуудаа дуусгачихъя гэсэн байр суурьтай байгаа шүү. 
Тийм учраас та нар маань бас нэг яг Баян-Өлгий дээр нэг онцгойлон анхаарч үзээд төсөвт өртөг нэмүүлье гэсэн бол мэдээж хэрэг дүрэм журмынх нь дагуу магадлан энэ тэр юмаа хийлгээд оруулж ирсэн байх. Энэ жилийн хувьд бол дахиад шинэ объект нэмж тавихгүй учраас дуусаагүй объектуудаа цэгцлээд явчихъя. 
Үндсэндээ 26, 27 объект байгаад байна шүү дээ. Тийм ээ. Энэ чинь 60 гаруй тэрбум…/минут дуусав/

Г.Дамдинням: Т.Аубакир гишүүн санал хэллээ. Б.Жаргалмаа гишүүн.

Б.Жаргалмаа: Баярлалаа. Та бүхнийхээ өдрийн амгаланг айлтгая. 
Ерөнхийдөө асуудлууд маань бас давхацчихлаа. Ариун цэврийн байгууламжийн асуудал, сургууль, цэцэрлэгийн өргөтгөлийн асуудлыг шийдвэрлэгдсэн ч гэсэн зөөлөн хатуу эдлэлийн асуудлууд гэх мэт энэ олон асуудал. Хувийн цэцэрлэгийг зөвхөн хувьсах зардлаар дэмжихээс гадна.

Бид хуульдаа Л.Энх-Амгалан сайд аа, хувьсах зардлыг хоёр дахин нэмнэ ээ гэж заасан болохоос биш хувийн цэцэрлэгийн төлбөрөөс шалтгаалан гэсэн үг байгаа билүү. Тэр дээр та хариулт хэлээдэх. Тэгэхээр чинь бүх хувийн цэцэрлэгүүд чинь хувьсах зардлаа нэмж авах юм биш үү гэдэг асуулт байна. 
Энэ цэцэрлэгт хамрагдаж чадахгүй байгаа энэ хүүхдүүдийнхээ асуудлыг ер нь яаж шийдэх юм бэ? 2 настай хүүхдүүд 23 мянга 780 хүүхэд байна гэсэн ийм тоо байна л даа. Энэ хүүхдүүдийг бид яах вэ? 
Би бас өнгөрсөн өнгөрсөн чуулганаар бас ярьж байсан. Тийм ээ. Сурах бичгийн энэ жингийн асуудал. Энэ хүүхдийн биеийн өсөлтөд сөргөөр нөлөөлж байна. Энэ стандарт тогтоож болох уу гээд. Энэ стандартыг шинэчилж чадсан байгаа болов уу? Энэ жилийн сурах бичгийн нөгөөдөх хүнд жингийн байдал ямар хэмжээнд шийдвэрлэгдэж байгаа бол оо? Энэ дээр ямар нэгэн өөрчлөлтийг хийж чадсан болов уу, үгүй юу гэдэг нэг ийм асуулт байна. 
Байнгын хорооноос маань ажлын хэсэг гараад ажиллаж байгаа. Хөгжлийн бэрхшээлтэй хүүхдүүдийн сургууль, цэцэрлэгтэй холбоотой. Бид өнгөрсөн чуулганаар бас Баянзүрх дүүрэг дээр 10 дугаар цэцэрлэг болон 155 дугаар сургууль дээр очиж ажилласан. Ачаалал маш ихээр нэмэгдэж байгаа. Яг хөгжлийн бэрхшээлтэй хүүхдүүдийг сургууль, цэцэрлэгт хамруулах тал дээр нөгөө хүртээмжийн байдлыг нь нэмэгдүүлэх тал дээр, тэгш хүртээмжтэй сургах, тэгш хамруулан сургах энэ асуудал дээр ер нь яаж анхаарч байгаа вэ? Яг таны мэдээлэл дээр яг энэ асуудал яригдсангүй. 
Бид ийм хүүхдүүдээ сургууль, цэцэрлэгт хамруулах ёстой юу, үгүй юу гэдэг дээр бас та нэг тайлбар хэлээч. Өнгөрсөн хавар сургууль хичээл хаагдахад нөгөө улаан шугамын асуудлаас болоод маш олон хүүхдүүд бас сэтгэцийн болон ийм хүнд байдалд орсон. Тийм ээ. Дарамтад орсон. Одоо 10 дугаар ангидаа орж чадахгүй нь ээ гэдэг ийм байдал байсан. Сайдын тушаал байгаа боловчиг жишээ нь 23 дугаар сургууль, 1 дүгээр сургууль дээр улаан шугам татна гэдэг энэ байдлаас шалтгаалаад хүүхдүүд маш их стрессдсэн. Энэ байдал дээр яг эцэслэсэн одоо тийм ээ, шийдвэр, хариултыг та бас надад өгөөч ээ. Энэ бол зөвхөн би авах гээд байгаа юм биш. Олон нийт бас энэ дээр хариултыг хүсэж байгаа байх гэж бодож байна. Энэ хэдэн асуултад хариулт авчихаад дараагийнхаа асуултыг асууя. 
Г.Дамдинням: Л.Энх-Амгалан сайд хариулъя.

Л.Энх-Амгалан: Б.Жаргалмаа гишүүн. 
Нэгд нь, энэ хувьсах зардал бол саяын Улсын Их Хурлаар баталсан хувьсах зардал бол нөгөө ачаалал өндөртэй байгаа байрлал дээр үйл ажиллагаа явуулж байгаа хувийн цэцэрлэгүүд тухайн хамран сургах тойргийнхоо хүүхдүүдийг авах юм бол хувьсах зардлыг нь хоёр дахин үржүүлээд нэмж хоолны зардлыг нь өгнө гэдэг ийм зохицуулалттай л тогтоол гарсан. 
Тэгэхээр одоо юу гэдэг юм. Би түрүүн тайлбарлалаа шүү дээ. 350 мянга төгрөг хүртэлх төлбөртэй байгаа цэцэрлэгүүд бол төлбөрөө 350 мянган төгрөг авахгүйгээр ер нь бол ингээд яг энэ улсын санхүүжилтийг аваад нөгөө хувьсах зардлаа хоёр дахин үржүүлээд хоолны зардлаа авчихад бид нэмэлт мөнгө авахгүйгээр ингээд зохицуулалт хийж болох юм байна гэж харж байгаа юм байна лээ. Нөгөө өндөр төлбөртэй цэцэрлэгүүд бол угаасаа хүүхэд авах сонирхолгүй юм байна лээ. Угаасаа. Яагаад гэвэл өөрсдөө өндөр төлбөр авчихдаг учраас. 
Тэгэхээр ямар ч байсан бид яах вэ тэр цэцэрлэгүүдтэй ярьж байгаа нь хэрэв тэдний дээр тодорхой багтаамжууд байх юм бол Хан-Уул дүүрэг дээр гэдэг юм уу, Баянзүрх дүүрэг дээр яг асуудал гарсан гол гол дүүргүүд дээр тэд нарт багтамж байх юм бол бид тодорхой хамран сургах тойргийнх нь хүүхдүүдээ өгөөд тэр хүүхдүүд дээр нь бол бид нөгөө хувьсах зардлыг нь өгөх ийм л асуудлууд байгаа. Түүнээс биш өндөр төлбөртэй хүүхдүүд дээр нэмээд дахиад хувьсах зардлыг нь өгнө гэсэн ийм ойлголт байхгүй ээ гэж ойлгож болно. 
Тийм учраас одоо би их түрүүн хоёр гурван удаа тодотгож хэллээ. Энэ хувийн хэвшлийн цэцэрлэгүүдийг бид хувьсах зардлыг нь хоёр дахин үржүүлж байгаа. Хоолны мөнгийг нь өгсөнтэй холбогдуулж ийм зохицуулалтууд хийсэн учраас ийм эдийн засгийн хөшүүрэг хийсэн учраас өнөөдөр 198 байран дээр хувийн хэвшлийн цэцэрлэгт 10 мянга 272 хүүхдийг өмнөх жилээс нэмж авах бололцоо буюу түрүүний нөгөө 34 мянган хүүхдийг чинь 10 мянган нь энэ хувийн цэцэрлэг дээрээ ороод ирэх энэ боломжууд нь нээгдэж байгаа юм шүү. 
Сурах бичгийн хувьд бол яах вэ? Бид хийсэн, манай Боловсролын хүрээлэн дээр хийсэн сурах бичиг дээр хийсэн үнэлгээнүүд байгаа. Хүүхдийн нөгөө бие бялдартай холбоотой сурах бичгийн хүнд, цүнх хүнд байна гэдэг асуудал бол бас үнэхээрийн тийм байгаа юм байна лээ. 
Тэгэхээр яах вэ, энэ дээр бид сурах бичгийг нөгөө юугаар нь жилд хоёр удаа хуваагаад ингээд хийх ийм бололцоонууд бий. Гэхдээ эргээд энэ төсөв мөнгөний зардалтай холбоотой учраас үүнийг яг энэ намрын хичээлийн жил дээр бол ийм шийдэл хийж чадаагүй. Бид энэ намрын хичээлийн энэ сурах бичиг дээр ямар шийдэл барьсан бэ гэхээр нэгдүгээрт үнэ нэмэгдсэн учраас үнийн зохицуулалт хийж байж сурах бичгийг нэг хүрэлцээг нь өмнөх жилээс муутгахгүй байх юмсан гэдэг нэгдүгээрт ийм зохицуулалтууд хийсэн. 
Хоёрдугаарт, бид сурах бичиг, хөтөлбөр дээр үнэлгээ хийсэн учраас энэ агуулгын алдаанууд, сурах бичгийн агуулгын алдаанууд их байгаад байгаа юм. Багш нь хамгийн сүүлд хэвлэгдсэн алдаагүй сурах бичгээр заагаад байдаг. Хүүхдүүд нь нөгөө түрээсийн сурах бичиг явж байгаа учраас алдаатай сурах бичигтэй байгаад байдаг учраас энэ сурах бичгийн алдааг бид ийм залруулга маягаар, хавчуурга маягаар хийж засаж залруулж явъя гэсэн ийм энэ хичээлийн жилд бол бид энэ зүйлийг анхааръя гэж бодож байна. Цаашдаа бид 2024 он дээр энэ хөтөлбөрийн шинэчлэл хийх учраас энэ сурах бичиг дээр байгаа агуулгын алдаануудаа засаад залруулаад явчих ийм бололцоонууд нь байгаа болов уу гэж харж байна. 
Нэг ч сургууль улаан шугам татаагүй. Үүнийг хариуцлагатайгаар хэлье. Энэ бол хавар худлаа нэг тийм хэсэг нэг ийм, сошиалаар нэг ийм юмнууд гарсан. Ийм юм бол байхгүй. Энэ хариуцлагатайгаар хэлье. 
ЭЕШ-ийн шалгалтыг бид жилд хоёр удаа авдаг энэ тогтолцоонд шилжиж байна. Энэ жил сая ЭЕШ-ийн шалгалт өгсөн. ЭЕШ-ийн шалгалтдаа өндөр оноо авч чадаагүй хүүхдүүдийг 12 сард бид дахиад эсийн шалгалт өгөх энэ боломжуудыг бас нээж ажиллана. Ийм боломжууд бас бүрдсэн гэдгийг хэлье. 
Тэгш хамран сургахтай холбоотой асуудлууд дээр бол манай яамны, ер нь боловсролын гол зорилго чинь ерөөсөө энэ тэгш хамран сурах л болчхоод байна шүү дээ. Тийм ээ. Тэгш хамран сурах гэдгийг зөвхөн хөгжлийн бэрхшээлтэй хүүхэд гэдэг хүрээнд харж болохгүй юм байна лээ. Тийм ээ. Хүүхэд бүрийн сурах хэрэгцээ өөр өөр байдаг учраас энэ хүрээнд нь хамарч хүүхдийнх нь тэр сурах хэрэгцээнд нь тохирсон танхимын болон танхимын бус…/минут дуусав/

Г.Дамдинням: Б.Жаргалмаа гишүүн тодруулъя.

Б.Жаргалмаа: Баярлалаа. Ер нь аливаа төсвийг бид нэг амсуулах төдий ингээд яваад байхаар ингээд жилээс жилд төсөв нь нэмэгдээд байдаг нэг ийм технологи байна. Уг нь төсөв дээрээ бүгдээрээ нэгэнт тавьж өгсөн бол төсвийг нь гүйцэд тавиад өгчихдөг бол дараа жилдээ нөгөөдөх барилгын магадлалаараа дахиад л үнэ нэмэгдэж орж ирэхгүй байх энэ боломжийг нь нээгээд өгөх болов уу гэж хараад байгаа юм. Жишээ нь, манай 37 дугаар хороон дээр нэг хувийн цэцэрлэг өнгөрсөн жил 4.8 байсан. Энэ жил 5.6 болчихсон байх жишээтэй. Уг нь ингэмээргүй байгаа юм. 
Нөгөөтээгүүр улсын комиссын ажлыг бас жоохон идэвхжүүлэхгүй бол. Уг нь манай тойрог дээр хэд хэдэн сургууль, цэцэрлэг улсын комисст хүлээлгэж өгөх гээд байгаа боловч улсын комисс нь ажилладаггүй юм уу, эсвэл компанитайгаа тийм ээ, асуудал нь шийдэгдэхгүй удаад байдаг юм уу. Ингээд л 09 сарын 01-нд орж чадахгүй байна. Жишээ нь, Х.Нямбаатар сайд бид хоёр хамтраад 158 дугаар цэцэрлэгийн өргөтгөлийг барьж байгаа. 200 хүүхдээр өргөтгөж байгаа. Ингээд өргөтгөлөө баригдаад барилгаа бариад дуусангуут дахиад л нөгөө хатуу зөөлөн эдлэлийн асуудал дээр. Уг нь өнгөрсөн жил төсөв яригдаж байхад яг энэ сургууль, цэцэрлэгийн хөрөнгө оруулалтын асуудлыг…/минут дуусав/

Г.Дамдинням: Л.Энх-Амгалан сайд хариулъя. 

Л.Энх-Амгалан: Бид энэ жил цэцэрлэгийн хүртээмжийг нэмэгдүүлэх ийм Их Хурлын тогтоол, Засгийн газрын тогтоол хэрэгжүүлж байгаа учраас энэ хүрээнд ерөнхийдээ бид бүх дүүргүүдээр явж их сайн ажилласан. Би өөрөө явж ажилласан. Бараг Сонгинохайрхан дүүрэг дээр 2 ч удаа очсон. Баянзүрх дүүрэг дээр 3 ч удаа очсон. 
Одоо бол үндсэндээ би энэ тойргийнхоо хороодыг ч хүртэл маш их төсөөлөлтэй болсон. 
Тэгэхээр энэ улсын комисст өгөх гэж байгаа энэ дуусчихсан байгаа цэцэрлэгүүд, сургуулиуд дээр бид бас тусгайлсан ажлын хэсэг гаргаад хотын захирагчтай хамтарсан ажлын хэсэг гаргаад үүнийг түргэвчилсэн журмаар, хялбаршуулсан маягаар улсын комисс хүлээж авах бас ийм зохицуулалтуудыг хийж байгаа. Яг энд зориулаад Барилга, хот байгуулалтын сайд бид нарын хамтарсан түр журам бас гарсан байгаа. Түр журам. Ингээд уялдуулаад үүнтэйгээ уялдуулаад ер нь 80-аас дээш хувийн гүйцэтгэлтэй, 90-ээс дээш хувийн гүйцэтгэлтэй энэ объектуудаа нэлээн шахъя гэдэг энэ чиглэлээр бид арга хэмжээ авсан учраас сая энэ Засгийн газарт оруулж энэ шаардлагатай байгаа, гүйцэтгэл сайтай байгаа объект дээр гүйцэтгэл муутай байгаа обьектуудын мөнгийг шилжүүлж…/минут дуусав/

Г.Дамдинням: Ц.Мөнхцэцэг гишүүн. 

Ц.Мөнхцэцэг: Тэгээд хичээлийн шинэ жилийн бэлтгэлтэй холбогдуулан яамны сайдад болон бас холбогдох албан тушаалд хоёр асуулт байна. 
Тэгэхээр өнгөрсөн хичээлийн жилд манай Л.Энх-Амгалан сайд манлайлан манай Боловсролын ерөнхий газартай хамтран миний бие сургуулийн орчин дахь үе тэнгийн дээрэлхэх хүчирхийллийн эсрэг бас тодорхой ажлуудыг хийгээд багш нар, сурагчид, мэргэжлийн сургалт үйлдвэрийн төвийн оюутнууд гээд бараг бүх шатандаа л хүмүүсийн санал хэлэлцүүлгүүд хийсэн. 
Ер нь Монголын боловсролын аль ч түвшинд тийм дээрэлхэлт их байна. Хүчирхийлэл их байдаг юм байна. Хүүхдүүдийн хооронд. Орлого шилжин ирсэн. Эсвэл хөгжлийн бэрхшээлтэй гэдэг юм уу их олон янз байдлаас үүдэлтэйгээр ялгаварлал их байна. 
Тэгээд өнгөрсөн жилүүдийн хэлэлцүүлэг, эдгээрийн үр дүнд энэ хичээлийн жил яг энэ үе тэнгийн дээрэлхэлт, хүчирхийллийн эсрэг сургуулийн орчин дахь ямар ийм дүрэм журмын шинэ арга хэмжээ авч байгаа вэ? Бид нарын намрын чуулганаар боловсролын хуулиуд маань үргэлжлэн хэлэлцэгдээд явна. Энэ тал дээр манай Байнгын хорооны гишүүд бас тодорхой энэ дээрэлхэлтийн эсрэг хуулийн заалтуудыг боловсруулж байгаа. Энэ дээр яам болон Боловсролын ерөнхий газар ямар шинэ журам дүрэм авч хэрэгжүүлж байна. 
Ер нь бид нарын өнгөрсөн жилийн судалгаанаас ингээд харахад бол олон улсын түвшинд нэлээд томоохон арга хэмжээ өргөн хүрээтэй, бүр хууль гаргасан орнууд ч тусгайлан байдаг юм байна. Дээрэлхэлтээс урьдчилан сэргийлэх, дээрэлхэлтэд өртсөн сурагч болгон тухайн дээрэлхэлт хийж байгаа хүүхдийг тусгаарлах, сэтгэл зүйн зөвлөгөө өгөх зэрэг их олон түвшний ажлууд байна. Эцэг эх, багш сурагчдын зөвлөл ажилладаг. Энэ тал дээр ямар ажил хийж байгаа вэ гэж. 
Хоёрдугаарт, нь сүүлийн өдрүүдэд энэ нийгмийн сүлжээнд эцэг, эхчүүдийн дунд энэ сурагчийн дүрэмт хувцасны асуудлаар ихээхэн маргаан мэтгэлцээн өрнөж байна. Сайд маань нэг ийм хоёрдмол утгатай мэдээлэл хийж байсан уу, үгүй юу? Зарим эцэг, эхчүүд ангийн групп дээр сайд дүрэмт хувцас өмсөх хэрэггүй гэчихсэн гээд. Чөлөөт хувцсаа өмсье гэсэн юмнууд их явж байна. Зүгээр миний хувьд их, дээд сургууль 20 гаруй жил багшилсэн. Тэгээд сурган, сэтгэл зүйн онол, практик судалгаан дээр нэлээд үзсэн хүний хувьд бол дүрэмт хувцас өмсөх нь сурагчийн хувьд сэтгэл зүйн болон хичээл бэлтгэх, дээр нь сургуулийн орчин дахь ялгаварлал, орлогын болон бусад ялгаатай байдлыг арилгадаг их эерэг зүйл гэдэг ийм байр суурьтай байдаг. 
Тэгэхээр яг энэ дүрэмт хувцасны талаар яам яг ямар байр суурь бариад байгаа юм бэ? Манай эцэг, эхчүүдийн дунд ихээхэн шүүмжлэл байна. Дүрэмт хувцасны чанар хангалтгүй, стандартын бус, амархан үрчийдэг, бөөсөрдөг материалтай. Сурагчийн биед эвтэйхэн бус зэрэг. Тэгээд энэ тал дээр яамны бодлыг тодорхой хэлж өгөөч. Яг өнөөдөр энэ тал дээр олон хүн над руу хандаж, мөн би бас байр суурь тодорхой илэрхийлсэн байгаа. 
Г.Дамдинням: Л.Энх-Амгалан сайд харуулъя. 
Л.Энх-Амгалан: Ц.Мөнхцэцэг гишүүн маань бас өнгөрсөн жилээс Улсын Их Хурлын гишүүний улс төрчийн манлайлал үзүүлж энэ сургуулийн дээрэлхэлтийн асуудлыг бас олон нийтийн анхааралд хандуулах чиглэл рүү бас нэлээн онцгойлон анхаарал хандуулж манлайлал үзүүлж ажиллаж байгаад туйлын их талархаж байгаа. Яамтайгаа хамтарч бид олон арга хэмжээнүүдийг бас зохион байгуулсан нь тодорхой үр дүн хүрч байна. 
Тэгээд энэ жил бид нарын энэ хичээлийн шинэ жилийн нэг онцлог бол энэ ёс зүйн жил болгож зарласан байж байгаа. Ямар ч байсан үе тэнгийн дээрэлхэх тийм сургуулийн орчны дээрэлхэлт дээр эцэг эхчүүд ер нь үе тэнгийнхний дээрэлхэлт гэдгийг юу гэж ойлгодог юм. Хүүхдүүд юу гэж ойлгох ёстой юм, баг сурган хүмүүжүүлэгч, асран хамгаалагч нар юу гэж ойлгох ёстой юм гэдэг дээр ойлголтын ямар ч байсан соён гэгээрлийн ажлууд бас нэлээн хийгдсэн. Энэ бол үнэхээр далд бас нэг ийм айхтар бид нарын мэдэгддэггүй нэг ийм гэмт хэргийн ертөнц байгаа юм байна шүү. Хүүхдийн эрх зөрчигдөж байгаа ийм хар нүх байгаа юм байна шүү гэдэг дээр нэлээн ойлголтууд авч, энэ дээр болгоомжилдог болсон. Сайн сайн хандлагууд манай Өвөрхангайн сургуулиудаас авхуулаад байна. 
Тэгээд энэ жил бид энэ сургуулиуд дээр нь тухайлсан самбаруудыг бас ажиллуулж эхлүүлье гэж бодож байна. Фэйсбүүктэй хамтарч бид энэ цахим халдлага, цахим энэ дээрэлхэлтийн асуудал дээр мянга орчим багш нарын бэлтгэлүүдийг багш нарыг бэлдэж эхэллээ. Бэлдсэн. Энэ шинэ хичээлийн жилээс багш нар маань энэ цахим халдлага, үе тэнгийн дээрэлхэлтийн талаар хүүхдэдээ зөв ойлголт өгөх энэ асуудлууд бас хийгдэж явна гэж бодож байна. 
Өнгөрсөн жилээс бид энэ сургууль дээр сэтгэл зүйч нар ажиллуулж эхэлсэн шүү дээ. Тийм ээ. Энэ их үр дүнгээ өгч байгаа. Тэгээд цаашдаа бид энэ төрийн өмчийн 650 сургуульдаа сэтгүүл зүйч нар ажиллуулъя гэж бодож байна. 
Ер нь сургууль дээр байгаа нийгмийн ажилтан, сэтгэл зүйч, эмч, хоол зүйч гээд ингээд эд нарыг яг нэг баг болгож энэ хүүхдийн эрх зөрчигдөж байгаа асуудлууд, үе тэнгийн дээрэлхэлтийн асуудлууд, тодорхой бүтэц хийж ингэж ажиллах юм бол тодорхой үр дүн гарах юм байна гэсэн ийм ойлголттой байгаа. 
Сургуулийн дүрмийг ерөнхийдөө яг ингээд ийм нөгөө консул гэж ярьдаг шүү дээ. Сургуулийн консул гэж ярьдаг. Таны гаргасан санал санаачилгын дагуу бид сургууль бүр дээр ингээд энэ консул ажиллуулах ингээд ийм үлгэрчилсэн дүрэм гэх юм уу. Ийм дүрмүүдийг бас хийж хэрэгжүүлж энэ шинэ хичээлийн жилээс ажиллуулж эхэлнэ. Хамгийн гол нь ажилладаг ийм дүрэм байгаасай л гэж бодож байна. 
Тийм учраас эцэг эхчүүд, асран хамгаалагч нар тэгээд энэ нийгмийн сүлжээнд идэвхтэй байдаг хүмүүсийг бид бас татан оролцуулж бас нийгмийн анхаарлыг энэ чиглэл рүү хандуулж байгаа гэдгээ хэлье. 
Хоёрт нь, дүрэмт хувцастай холбоотой хоёрдмол мэдэгдэл гэж. Би хувцастай холбоотой мэдэгдэл. Сайд хүн ч одоо нэг их дүрэмт хувцастай холбоотой мэдэгдэл хийх нь ч зохимжгүй болов уу гэж бодож байна. 
Ер нь энэ дүрэмт хувцсанд чинь яамны оролцоо гэж байхгүй шүү дээ. Төрөөс нэг ч төгрөг гаргадаггүй. Энэ хувийн хэвшлийн зохицуулалтаараа явуулдаг. Ер нь энэ дүрэмт хувцастай байх ёстой. Энэ тэгээд яах вэ энэ КОВИД-ын жилд өрхийн орлого буурсан учраас заавал ч үгүй хичээлийн шинэ жил гэхдээ цоо шинэ дүрэмт хувцас өмс гэдэг ийм зүйлүүд их хүндрэлтэй тусаад байна гэдэг зүйлүүд эцэг, эхчүүдийн дундаас гарсан учраас заавал шинэ дүрэмт хувцас өмсөх шаардлагагүй гэдэг ийм зохицуулалтыг хийсэн. 
Тэгээд ер нь бол энэ дүрэмт хувцас дээр манайх судалгаа хийгээд үзэхээр бүтнээрээ одоо энэ комоор нь авах тийм ээ, яг хүрэм, өмд, цамц зангиа гээд ингээд авахаар их үнэтэй болдог юм байна лээ. Комоор нь. Одоо бага ангийнх гэхэд эмэгтэй нь 116 мянга, эрэгтэйн 172 мянга. Дунд анги гэхэд эмэгтэй нь 194 мянга, эрэгтэй нь 198 мянга, ахлах анги эмэгтэй нь 213 мянга, эрэгтэй нь 232 мянга.

Тэгэхээр заавал ч үгүй ингэж ийм бүтнээр нь комоор нь авах хэрэггүй. Шаардлагатай байгаа өмдөө гэдэг юм уу, цамцаа гэдэг юм уу ингээд шинэчлээд явах нь зүйтэй болов уу гэсэн ийм л эдийн засагт үүсчихсэн нөхцөл байдалтай уялдуулсан зохицуулалт хийх нь зүйтэй. Уян хатан зохицуулбал яасан юм бэ гэж. 
Ер нь тэгэхдээ нэг зүйлийг хатуухан хэлэхэд хүүхдийн мөнгөө л хүүхдэд нь зарцуулах ёстой шүү дээ. Тийм ээ. Сард 100 мянган төгрөг аваад жилд сая 200 мянган төгрөг авч байгаа…/минут дуусав/

Г.Дамдинням: Ц.Мөнхцэцэг гишүүн.

Ц.Мөнхцэцэг: Тэгэхээр ер нь бол яам тэгш хамран суралцах, хүүхэд бүрд хүртээмжтэй, чанартай боловсрол олгох гэдэг энэ боловсролын үндсэн зорилгынхоо дагуу дүрэмт хувцас өмсөнө гэдэг нь зөв гэдэг байр суурьтай байгаа юм байна гэж ойлголоо. 

Зүгээр сайдын тэр заавал шинэ дүрэм өмсөх албагүй гэдэг үгийг эцэг, эхчүүд маань олон нийтийн дунд ер нь дүрэмт хувцас өмсөх албагүй гээд ойлгочихсон байгаа юм байна лээ шүү. Тухайлбал, миний хувьд 5, 6 дугаар ангийн хоёр хүүхэдтэй. Манай ангийн хүүхдүүд эцгийн группүүд дээр яг ийм асуудал зөндөө гарсан байгаа юм. Сайд дүрэмт хувцас өмсөх шаардлагагүй гэж хэлсэн гэх мэтээр. 
Тэгэхээр ер нь бол энэ Монголын боловсрол тэгш хүртээмжтэй, эцэг эхийн орлого, хүүхэд хаана амьдарч байгаагаас үл хамаараад хүртээмжтэй байх учраас ер нь чанартай боловсрол гэдэг утгаараа. Тэгээд хүүхдийн сурах орчинд сэтгэл зүйг бэлддэг гэдэг утгаараа дүрэмт хувцас өмсөх ёстой гэдэг дээр бас ингээд тодорхой байр сууриа илэрхийлээд явах нь зөв байх. Яамны хувьд. Баярлалаа.

Г.Дамдинням: Ц.Мөнхцэцэг гишүүн бас үнэтэй санал хэллээ. Ер нь яах вэ, хүмүүсийн амьжиргааны. Яах вэ, хоёр төрлийн л байр суурь яваад байгаа юм. Тийм ээ. 

Нэгдүгээрт, одоо бид чинь төрийн ордондоо хүртэл бас нэг хувцсаар ялгаварлахгүй байх чиглэлээр байя гээд тогтоолын төсөл өргөн бариад ингээд хүмүүс оруулаад. Өөрөөр хэлбэл бас нэг ийм чөлөөт нийгмийн илэрхийлэл байх ёстой гэдэг утгаар нь яваад байгаа юм. 
Нөгөө талдаа бас энэ сургууль, цэцэрлэг энэ байгууллагууд дээр, ялангуяа хүүхдийн орчинд бол ялгаварлал гараад байдаг учраас бас жигдлэх ёстой гэсэн нэг ийм байр суурь байгаа. Тэгээд яам маань судалж байгаад шийдвэр гаргаад л явах ёстой байх. Тийм ээ.

Надад нэг хэдэн асуулт байна. Өнгөрсөн жил бид Засгийн газрын тухай хуульд өөрчлөлт оруулаад бүтцэд нь өөрчлөлт оруулаад энэ мэргэжлийн боловсролын салбарыг яамандаа авсан. Халамжийн яаманд 10 жил яваад энэ боловсролын тогтолцоо биш бүр халамжийн тогтолцоо болоод хувирчихсан байсан. 
Тэгээд энэ салбар маань яамандаа ирээд бүтэн ирсэн үү? Одоо ингээд байдлыг нь ингээд харахаар түр сургалтууд, боловсролтой холбоотой дахин сургалтууд, энэ мэргэжлийн боловсролтой холбоотой бүтэц нь энэ Хөдөлмөрийн яамандаа энэ халамжийн амандаа үлдчихсэн юм шиг байгаа юм. Энэ үлдээх сонирхол бол асар их байгаад байгаа юм. Тэнд. Эндээс бас зөв буруу аргаар ашиг хүртдэг хүмүүс бас байх шиг байгаа юм. Ний нуугүй хэлэхэд. 
Тэгэхээр энэ дээр Л.Энх-Амгалан сайд. Одоо ялангуяа ингээд энэ бас Үндсэн хуулийн өөрчлөлттэй уялдаж засаг төрийн бүтэцтэй холбоотой асуудлууд яригдах үед та энэ салбараа тэр чигт нь бүтэн авах чиглэлээр анхаарч ажиллаж байгаа юм байна уу? Нэг.

Хоёрдугаарт, энэ салбар манай Боловсролын яаманд ирсний дараа та бүхэн энэ суралцагчдынх нь тоог тулгаж байна гээд нэг хэсэг явсан даа. Эцэслэсэн үү? Хөдөлмөрийн яам энэ халамжийн яам нэг тоотой. Боловсролын яам нэг тоотой. Статистикийн хороо нэг тоотой ингээд зөрөөд байдаг. Энэ нь өөрөө цаанаа нөгөө сар болгон өгдөг 200 мянгатай холбоотой ийм будилаан байна гэсэн ийм яригдаад байсан. Энэ асуудал ер нь ямар шатандаа яваа вэ? Энэ дээр асуулт байна. 
Дараачийн асуулт. Гурав дахь асуулт. Хүүхдийн хоол хүнстэй холбоотой асуудлыг бид бүгдээрээ ярьж байна. Хүүхдийн хоол хүнстэй холбоотой асуудал дээр өнгөрсөн хавар ЮНИСЕФ-ийнхэн орж ирж бас мэдээлэл танилцуулсан. 
Тэгээд их сэтгэл эмзэглүүлсэн гэх үү, одоо аюулын дохио асаасан тоо баримт гарч ирж байна лээ. Ази тив, ялангуяа энэ дэлхийд Ази тив хүүхдийн таргалалтаар, ялангуяа эрэгтэй хүүхдийн таргалалтаар дэлхийд номер нэг болж байна. Асар хурдацтай өсөж байна. Түүн дотроо Монгол Улс тэргүүлж байна. Эрэгтэй, эмэгтэй хүүхдүүдийн таргалалтаар. Тэгээд энэ бол аюулын дохио болж байна. Тэгээд үүнтэй холбоотой хууль эрх зүйн орчныг бүрдүүлэх хэрэгтэй байна. Нэгдүгээрт. Энэ хууль тогтоогчдын асуудал. Ялангуяа Засгийн газар энэ дээр нэлээн анхаарч ажиллах ёстой байх. Олон нийтийг бас соён гэгээрүүлэх, энэ чиглэлээр мэдээлэл өгөх ажлыг нэлээн анхаарах ёстой байх. Энэ дээр ер нь юу хийгдэж байна? 
Хоёрдугаар асуудал бол энэ хоол тэжээлийн энэ мэдлэг мэдээллийг энэ сургууль орчны байгууллагуудад ер нь яаж өгч байна? Энэ калортой холбоотой. Олны дунд ба энэ түргэн хоол гэж ярьдаг даа. Зарим сургуулиудад энэ өгч байгаа хоолнууд яг л тэр түргэн хоол яваад байгаа байхгүй юу. 
Тэгэхээр энэний стандарт нормтой холбоотой юм Та нар яаж хийж байна? Калорийг нь хараад л явуулж байгаа байх. Гэхдээ тэр хоолны чинь бүтцээ бас та нар энэ эрүүл хооллолтынхоо тал дээр анхаарч байгаа юм байгаа юу? Энэ дээр нэг тодорхой хариулт авчихмаар байна. 
Дараачийн асуудал. Дөрөвдүгээр асуудал. Гурав. Мэргэжлийн боловсролтой хоёр асуултаар асуучихсан байна. Дараачийн асуудал энэ хүүхдүүдийн цэцэрлэг, сургуулийг авахтай холбоотой асуудал намар яг ид өрнөж байна. Тэгээд яг энэ өрнөө явж байгаа үед энэ хамран сурах тойрогтойгоор уялдуулж хүүхдүүдийг авна гэхээр энэ залуу гэр бүлүүд хөөрхий өмнө бас өөрийн гэсэн орон байр байхгүй. Түрээсийн орон байранд амьдарцгааж байна. Залуу гэр бүлүүдийн хүүхдүүд, ялангуяа энэ түрээсийн орон байраар амьдарч байгаа ард иргэдийн хүүхдүүдийг та нар энэ хамран сурах тойргийг нь яаж шийдэж байгаа юм бэ? Бэрхшээлтэй асуудал энэ дээр их гарч байгаа. Маш их өргөдөл гомдол яригддаг. 
Тэгэхээр энэ дээр та нар ямар шийдэл гаргаж байна? Үүнийг бас нэг олон нийтэд мэдээлж хэлэхгүй бол бас их бэрхшээлтэй байх юм байна лээ. Энэ хүүхэд хүмүүс чинь хөөрхий минь. Тэгээд дандаа хоёрдугаар ээлжинд орно. Яг үндсэн хаягтай хүмүүс нь эхэлж бүртгэгдээд дараа нь түрээсийнхээ авна ч гэдэг юм уу, ийм юм яваад байх юм. Тэгээд энэ нөгөө талдаа бас л хүүхдийн тэгш боломжийн л асуудал байхгүй юу. Тэгэхээр үүнийг та нар манай яам нэг тодорхой байр суурь илэрхийлэх ёстой байх. 
Дараачийнх нь, энэ Кембрижийн буюу энэ олон улсын хөтөлбөртэй сургуулийг нэмэгдүүлэх чиглэлд бид бас нэлээн анхаарал хандуулж ажиллаж байгаа. Лобби бүлэг хүртэл байгуулагдсан. Тал талын байр суурь байгаа. Тэгээд ирэх оны төсөв орж ирэхэд та бүхэн энэ дээр бас нэмэгдүүлэх чиглэл дээр нь бас энэний үр өгөөжийг бусдадаа түгээх чиглэл дээр нь ер нь ямархуу төсөв, хөрөнгө тусгаж оруулж ирж байгаа вэ? Энэ дээр ер нь ямар бодлого барьж байна? 
Дараачийн асуудал. Өнгөрсөн хавар энэ төсөвтэй холбоотой. Яагаад гэвэл бас ингээд л бид төсөв ярьж эхлэх гэж байгаа учраас урьдчилаад та нар төсвөө боогоод явж байгаа байх. Энэ төрийн үйлчилгээний албан тушаалтнуудын дийлэнх нь л манайд байдаг юм. Боловсрол манай шинжлэх ухаан соёлын салбарт байгаад байдаг юм. Энэ боловсролын салбарынхан бол бараг 40 гаруй мянган хүн байгаа байх. Тийм ээ. Сайд. Энэ хүмүүсийн асуудлыг энэ жил та нар төсөв дээр яаж тусгаж оруулж ирж байгаа вэ? Ямархуу зохион байгуулалттай хийж байгаа вэ? Дахиад энэ төсөв батлагдаад явсны дараа дахиад бужигнаад бас бас жагсаал цуглаан болоод ороод ирэх вий. 
Өнгөрсөн жил бид цалинг нь нийтэд нь жигдлээд шууд хамгийн дээд түвшинд хүргэчихсэн. Тийм ээ. Тэгэхлээр энэ жил ер нь энэ шатлалыг нь яаж авч явах юм? Төсөв дээрээ та нар яаж тусгаж оруулж ирж байгаа юм? Энэ дээр нэг тодорхой хариулт авчихъя. Л.Энх-Амгалан сайд хариулъя.

Л.Энх-Амгалан: Байнгын хороон даргын асуултад хариулъя. 
Мэргэжлийн боловсрол бүрэн ирж байгаа гэж ойлгож болно. Тэгэхдээ богино хугацааны сургалтууд бол Хөдөлмөрийн яаманд үлдэж байгаа. Тэр нөгөө сарын, хоёр сарын, гурван сарын сургалтууд нь. Бараг тэрэндээ ч дээр болов уу гэж бас бодож байна. 
Яах вэ, үнэлгээ бол бас бүрэн ирээгүй байгаа. Үнэлгээгээ бид бас бүрэн өөр дээрээ авъя гэж бодож байна. Гол нь энэ нөгөө мэргэжлийн боловсрол дээр яг сая таны дурдсан энэ статистик дата мэдээллүүдийн тогтолцоо маш сул юм байна лээ. Маш сул. Тэрэнтэй үүдэж ерөөсөө энэ хийдэл их явдаг. 
Одоо бид нарт байгаа тоогоор бол 45 мянга 304 оюутантай. Үүнээс төрийн өмчийн сургуульд нь 30 мянга 194, төрийн бус дээр 12 мянга 400 оюутан байгаа. Эндээс 2022 онд төгсөж байгаа нь бол 24 мянга 596. Богино болон урт дахь сургалтаараа дамжуулж гэсэн үг. 2124 багштай байна.

Яах вэ, бид ерөнхийдөө энэ нөгөө боловсролынхоо мэдээллийн сүлжээн дээр, мэдээллийн бааз дээр энэ юмнуудаа татаж тоонуудыг нь жаахан цэвэрлэж байгаа. Тэгэхгүй энэ бол бас их бага хулгай үүрлэсэн салбар юм байна лээ. Яг үнэнийг хэлэхэд. Тэгээд одоо энэ хувийн өмчийн сургуулиуд дээр байгаа болон төрийн өмчийн сургуулиуд дээр байгаа юмнууд ерөнхий боловсролын сургуульд сурч байгаа хүүхдийн регистрийн дугаарыг нь ашиглаад хувьсах зардал авдаг ийм олон жилийн угжирсан ийм асуудал сая ил болсон. Одоо 4 мянга 800 орчим хүүхэд хийдэл үүсэж хувьсах зардлууд авдаг асуудал гарч ирсэн. 
Сая төгсөхөд нь нөгөө 200 мянган төгрөг өгдөг. Нэг удаа өгдөг болсон шүү дээ. Нөгөө хуримтлуулаад өгдөг болсон. Яг үүнийг нь бид e-mongolia өгөөд яг ингээд энэ цахимд шилжүүлсэн чинь бид дээр энэ тоо зөрсөн. Яг энэ тооноос зөрөөд бид тэр 2.3 тэрбум төгрөгийн хэмнэлт гарч байгаа юм. 
Тийм учраас энэ тоог бид хэрэв цэвэрлээгүй байсан бол төрөөс дахиад 2.3 тэрбум төгрөгийн хийдэл. Нөгөө хий мөнгө юун дээрээс МСҮТ-ийн бүртгэл дээр байхгүй хүүхдүүдийн нэрээр ЕБС-д сурч байгаа ч гэдэг юм уу, их, дээд сургуульд сурч байгаа хүүхдүүдийн нэрээр авч байсан ийм хийдлүүд маш их байна. Тийм. Залилан. Харин тэгээд л тэрийг чинь сургуулиудтай нь л тэгээд л хариуцлага тооцохоос өөр яах юм. Тэгээд. Сургуулиудын тэр удирдлагуудын хийж байгаа л асуудлууд шүү дээ. Тийм ээ. Тэгээд ийм хулгайнууд их байна. Хувьсах зардалтай холбоотой, 200 мянган төгрөгтэй холбоотой. Нэг хэсэг бол ерөөсөө энэ 200 мянган төгрөгөөс чинь болж л авах гэж л баахан халамжийн тогтолцоо болчихлоо шүү дээ. Энэ 200 мянган төгрөг чинь. 
Тийм учраас ямар ч байсан энэ 200 мянган төгрөгийг төгсөхөд нь өгдөг болсноос хойш ямар ч байсан нэг юм мэргэжлийн боловсрол дээр байсан энэ хийдлүүд ил болж байгаа гэдгийг бас би хариуцлагатайгаар хэлье гэж бодож байна. 
Ерөнхийдөө МСҮТ-ийнхээ хуулийг мэргэжлийн боловсролын хуулиудаа сая Засгийн газраар хэлэлцүүлээд Улсын Их Хуралд өргөн барихаар болсон. Энэ долоо хоногт бид Улсын Их Хурлын даргаас цаг авч байгаад хуулиа өргөн барьчихна. Ингэх юм бол бүх хуулиуд маань үндсэндээ Их Хурал дээр багцаараа болж хуулийнхаа хэлэлцүүлгүүд эхлэх ийм боломжууд бүрдэх болов уу гэж харж байна. 
ЮНИСЕФ-ээс хийсэн судалгаа, олон улсын байгууллагаас хийсэн судалгаа энэ үндэслэлтэй судалгаанууд байгаа. Ерөнхийдөө энэ таргалалтууд, тэр тусмаа залуучуудын хүүхдүүдийн дунд байгаа таргалалт гэдгээрээ манайх бас нэлээн өндөр бичигдэж байгаа ийм улс орон болж байгаа юм байна лээ. Тэгэхээр магадгүй энэ 1-ээс 5 дугаар ангийн хүүхдийн үдийн цайг үдийн хоол болгосон гол юу бол хүүхдүүдэд ингээд энэ эрүүл мэндийн боловсрол олгох, зөв төлөвшил, амьдралын дадлага хэвшил олгох ийм том боловсрол болгох юм байна. 
Энэ үдийн хоолыг бид ганцхан нэг үдийн хоол өгч байна гэж харж болохгүй юм байна лээ. Ерөнхийдөө улс орнууд энэ үдийн хоолоороо дамжиж энэ эрүүл мэндийн том боловсрол олгодог ийм тогтолцоо байдаг юм байна. Тэгэхээр бид үүнийг зайлшгүй нэвтрүүлэх ийм шаардлага байгаа. Ганцхан эрүүл мэндийнхээ хичээлээр үзээд өргөчих биш яг хоолоор нь дамжиж…/минут дуусав/

Г.Дамдинням: Л.Энх-Амгалан сайдад микрофон нэмж өгье.

Л.Энх-Амгалан: Энэ дадлыг суулгах ийм боломжууд нь байгаа болов уу гэж бодож байна. 
Өдөрт авч байгаа тэр нөгөө илчлэгийн асуудал дээр манай Т.Түмэнжаргал дарга илүү нэмэлт тодруулгууд өгчихсөн нь дээр байх. Одоо энэ бол нөгөө одоо байгаа 1500 төгрөг байгаа байх. Тийм ээ. 1500 төгрөг дээр авах ёстой илчлэгийнхээ дөнгөж 50 хувийг л авч байгаа нэг ийм нөхцөл байдал үүсчихсэн байгаа. 
Тэгээд үүнийг хүссэн хүсээгүй энэ 2023 оны улсын төсөв дээр шийдэх ийм шаардлага гарна. Тэгээд цаашаа 5-аас 9 дүгээр ангиа яах вэ гэдэг асуудал байгаа. Тийм ээ. Үүнийг 2023 оныхоо төсвийн бололцооноосоо шалтгаалж улс төрийн шийдвэр гарах болов уу гэж бодож байна. 
Хамран сурах тойргийг би түрүүн танд тайлбарласан. Энэ бүх сургууль дээр бид ингээд зарлаагүй. Зөвхөн төвийн ачаалал үүсгэдэг. Ингээд 17 сургууль дээр. Гэхдээ нийт хүүхдийнх нь сурагчдынх нь 40 орчим хувь нь хамран сурах бус тойргийн хүүхдүүд авсан сургуулиуд дээр хийгдэж байгаа ийм зохицуулалтууд гэж харж болно. Түүнээс биш хүүхдүүдэд залуу эхчүүдэд сонголтууд нь байна. 
Ер нь таны хөндсөн тэр нөгөө түрээсийн байранд амьдарч байгаа энэ залуучуудын асуудлууд дээр бид бас энэ жил онцгойлон анхаарч түр оршин суугчийн бүртгэлүүдийг 24 цагийн дотор. Хуучин 5 хоногийн дотор хийдэг байсан юм байна лээ. Одоо бол бид 24 цагийн дотор энэ бүртгэлүүдийг хийгээд, тэгээд хүүхдийн шаардлагатай цэцэрлэгт нь хамруулах энэ чиглэлээр бас энэ зохицуулалтуудыг хийж ажиллаж байгаа гэдгийг бас хэлье. 
Кембрижийн хувьд бол цаашаа Кембрижийн сургууль нэмэхгүй ээ. Одоо ерөнхийдөө төрийн өмчийнхөө 650 сургуулийг л олон улсын энэ хөтөлбөрт оролцуулах, боловсролын чанарыг их сайжруулах, энэ чиглэлүүд Кембрижтэй хамтарч ажиллая л гэж байгаа. Тийм ээ. Хичээлийнхээ хөтөлбөрийг сайжруулах, чанарыг сайжруулах, англи хэлийг сайжруулах чиглэл рүү. Тийм ээ. Сургуулийн менежментийг сайжруулах чиглэл рүү, багшийн хөгжлийн тасралтгүй хөгжлийг сайжруулах чиглэлд. Үнэлгээнийх нь тогтолцоог бий болгох чиглэл рүү, цахим шилжилтийг хийх чиглэл рүү Кембрижтэй бид хамтарч хэлэлцээр хийж байна. Хэлэлцээр хийж байна. Тэгээд энэ хэлэлцээр удахгүй дуусна. Ингэхээр бид ойрын 5 жилд Кембрижтэй Монголын боловсролын чанарыг хүртээмжийг дээшлүүлэх чиглэлд яг ямар ямар зөвлөх үйлчилгээнүүд байх юм бэ гэдэг энэ асуудлуудаа эцэслэж шийднэ гэж харж байгаа. 
ТҮ-гийн ажилтнууд буцаж салбартаа ирсэн. Энэ бол угаасаа Үндсэн хуулийн өөрчлөлт дээр Засаг захиргаа, нутаг дэвсгэрийн тухай хуулиар орон нутаг руу энэ ТҮ-гийн ажилчдын чиг үүргүүд нь шилжчихсэн байсан учраас Их Хурал үүний дагуу шийдвэр гаргасан. Ингээд тодорхой орон нутаг дээр амьдралд нөгөө нэг байгууллагын хүмүүс хоёр газраас цалин авдаг нэг ийм тогтолцоо үүсчих гээд байсан учраас энэ алдааг засаж залруулж хаврын нөгөө төсвийн тодотголоор энэ алдаа засагдсан шүү дээ. Тийм ээ. 
Тийм учраас буцаж боловсролын салбарын ТҮ-гийн ажилтнууд боловсролынхоо салбарт ирсэн. Хавар бид 1-ээс 5 шатлалын хамгийн дээд талын 5 дугаар шат руу энэ цалингийн нэмэгдлүүдийг хийсэн байгаа. Одоо Монгол Улсын Засгийн газар дээр ерөнхийдөө энэ нийт тухайн салбар харгалзахгүйгээр төрийн үйлчилгээний ажилтан болон төрийн захиргааны ажилтнуудын цалин урамшуулал, хөдөлмөрийн үнэлэмж, нийгмийн хамгааллын асуудлуудыг нэгмөсөн системийн ийм шинэчлэл хийе гэдэг дээр Сингапурын Засгийн газартай хамтарч ажиллаад тодорхой зөвлөхүүд ажиллаж байгаа юм байна лээ. 
Тэгээд 2023 оны төсөв дээр ганцхан боловсролын салбар гэхгүйгээр бүх салбарын ТҮ-гийн ажилтнуудын цалин урамшуулал, нийгмийн хамгааллын асуудлууд нь шийдэгдэх болов уу гэсэн ийм төсөөлөлтэй байна. 
Г.Дамдинням: Ажлын хэсгийн 2 дугаар микрофон. Тэр хоол хүнстэй холбоотой.

Т.Түмэнжаргал: Гишүүний асуултад нэмж хариулъя. 
Маш чухал асуудлыг та хөндлөө. Бид өнөөдөр зөвхөн нөгөө хүүхдийн хоол өгөх бол нэг асуудал. Юу өгч байна гэдэг нь өөрөө тусдаа нэг асуудал болоод байгаа. 
Тэгэхээр би түрүүн ингээд ярьсан байгаа. Нөгөө хүүхдийн хоолны зардлыг бид зайлшгүй нэмэгдүүлэхгүй бол одоо зөвхөн авах ёстой ичлэг шим тэжээлийнхээ 50 хувийг л авч байгаа юм. 
Тэгэхээр олон улсын байгууллагууд яг таны хэлсэнтэй адилхан бид нарт юу гэж зөвлөж байгаа вэ гэхээр танай энэ бага насны хүүхдүүдийн таргалалтын хэмжээ нөгөө “Тогтвортой хөгжлийн зорилт-2030” гээд байгаа. Тийм ээ. Тэр дээр бууруулах түвшиндээ хүрэхгүй байна. Яг энэ хоол хүнсний асуудал дээр нь онцгойлон анхаарахгүй бол зөвхөн нөгөө хоосон илчлэг гэж ярьдаг. Тийм ээ. Шарсан хуурсан хүүхдэд илчлэг болохгүй ийм бүтээгдэхүүнүүд өгч байна гээд. 
Тэгэхээр бид энэ хоолны зардлыг зайлшгүй нэмэгдүүлэх шаардлагатай. Нэмэгдүүлснийхээ дараа яг тэр хүүхэд нөгөө авах ёстой илчлэгээ зөв хооллолтоор авч чадаж байна уу гэдэг чанарын асуудал яригдах гээд байгаа юм. Тэгэхээр энэ дээр хоолны норматив зардлыг нэмэгдүүлэх асуудал маш чухал шүү. Үүнийг та хэд минь бас Их Хурлаар хэлэлцэхэд бас дэмжиж өгөөрэй гэдэг хүсэлтийг би бас давхар хэлмээр байна. 
Түүнээс гадна бид яг энэ эцэг эхчүүдэд, хүүхдүүдэд энэ хоол, шим тэжээлийн боловсрол шалгах асуудал маш чухал асуудал байж байгаа. 
Тэгэхээр энэний түрүүн би бас мэдээлэл хийсэн. Энэ дээр бид орон нутгийн боловсролын газрууд дээрээ хоол зүйчийг тавьж өгч байна. Дээр нь сургуулиуд дээр хоол зүйч ажиллуулах асуудлуудыг бас энэ олон улсын байгууллагуудын дэмжлэгтэйгээр тэднийг сургах, чадавхжуулах ийм ажлуудыг хийгээд явж байгаа гэдгийг бас нэмж хэлмээр байна. Баярлалаа.

Г.Дамдинням: Ойлголоо. Ер нь олон нийтийг соён гэгээрүүлэх чиглэлд нь сайд аа, нэлээн тийм бас нэг сошиал ч юм уу. Тийм ээ. Телевизийн тийм контентуудыг бэлдэж бас гаргах ёстой юм байна лээ. Энэ аюул осол нь хаанаа яваад байгаа юм. Тэгэхгүй бол бид ингээд л эрүүл мэндтэй холбоотой, халамжтай холбоотой зардлууд тэртээ тэргүй огцом өсөх юм байна лээ. Энэ цаашаа явах юм бол. Тийм ээ. 

Боловсролын гэхээсээ ер нь Монгол эрүүл хүн бүтээх тухай л асуудал юм байна лээ шүү дээ. Явсаар байгаад. Энэ дээрээ бас анхаараарай. 
Гишүүд асуулт асууж, хариулт авч дууслаа. 
Боловсролын сайдын хийсэн мэдээлэлтэй холбоотой үг хэлэх гишүүн байна уу? Нэрсээ өгнө үү. Алга байна. 
Байнгын хорооны өнөөдрийн хуралдаанаар хэлэлцэх асуудал дууссан тул Байнгын хорооны өнөөдрийн хуралдаан өндөрлөснийг мэдэгдье. Ажлын хэсэг болон Боловсролын сайдад баярлалаа. Эрхэм гишүүдэд баярлалаа. 

